
Marzo 2024 

Ano 13 - Nº 167                                          XORNAL GALEGO DE INFORMACIÓN XERAL                              Marzo 2024 - 2€      

O pesadelo eólico: O pesadelo eólico: 
A groba liberada, A groba liberada, 
Galicia ameazazaGalicia ameazaza

Re
pr

es
en

ta
ci

ón
 d

e 
co

m
o 

qu
ed

ar
ía

n 
os

 p
ar

qu
es

 p
ro

xe
ct

ad
os

 ( 
e 

de
ca

id
os

) n
a 

Se
rr

a 
da

 G
ro

ba
 co

as
 sú

as
 p

ol
ig

on
ai

s s
up

er
po

st
as

, o
 q

ue
 e

st
á 

pr
oh

ib
id

o 
po

la
 le

i.

Pax.: 4Pax.: 4

Festa 
do Requeixo 
das Neves

Festa 
da Ostra
de Arcade

Reportaxe:

Galegas polo 
mundo: 
Alma López 
na China

Pax.: 24

Entrevista

Patricia 
Mariño 
BNG de 
Salvaterra

Dimite a 
executiva 
local do 
PSdeG de 
Salvaterra

Entrevista: 

Xose Manuel 
Fernández 
director da Rondalla 
de Zamáns

Pax.: XIIIPax.:16 Pax.:XXVIPax.:16Pax.:17



Marzo 2024 2

Tino Lago,  director de “A Nova Peneira”

editorial
Nacionalismo galego: E agora que?

G
alicia é un país colonizado. É 
un país porque constitúe un te-
rritorio con características xeo-
gráficas, culturais, lingüísticas, 
históricas e ata emocionais 

propias. É tan evidente que Galicia é 
un país que ata as propios redactores 
da constitución española o recoñece-
ron como tal ao cualificarnos como “ 
nacionalidade” termo que, en realida-
de, non é posible diferenciar en nada 
do concepto de nación porque a ver-
dade é que significan exactamente o 
mesmo. É tan obvio que Galicia é un 
país que asi foi declarado en setembro 
de 1933 no IX congreso das Nacionali-
dades Europeas, organismo da Socie-
dade de Nacións, celebrado en Berna 
pois nese congreso Galicia foi recoñe-
cida como nación.
 Galicia é un país colonizado porque 
padece o dominio político, económico 
e cultural do estado español. Padece 
dominio político porque dependemos 
das decisións que se tomen en Ma-
drid. Padece domino económico por-
que non podemos xestionar os nosos 
propios intereses, e padece dominio 
cultural porque sufrimos a imposición 
dunha cultura e dun idioma que non é 
noso.
O idioma castelán, grazas á nefasta 
política lingüística da administración 
autonómica, xa é a lingua máis falada 
en Galicia cun dominio abafador en-
tre as galegas e galegos máis novos, 
pero malia que é o primeiro idioma de 
pouco máis da metade de galegos que 
o senten como o seu, non e o idioma 
de Galicia pois non xorde da evolución 

natural do latín neste curruncho do 
mundo senón que se fala de maneira 
natural por parte da poboación galega 
por dous motivos:1) pola imposición da 
forza bruta.2)polo proceso de diglosia, 
resultante da colonización política, que 
sofre o país galego.
Ante esta realidade, sermos un país 
colonizado, como ante calquera outra, 
existen tres posibles modos de actua-
ción política:1) A submisión e a defen-
sa alegre e colorida do discurso do 
colono, que é o que fai o Partido Popu-
lar de Galicia.2) Manter unha especie 
de inviable posición intermedia de si 
pero non, nin branco nin negro, nin fu 
nin fa, nin entro nin saio... que é o que 
fai PSdeG e especialmente a esquer-
da estatal á esquerda do PSdeG se 
chame como se chame nos vindeiros 
procesos electorais.3)Tratar de mudar 
o estado das cousas convencendo coa 
forza da palabra e da razón a máis  
galegos e galegas de que é obxectiva-
mente mellor para as maiorías sociais 

do noso pobo xestionar nós mesmos 
os nosos propios intereses que os xes-
tionen outros.
Esta última é a atinada liña política que 
ven desenvolvendo o BNG desde que 
a actual dirección, liderada por Ana 
Pontón, asumiu a responsabilidade  de 
levar as rendas da formación política 
nacionalista. E o seu resultado é un 
éxito notable, un éxito sen matices e 
ten que servir para que a acción políti-
ca do bloque non se desvíe un milíme-
tro do camiño que está a andar porque 
é o único camiño posible para que a 
idea de que Galicia é un país de seu 
poida seguir existindo nas xeracións 
futuras.
En Galicia non hai 470.000 persoas 
que se senten nacionalistas, iso é in-
discutible, pero ningunha das case 
470.000 persoas que o pasado 18 
de febreiro colleu a papeleta do BNG 
descoñece que o bloque é unha forza 
política nacionalista, xa que logo pare-
ce unha suposición verosímil conside-

rar que a potencia de crecemento do 
nacionalismo no país galego non ten 
teito, e que aqueles que falaban de 
que os 19 escanos que tiña o BNG na 
anterior lexislatura constituían pouco 
menos que o seu cume  estaban trabu-
cados. Agora ten 25 un resultado que 
supera todos os seus teitos históricos.
Na valoración do resultado electoral o 
deputado do BNG Luis Bará dicía algo 
así como( falo de memoria):” o resulta-
do foi extraordinario e malia  que exis-
tían razoables expectativas de cambio 
a masa social nacionalista non debía 
de estar triste porque o futuro é noso”.
Non teño facultades para adiviñar o 
futuro e non podo saber se será así 
ou non. Pero si teño a certeza de que 
este , gañar con tranquilidade respecto 
e firmeza, cada vez máis corazóns de 
galegos e galegas é o camiño correcto 
e a única vía posible para evitar que o 
país galego morra asasinado polo im-
perialismo duns e pola irresponsabili-
dade doutros. Que así sexa e que siga 
sendo así.

Baldomero Iglesias Dobarrio, “Mero”

N

opinión

Envoltos en sabas de mil anos, 
volvemos escoitar a chuvia.

esas conversas que todos 
mantemos despois dun suce-
so, con xentes dun faladoiro 
impenitente no que, desta vol-
ta, cadroume estar, xurdiu un 

tema que nos preocupaba a todos. 
O tema é recorrente despois dunhas 
eleccións como as pasadas e cos re-
sultados á vista. Alí estaba xente que 
defende o indefendible e de aí para 
abaixo case todas as opcións e toda 
clase de xuízos. Uns satisfeitos, ou-
tros cabreados.
 Preguntabámonos cal era a causa 
que nos leva a este resultado no que
seguimos na numérica dinámica de 
hai xa 15 anos, sen outra sorte dunha 
alternancia que suporía ser, en princi-
pio, beneficiosa porque sacaría da ru-
tina e abriría novos modos. As razóns 
aparecidas foron moitas, de entre elas 
o consabido clientelismo ou perfil do 
súbditos no que están atrapadas moi-
tas xentes, os insultos de baixa cali-
dade pero efectivos, as difamacións, 
os lacaios e chafulleiras, habilidades 
perversas, proxectos efémeros, gol-
pes de efecto urxente, a desconfianza 
propia dun pobo tantas veces repri-
mido, etc. Mais entre elas, ao cabo 
dun rato, apareceron razóns como 
ese certo “inmobilismo” que provoca 
a continuidade, a falta de ideas que 
sempre nos caracterizou e que é unha 
prevención de extremada cautela 
ante calquera cambio, quizais un fra-
caso. Houbo quen dixo que os votos 
gañados eran os perdidos doutra par-
tido e anque numericamente cadraba, 
non era razón de peso a considerar. 

Pensamos que esa cautela tan notoria 
non é nosa, que é dos
demais pero está presente en miles de 
decisións que se toman ao longo dos 
días, dos anos, das vidas. Apareceu 
outra razón de “teitos”, esas que dan 
como resultado o que temos, porque 
non hai máis xente que queira facer 
doutro xeito as cousas, por exemplo 
clarificando mentiras.
 Aí apareceu quen dixo que non debe-
mos mentirnos, que estamos no tope.
É dicir que somos así e temos que go-
bernarnos co que temos. Un principio 
algo negado que impide evolucionar. 
Apareceron tamén razóns de moito 
peso e entre elas unha que me fixo 
cavilar  porque trae ao foco proclamas 
dunha verdade incuestionable. Era 
ese principio de “indecisión indefinida” 
que tantas veces resolve nada. Ese 
estar e
non estar, ese ser e non ser. Ese es-
tado de graza dos que ao final non se 
mollan. Ese disimulo que se manifesta 
á hora de definirnos e onde habita tan-
ta xente. Si, ese principio que tantas 
veces nos parece obrigar a cuestio-
narnos todo, mesmo a nós mesmos, 
no último momento para negar todo 
o que tiñamos firmemente decidido. 
Cando non queremos dar pistas da 
nosa propia dúbida, da nosa propia 
incerteza e
vacilación. Prodúcese cando estamos 
con deus e mais co demo, nese pen-
sar tan de “deus é bo, pero o demo 
non é malo”. Sucede cando imos e 
vimos ao mesmo tempo, cando esta-
mos coa razón e coa sen-razón e o 

absurdo, ben sabidas ambas por quen 
as interpreta.
 Cando -e aquí temos que recoñecer-
nos diante o espello- podemos estar
na indeterminación de non dar a cara, 
sen poñer en claro o pensamento e 
sen manifestalo, sen eufemismos, sen 
interpretacións puntuais de rodeos e 
ambigüidades. Debemos deixar que 
se nos coñeza polo que manifesta-
mos e facemos, por ser quen somos e 
polo comportamento firme que iso trae 
consigo: por como somos. Non chega 
co carné ni a finxida militancia. Todo 
aquilo foi referendado con exemplos 
puntuais e precisos. Saíron ao campo 
de batalla nomes e eventuais perso-
naxes,
potenciais interesados, falsos acom-
pañantes de longa traxectoria, men-
tireiras, abusóns, traidoras da causa 
que baixo pel de ovella, saen con va-
porosos exemplos evanxelizadores 
sen práctica. Saíron tamén comunica-
doras do silenzo que acadaron luga-
res importantes, eucarísticos suxeitos 
da melodiosidade excesiva, entusiás-
ticas argucias do abandono, bichos de 
múltipla plumaxe que temos no arre-
dor. Xusto toda aquela xente que sabe 
combinar sorriso e xenreira, que ri e 
mira en silenzo desde a cima da pi-
rámide das sospeitas, da mentira coa 
trampa e o roubo como emblema.
 Si, vimos pouco a pouco aos exem-
plos, ao que cada quen aportaba.
 Quedamos certos da moita xente que 
necesariamente mente. Que vive para
confundir e que en realidade non é 
quen di, nin fai o que parece.

 Sobreactúan moi ben, grandes in-
térpretes sen necesidade sequera 
de pretexto. Escenifican, saben des-
aparecer e variar a súa decisión sen 
que se vexa, sen que ninguén per-
ciba o seu rango fatal de deserción, 
de fuxida. Na aparencia van de sal-
va-patrias. Rodéanse de corifeos, moi 
graciosos, que xenuflexionan e aplau-
den puntualmente, a ritmo, no acto e 
momento interpretativo que non lles 
compromete e, logo, resolven a unha 
voz con aires de incuestionable acerto 
coral pero faltos de credo, creto e cré-
dito. Puídenos ver estaban sorríndolle 
aos traidores e detrás das bamboli-
nas. Sentín vergoña. Foi, segundo ían 
contando, un espectáculo difícil, pero 
alí estaban, constatado en directo. O 
importante é sorrir, aparentar calma 
anque por detrás craven o coitelo. 
Van en aberto, sen poñer chatas. Que 
mágoa! Hai que recoñecer que é aí  
onde perdemos, nesa indefinición xa 
tan persoal e doméstica, no campo de 
batalla e coa fuxida ao silenzo, na de-
serción que nos consome. Así creron 
aquela xente que alí estaban, toma-
mos outra volta remoendo nas nosas 
contradicións.

O teu 
xornal en
galego

O Pesadelo Eólico
“A campaña contra o TSXG é un disparate. Esa é a independencia 

xudicial que defende a Xunta: Cando non lles gusta unha 
sentenza atacan de maneira moi grave a un tribunal.”

Bruno Centelles,  do IEM e SOS Groba

Pouco antes da pandemia da COVID 19 en Galicia reac-
tivouse ,sen sabermos moi ben os motivos, cunha forza 
extraordinaria os intentos do poder político e económico 
para inzar o noso país de muíños de ventos. En Galicia 
xa hai moitos eólicos que se instalaron na décadas dos 90 
do século pasado. Segundo os  datos do Observatorio Eó-
lico de Galicia no ano 2019 había 4.026 muíños instala-
dos cunha produción que non chegaba a 4.000 MW. Os 
aeroxeradores existentes miden arredor de 90 metros de 
altura. O que se proxecta nesta nova ofensiva eólica son 
outros 4.000 MW de produción que se realizarían en arre-
dor de 130 parques eólicos novos con preto de mil muíños 
a maiores dos que xa existen, pero cunha diferenza subs-
tancial pois as novas máquinas serían de arredor de 240 
metros de altura, case tres veces máis dos que poboan os 
nosos montes na actualidade.
A instalación dese tipo de estruturas monstruosas tería un 
impacto brutal no entorno no que se chegasen a instalar 
pois se vería transformado de maneira irreversible ata o punto de que nunca volveriamos a coñecer Galicia tal como era antes de semellantes operacións. 
Non só habería que contar cos muíños en si, senón tamén coas obras necesarias, na contorna na que se instalen, para trasladalos ata os lugares nos que 
e coloquen, as escavacións inmensas  ou incluso, de ser necesario, voaduras imprescindibles para instalar as enormes zapatas  que poidan soportar as 
xigantescas estruturas eólicas.....A agresión sería de tal calibre que o patrimonio natural e cultural das zonas afectadas podería chegar literalmente a 
desaparecer e a vida da veciñanza que tivera que convivir cos novos parques eólicos sería seriamente afectada.
Unha vez que se foi coñecendo a intención do goberno galego foi agromando a oposición, á agresión eólica, da sociedade civil. E, como temos defendido 
en numerosas ocasións neste medio de comunicación , a forza da sociedade civil organizada é tan poderosa que é o único camiño posible para resistir 
con éxito aos que como este non son outra cousa que abusos do poder económico en connivencia co poder político. De feito todos os parques que es-
taban proxectados  no Baixo Miño e no Val Miñor acabaron, po unhas razóns ou por outras, decaendo grazas á forza da oposición da sociedade civil. 
Nós conversamos cun destacado activista e unha das persoas que máis saben de eólicos no país galego: o veciño do Val Miñor Bruno Centelles. Quixera 
salientar ao respecto deste asunto que ningunha das persoas que protestan contra a agresión eólica está en contra nin desta enerxía nin das enerxías 
renovables. Pero si o están contra este modelo abusivo, especulativo, agresivo, escuro e que ameaza con transformar Galicia de maneira irreversible.

Bruno Centelles

       Comecemos facendo memoria. 
Cando e como comezou esta ofen-
siva eólica do poder económico e 
político?
 En Galicia comezou a mediados dos 
90 do século pasado. Hai case 30 
anos. Pero é nos anos 19 e o 20 can-
do se volven a activar con forza novos 
proxectos. Alí reapareceu con moita 
forza a idea da cuestión eólica en Ga-
licia.
        Creo lembrar que a época da 
pandemia veulle moi ben ao poder 
político defensor da invasión eólica 
para impulsalos dificultando a con-
testación social?
 Para impulsalos administrativamente e 
para favorecer a realización de “obras 
exprés” coa a cidadanía confinada. O 
que si te podo dicir ao respecto é que a 
todos os colectivos que agora loitamos 
contra esta agresión nos colleu des-
amparados e coa garda baixa porque 
este asunto estaba moi parado.
         Estaba moi parado desde can-
do?
 Desde os anos 90 do século pasado 
que foi cando se instalaron os primei-
ros parques eólicos en Galicia. No ano 
2005 foi cando tivemos as primeiras 
novas de eólicos na nosa zona. En 
concreto refírome ao parque Eólico 
Albariño I que formalmente foi publica-
do no DOG no verán de 2007. Nese 
momento xa falabamos de : enerxía 
eólica si, pero non desta maneira nin 
a ese custo.
       Pero desde o 2007 ata agora 
pasou moito tempo?
 Si, iso quedou como nunha especie 
de limbo e estivo , ao igual que toda 
Galicia, practicamente parado ata ago-
ra.
         Cando fostes conscientes da 
magnitude do que podía acontecer?
 Ata entrado o ano 20  non nos demos 
de conta do que se nos viña enriba. Alí 
foi cando desde o IEM e SOS Groba 
fixemos un escrito para todos os con-
cellos da zona para que tomasen posi-

ción ao respecto do que se albiscaba 
no plan sectorial eólico. Os primeiros 
indicios e datos reais que tivemos viñe-
ron da Consellería de Medio Ambiente, 
de cando se publicaban os estudos ini-
ciais de impacto ambiental
        A información deses estudos 
era clara e nidia?
 Non, nin moito menos. Nin clara, nin 
nidia nin completa! E unha vez pasado 
o prazo que eles daban para emitir su-
xestións esa información desaparecía. 
Incluso chegou un momento en que, 
a vista de que nós estabamos usando 
esa información,  a Xunta decidiu non 
seguir publicando aí. Ao parecer, non 
estaba obrigada a publicar os docu-
mentos de inicio. Estabamos sendo un 
pouco incómodos!
         No deseño inicial todo o país 
estaba ateigado de proxectos eóli-
cos?
 Si, absolutamente. Incluso na nosa 
zona había parques que claramente 
tropezaban uns con outros. Foi nese 
momento en que comezou a aparecer 
o concepto da fragmentación fraudu-
lenta.
            Que significa?
 Pois o que en realidade é un mega-
proxecto eólico con disparatadas afec-
cións medioambientais é presentado 
de maneira fragmentada en múltiples 
proxectiños máis pequenos, aparen-
temente inconexos. En aparencia son 
parques distintos, tramitados en mo-
mentos distintos , incluso con promoto-
ras diferentes. Pero estamos nun mer-
cado libre no que todo se pode vender 
e mercar, e finalmente quen acaba 
acaparando todo o “mercado” son, ha-
bitualmente, as mesmas grandes em-
presas de sempre.

           Esa é a única explicación?
 Isa é -probablemente- a única explica-
ción que hai para que, por exemplo na 
Groba tiveramos tres parques eólicos 
superpostos un enriba do outro. Fala-
mos dos proxectos Albariño I, Toroña e 

Torroña I. Como se pode explicar que 
unha pequena empresa creada hai 
nada por unha persoa sen experiencia 
na construción e sen solvencia eco-
nómica para afrontar proxectos desta 
dimensión, sexa quen de montar o PE 
TOROÑA literalmente enriba do ALBA-
RIÑO I e do TORROÑA I vinculados á 
“todopoderosa” ACCIONA e que AC-
CIONA non diga nada?
         Hai outras zonas de Galicia na 
que aconteza o mesmo?
 Si. Temos estudado e documentado 
exemplos deste estilo por toda Galicia. 
Desde o IEM – SOS Groba comeza-
mos a falar e a establecer contactos 
con outras persoas e colectivos de toda 
Galicia e como resultado dos mesmos 
colaboramos activamente e formamos 
parte dunha estratexia conxunta con 
Petón do Lobo e Ecoloxistas  Galicia 
Atlántica  Verde.
          Estou seguro de que (falan-
do do IEM e de SOS Groba) o voso 
compromiso, o voso talento , a vosa 
capacidade de traballo e, por que 
non dicilo, o voso prestixio achega 
moito a esa estratexia conxunta da 
que formades parte?
 Pode ser. A nós dóenos o país e face-
mos o que podemos. Pero afortunada-
mente hai outras asociacións e colecti-
vos na mesma liña. E cada vez somos 
máis!
             Home Bruno, aquela marcha 
que artellarades na Groba, o 16 de 
maio do 21, que nunha mañá certa-
mente desapacible, xuntou arredor 
de 2.000 persoas -que non se xunta-
ron no Obradoiro uns días despois 
convocando organizacións de toda 
Galicia?
 Aquela marcha na Groba foi moi emo-
cionante e fíxonos sentir enormemente 
orgullosos/-as e conscientes da verda-
deira potencia da sociedade civil orga-
nizada.
         Despois de que a realidade 
eólica galega estivera tantos anos 
no limbo reactívase no 2019 cunha 

forza extraordinaria. Iso non pode 
ser casualidade, ten que haber un 
motivo. Cal é ao teu xuízo?
 Non teño unha resposta clara para 
iso. Penso que pode obedecer a unha 
suma de razóns como por exemplo que 
se abre unha canle clara de subven-
cións a través de fondos europeos, que 
houbo unha explosión moi importante 
a nivel da tecnoloxía necesaria para 
producir enerxía eléctrica e logo está 
o interese económico e cuestións  que 
se deciden en despachos que non nos 
é posible coñecer. E todo iso adobia-
do e “pintado de verde” (Greenwasing) 
polo discurso da falsa sostibilidade
       Cantos parques se chegan a 
proxectar en Galicia?
 Exactamente non o sei. O que che 
podo dicir é que, segundo datos do Ob-
servatorio Eólico de Galicia, no 2019 
en Galicia había 4.026 muíños instala-
dos cunha produción que  non chega-
ba a 4.000 MW, que sae a unha media 
de menos dun MW por aeroxeador. 
Eran Máquinas “de xoguete” en com-
paranza co tamaño dos que queren 
instalar agora. Hoxe estamos falando 
de máquinas tres veces máis grandes 
en tamaño e cunha produción por má-
quina que pode multiplicar por 4, por 5 
ou en ocasións por 8, a das que están 
na actualidade en funcionamento.
        O que se proxecta de novo son 
outros 4.000 MW de produción que 
farían uns 1.000 muíños máis, pero 
son 1.000 monstros xigantescos. 
Estariamos falando, entre unhas 
cousas e outras, de arredor duns 
130 parques eólicos novos.
 Unha vez que se publica un parque 
formalmente no DOG comeza a fase 
de alegacións administrativas. En liñas 
xerais que resultado tiveron?.
 Esta vía nalgúns casos deunos a ra-
zón e noutros moitos non. Na “vía ad-
ministrativa” é a Xunta quen decide. É 
certo que o conxunto A Groba-Argallo 
e O Galiñeiro-Aloia, nas comarcas do 
Val de Miñor e do Baixo Miño  é a úni-

ca zona de Galicia e probablemente do 
estado en que en fase administrativa 
“limpamos”unha comarca enteira de 
eólicos. Aquí houbo 8 proxectos eóli-
cos e acabaron desaparecendo todos, 
dos que 4 o fixeron por DIA desfavo-
rable.
           Podemos dicir que A Groba e o 
Galiñeiro están libres de eólicos de 
maneira definitiva?
 Non. En absoluto! Hoxe están libres 
deses parques. Pero non se pode des-
botar que, en calquera momento apa-
rezan proxectos diferentes.
            Ben, e unha vez esgotada a vía 
administrativa non queda outra que 
acudirmos á xudicial?
 Pois si. Lamentablemente é así. A Xun-
ta non está defendendo o país. A Xunta 
está defendendo os intereses e o ne-
gocio das grandes compañías. Todo o 
proceso, fundamentalmente no que ten 
que ver con cuestións medioambien-
tais,  está regulado por lexislación eu-
ropea (DIRECTIVA 2011/92/UE  e  polo 
Convenio de Aarhus) que establecen 
dúas cuestións moi relevantes:
- É imperativo favorecer a participación 
de toda a poboación, non só axentes 
directamente afectados, posibilitando o 
acceso á totalidade de información de 
cada proxecto.
- Os tempos de exposición e alega-
cións non poden ser nunca inferiores 
a 30 días.
 E, segundo o noso criterio -e tamén 
do TSXG- A Xunta incumpre estas 
dúas cuestións: as súas publicacións 
sempre son incompletas e asemade 
“inventa” a figura do “Interese público 
superior” para reducir os prazos a 15 
días.
 Por outra parte existe a opción do ac-
ceso á xustiza gratuíta para grupos e 
persoas interesadas. Entendemos que 

para nós, unha vez esgotada a vía 
administrativa e sermos obrigados a 
acudir á xudicial, esa é a opción me-
nos mala. Hai outros compañeiros e 
compañeiras doutros colectivos e pla-
taformas, como por exemplo EÓLICOS 
ASÍ NON, que prefiren facelo cos seus 
propios medios renunciando á xustiza 
gratuíta. Son estratexias diferentes.
       Parece que o TSXG está con-
cedendo a suspensión cautelar dos 
proxectos na maioría dos casos?
 Si, agora mesmo (11-03) hai 16 sus-
pensións cautelares concedidas e 3 
non concedidas. É moi importante pre-
sentar os casos de maneira clara para 
que a xustiza poida comprender a na-
tureza e dimensión destes proxectos. 
Nós, no IEM e SOS Groba, comeza-
mos a ver que un parque eólico é moi-
to máis que aeroxeradores e subesta-
cións. O estudo das poligonais e das 
liñas de evacuación é fundamental!
           A que te refires?
 Un parque eólico afecta a toda unha 
área xeográfica, unha poligonal, que 
afecta a todo canto territorio hai dentro 
dese espazo. Nós comezamos a tras-
ladar esas poligonais ao mapa, coas 

coordenadas publicadas no DOG, e 
decatámonos de que as distintas po-
ligonais móntanse unhas enriba das 
outras compartindo estruturas funda-
mentais. E a lei prohibe explicitamente 
a superposición de poligonais e a com-
partición de estruturas fundamentais 
entre proxectos “diferentes” se non é 
considerado todo o conxunto como un 
único proxecto no que se consideren 
ao mesmo tempo todas as consecuen-
cias medioambientais acumuladas. 
Aquí enlazamos moi claramente coa 
“fragmentación fraudulenta” da que fa-
labamos antes...
           Vaia, que curioso. Semella que 
o das fragmentacións fraudulentas 
escapóuselle a quen deseña eses 
proxectos. Entón vós comezades a 
debuxar as distintas poligonais?
 Bueno, non exactamente. Non se lles 
escapou nada. Sabían perfectamente 
o que facían. E si. As nosas poligonais 
van en cores distintas, tanto no que se 
refire ás áreas como aos muíños para 
que se poida apreciar de maneira nidia 
as superposicións de poligonais dife-
rentes.
         Ese é o motivo polo que están 

concedendo as cautelares?
 Ese é un motivo que arroupa e moito 
as nosas demandas. Alén dese aspec-
to tamén tocamos o que ten que ver 
cos danos irreversibles ao medio e cos 
incumprimentos nos prazos de publica-
ción e coa ocultación sistemática e ma-
lintencionada de información básica.
           O 23 de xaneiro do 23, regula-
do en BOE, calquera parque eólico 
que non tivera unha DIA favorable 
debería ter decaído. Por que non foi 
así?
 A Xunta introduciu -como ven facen-
do cada ano- na súa Lei de Acompa-
ñamento dos orzamentos para 2023 
unha cuestión que de maneira eufe-
mística  chamaron “ Rede de Segurida-
de”. Viña a dicir, para entendérmonos, 
que se nesa data un parque eólico non 
cumpría os requisitos quedaba “conxe-
lado” á espera do seu cumprimento e 
entón se recuperaba o proxecto. E por 
outra parte a Xunta comezou a produ-
cir DIA,s, case de maneira industrial. 
Tanto é así que en dous meses e pico 
publicou máis de 70!
          O TSXG anulou o parque de 
Corme por incumprir os 30 días de 
exposición pública que determi-
na a lexislación europea e un ano 
despois o TS, de maneira un tanto 
incomprensible -pois o incumpri-
mento é unha realidade obxectiva- 
revoga a sentencia do TSXG e volve 
a autorizar o proxecto de Corme, por 
que?
 Habería que preguntarlle a eles. Din 
algo así como que non está demostra-
do que baixar a 15 días fose algo que 
realmente mermase a capacidade de 
participación cidadá ou que tampou-
co se pode demostrar que os informes 
que faltaban fosen informes necesa-
rios.

Representación de como quedarían os muíños proxectados en Baíña no PE Toroña

Estamos a carón da igrexia de Pereiras (Mos)

           Esa sentenza do TS dá pé a 
que a Xunta saque peito e ataque ao 
TSXG?
 Si, si. E pretenden utilizar esa senten-
za concreta -e moi discutible- do TS 
para “blanquear” todo o seu irregular 
e viciado proceso eólico. Esa é a in-
dependencia do poder xudicial que 
defenden na Xunta: cando non lles 
gustan as sentenzas atacan de manei-
ra moi grave a un tribunal defendendo 
a disparatada hipótese de que existe 
unha especie de contubernio encabe-
zado por un xuíz, ex líder político, ao 
que incluso nun moi coñecido xornal 
afín ao PP chegan a pór nome e ape-
lidos. A campaña contra o TSXG é un 
disparate. O TSXG non funciona de 
motu propio. Nin sequera a instancias 
da Fiscalía. O TSXG dá respostas xu-
rídicas a unha batería de demandas, 
moi ben armadas, elaboradas con moi-
to esforzo e poucos medios pola socie-
dade civil organizada.
          Cal pode ser o resultado desas 
cautelares? Aínda que só poidamos 
especular, cal é a túa opinión?
 Están baseadas no principio de cau-
tela. É evidente que a construción 
destes parques produciría prexuízos 
irreparables. Xa que logo cómpre pa-
ralos antes de ditar sentenza firme. Se 
hai unha medida cautelar eu entendo 
razoable ter expectativas dunha sen-
tenza positiva aos demandantes. Pero 

iso non se pode saber, desde logo. O 
traballo  das demandas presentadas 
por Petón do Lobo e Atlántica e Verde 
é inmenso, foron 70 demandas contra 
70 proxectos ou “grupos de proxectos” 
eólicos.
       En xeral as paralizacións  cúm-
prense?
 Lamentablemente non. Ou non sem-
pre. Desde hai dous anos hai unha 
sentenza firme do TS para desmante-
lar o PE Sasdónigas, en Mondoñedo e 
o parque segue a funcionar. O TSXG 
ordenou no verán pasado a suspen-
sión cautelar das obras do parque de 
Acibal en Moraña e as obras seguiron 
durante moitos meses... Aínda que pa-
reza mentira tamén temos que loitar 
contra ese tipo de cousas.
         O poder político e a patronal 
eólica están sometendo a presións 
ao TSXG?
 Absolutamente si. Tan evidente é que 
o TSXG tivo que sacar unha nota pú-
blica informativa para defenderse. Por 
outra parte o TSXG formulou unha 
consulta a Europa sobre irregularida-
des, dúbidas e diferenzas de criterio co 
TS, referido esta vez ao proxecto Ruña 
II. Lembremos que na sentenza de 
Corme  o TS validou os 15 días de ex-
posición. Europa vai tardar arredor de 
18 meses en contestar e a consecuen-
cia é que mentres iso non aconteza o 
TSXG non atenderá máis expedientes.

 O Festival de Cans, cuxa XXI edi-
ción terá lugar na aldea de Cans 
(O Porriño) entre o 21 e o 25 de 
maio, bateu o record histórico de 
obras inscritas a concurso coas 
261 presentadas a competición, o 
que supón un aumento do 13% con 
respecto ao número de curtas re-
cibidas o pasado ano e rebasar a 
marca anterior máis alta, estable-
cida no ano 2019 con 255 pezas.
Chama a atención tamén que as 
obras recibidas foron enviadas por 
autoras e autores galegos proce-

dentes de ata oito países. Ade-
máis de cidades españolas como 
Madrid, Barcelona, Bilbao ou Va-
lencia, chegaron obras de  países 
europeos como Francia, Bélxica, 
Italia, Reino Unido, Portugal, e 
outras desde América, de  lugares 
como Arxentina ou Venezuela..
 As obras recibidas aumentaron 
en todas as categorías, con incre-
mentos exponenciais con respec-
to á última edición nas categorías 
de Non Ficción, de 32 a 50 obras, 
e Novas Camadas, a sección adi-

O Festival de Cans bate o record
 histórico de obras inscritas para 
concursar nas súas competicións

 Recibíronse 261 obras o que supón un 13% de incremento de participa-
ción respecto a 2023
 Chegaron curtas de toda Galicia, de diversas cidades de España e proce-
dentes de ata oito países diferentes, como Francia ou Bélxica en Europa 
ou Arxentina e Venezuela en América

Cans

Un momento do encontro de curtametraxistas na última edición do Festival de Cans.

Foto.- C
ris A

ndina

A Louriña

Polígono O Cerquido, 59 BUDIÑO

cada aos cineastas menores de 25 
anos, que pasou de 20 a 37 obras 
inscritas. Tamén se inscribiron 55 
obras de ficción, 85 videoclips e 
19 no apartado de outras obras, 
entre as que están longametraxes, 
documentais e webseries.  A cate-
goría de animación recibiu 15 cur-
tametraxes, o que supón a marca 
histórica do festival neste apartado 
e permitirá que haxa unha compe-
tición específica para este tipo de 
obras, que o ano pasado tiveran 
que participar mesturadas coas pe-
zas de ficción.
 No apartado de videoclips, o cer-
tame recibiu obras de multitude de 
grupos de diferentes estilos que 
van do rock ao pop, pasando pola 
música electrónica, o folk ou a di-
versidade de músicas urbanas, que 
amosan o gran momento da música 
feita en Galicia e o interesantísimo 
traballo de numerosas realizadoras 
e realizadores.
Aumenta a cuantía dos premios

 O equipo do festival está a traba-
llar agora no proceso de selección 
do que sairá o número limitado 
de obras que participarán nas di-
versas categorías da competición 
oficial. As elexidas poderán op-
tar aos 12.000 euros en premios 
que repartirá o festival, que tamén 
incrementou a cuantía dos galar-
dóns.
 O certame contará cunha ampla 
representación de mulleres creado-
ras nas distintas seccións competi-
tivas e –como sucedera en pasadas 
edicións—haberá moitas obras que 
terán en Cans a súa estrea absolu-
ta ou a súa estrea en Galicia. Entre 
as actividades non competitivas do 
festival hai que destacar a home-
naxe que se rendirá ao músico vas-
co Kepa Junquera, que dará o seu 
nome ao Jaliñeiro no que realizou 
unha histórica actuación en Cans 
hai dez anos.

Soraya Domínguez, Marcha Mundial das Mulleres da Louriña

O espírito do 8M todo o ano

 8M, xunto co 25N, son 
dúas datas marcadas en 
vermello na loita feminis-
ta. Cada unha delas ten 
unha orixe e un sentido di-

ferente, mais ambas comparten un 
gran obxectivo: alcanzar a plena 
igualdade entre as persoas, inde-
pendentemente do xénero e iden-
tidade. Hai dous anos, un grupo 
de mulleres feministas da Louriña 
sentiamos a necesidade de organi-
zarnos. Para facelo, acollémonos 
baixo o paraugas da Marcha Mun-
dial das Mulleres (MMM) e naceu a 
MMM da Louriña.
 Cedo vimos que a nosa existen-
cia era necesaria. No Porriño, en 
moi pouco tempo, déronse tres ca-
sos de extrema violencia contra as 
mulleres, polo que moitas persoas 
precisamos un referente para dar-
lle unha resposta, como sociedade, 
a esta brutalidade. Referímonos ó 
secuestro e maltrato que sufriu 
unha muller nunha vivenda do Po-
rriño, á aparición de Judith asasi-
nada nunha vía da zona franca e á 
violación dunha veciña nas festas 
parroquiais de Pontellas. A cidada-
nía precisaba expresar a súa repul-
sa e nós artellamos a oportunidade 
para facelo. Mais tamén denuncia-
mos os desaxustes do sistema.
Non é lóxico que o secuestrador 
estivese na súa vivenda e ninguén 
fose alí cando houbo unha denun-
cia pola desaparición da moza. El 
tiña antecedentes e ela, un vence-
llo con el. Non é xusto que parte da 
prensa silenciase un ataque sexual 
durante un día e, reiteradamente, 
mudasen a data real dos feitos só 
por non entorpecer o desenvolve-
mento dunha festa patronal. Tam-

pouco é de recibo que unha muller 
asasinada sexa xulgada publica-
mente pola súa vida e que, dun 
modo perverso, esta sexa presen-
tada como escusadora deste ata-
que mortal. Nós estivemos aí, de-
nunciando e póndolles
voz, non só ás vítimas, senón a to-
das as persoas que estamos fartas 
de que a violencia patriarcal im-
pregne todos os ámbitos da nosa 
sociedade.
 Somos un colectivo organizado, 
activo e o único centrado na loita 
feminista no Porriño, polo que o 
habitual é que a nosa relación insti-
tucional se estableza con este Con-
cello. Debemos dicir que, en contra 
do que nos gustaría, no goberno lo-
cal do Porriño non encontramos nin 
interlocutores nin acompañamento.
 Solicitamos un local municipal para 
a nosa organización. Fixémolo por 
vía formal e informal e a resposta 
foi o silencio. Só nos responderon 
cando, no pleno, unha compañeira, 
vía o BNG, lle
requiriu unha resposta. Esta che-
gou dous meses despois e foi par-
ca: “é totalmente inviable”.
 Xa antes de que nós nos organizá-
semos, a praza Arquitecto Antonio 
Palacios era o espazo de referen-
cia do feminismo no Porriño. Den-
de que o PP chegou á alcaldía, en-
contrámonos con que no 25N e no 
8M a praza do concello está reser-
vada para uso oficial e vetada para 
a Marcha. Cando conseguimos saír 
dende ela, foi grazas á choiva ou a 
que as actividades oficiais acaba-
ran antes do que calculaban. Esta 
dinámica agudizouse o último 8M 
coa tentativa de expulsarnos do 
centro: a praza e as rúas Ramón 

González e Antonio Palacios tiñan 
que estar fóra do noso percorrido. 
O 7 de marzo concentrámonos en 
repulsa desta actitude. Non houbo 
resposta. Finalmente, o noso alia-
do foi, outra vez, o tempo climato-
lóxico. Por chuvia, levaron os ac-
tos oficiais para outro espazo e así
puidemos acabar na praza do con-
cello a nosa manifestación do 8M.
 O silencio e a expulsión dos es-
pazos públicos son dous clásicos 
do patriarcado. As mulleres non 
fomos consideradas interlocutoras 
dignas polas autoridades mascu-
linas durante demasiado tempo; 
tampouco se nos permitía usar o 
espazo público para fins públicos. 
Desexamos que o PP do Porriño 
entenda que a MMM da Louriña 
non é a inimiga, senón unha for-
za social que busca a igualdade 
e coa que pode e debe colaborar 
para este fin. Pois a loita feminista 
non se debe reducir ás efemérides 
do 25N ou do 8M; ese espírito polo 
cambio ten que manterse todo o 
ano.

O

opinión

O mundo do motor na Louriña
Entrevistamos  a Javi Martinez, natural de Salceda e residente en Tui que  se proclamou no 2023,  Campión de España do CERA, Campionato de 
España de Rallies de Asfalto. Mestura a súa paixón polos Rallies co seu traballo xa que falamos dunha disciplina na que a profesionalidade, como en 
tantas outras é moi complicada.

        Onde saíu a túa afección polo 
automobilismo e sobre todo polos 
Rallies?
 A miña afección  ven desde moi pe-
queno, este deporte tocoume na familia  
meu padriñoo é Jorge Pérez corredor 
de Rallie recoñecido,  meu pai aínda 

que nunca correu axudábao sempre 
nas competicións. Pasei moi tempo 
da miña infancia seguindo os Rallies, 
a Renault  Express do meu pai servía 
de transporte “oficial” de neumáticos 
nas carreiras e teño lembranzas de 
moi neno acudindo ás carreiras. Anos 

máis tarde meu primo Jorge Pérez fillo 
comezou a correr tamén polo que vol-
vín prestarlle máis atención se cabe e 
polo tanto no meu entorno nunca sor-
prendeu que me adicase a este tipo de 
disciplina.
           En que equipo te iniciaches?
 Non me iniciei en equipo ningún en 
concreto mais ben teño unha pandilla 
de amigos que comezamos a fedellar 
nos coches e pensamos en competir 
varias veces ate que tomamos a deci-
sión. Curiosamente a primeira vez que 
decidimos competir non puiden xa que 
estaba traballando en Valencia. Tempo 
máis tarde estreeime no Rallie Doña 
Urraca o 14 de Maio de 2016, data que 
lembro porque foi o meu debut de co-
piloto, conducindo un SEAT Marbella e 
foi moi especial xa que esa competi-
ción pasou pola miña parroquia natal 
de Entenza.
          Cal é o labor diario de un copi-
loto de rallies?
 A principal tarefa que temos os copilo-
tos e batallar entre o traballo, familia e 
afección, este é un depor te que ocupa 
moito tempo entre deprazamentos e 
competicións. Logo falando xa da labor 

de copiloto a miña función é a organi-
zar as carreiras, buscar hoteis e facer 
o planing das carreiras. A función con-
creta do copiloto pode variar dun equi-
po a outro mais é do que eu me ocupo 
no Ares Racing.
         Onde desfrutas máis,  en asfalto 
ou terra? 
Realmente esa é unha pregunta moi 
difícil de contestar para min, tanto a te-
rra coma o asfalto teñen as súas cou-
sas que me gustan, cada modalidade 
ten o seu aquel. A Terra é máis diver-
tida para facer derrapes e desfrutar 
da condución propiamente dita, pero 
é mais difícil de controlar. O asfalto é 
para desfrutar da velocidade, é o que 
dá a sensación de correr de adiantar 
nas carreiras de ter o control do vehí-
culo. 
          Que  aprendes en cada rally 
para aplicalo o seguinte?
 Este é un deporte de aprendizaxe 
continuo. Toda carreira ou competi-
ción serve para aprender algo máis e 
analizar os fallos. Todo no que se erra 
nun Rallie serve de adestramento para 
o seguinte. Eu tento analizar aquilo no 
que fallamos para non ter o mesmo 

Javi Martínez

entrevista de Xurxo Gregorio 



Marzo 2024 10 

erro na competición seguinte , para 
repasar as cámaras interiores e para 
pulir os fallos cometidos e non reinci-
dir. Certo é tamén que cada rallie ten 
as súas peculiaridades os seus tramos 
e a súa orografía diferente polo que é 
difícil aplicar o que che aconteceu nun-
ha competición na seguinte.
         Como afectan as innovacións 
tecnolóxicas o mundo do rallie e os 
copilotos en particular?
 Se te refires a introdución de coches 
eléctricos neste deporte aínda non 
chegou. Os que nos adicamos a isto 
non gustamos dos coches eléctricos 
xa que pensamos que lle quitan algo 
a competición. Teño dúbidas de que 
dado o proceso de produción que te-
ñen eses novos vehículos realmente 
contaminen menos e sexan mellores 
para o medio ambiente dado o con-
sumo que teñen para construilos e as 
dificultades de reciclaxe que teñen. Eu 
son partidario de seguir cos coches 
actuais de combustión, neste deporte 
somos de gasolina.
          Como se financia a práctica 
deste deporte?
 O financiamento é moi compricado 
case todos os que participamos nes-
te tipo de deportes compatibilizamos 
a súa práctica con outro traballo nor-
malmente relacionado co motor, man-
temento…O financiamento de equipos 
e competidores é por patrocinadores, 
normalmente relacionados co mundo 
do motor sexa empresas de recam-
bios, lubricantes,, Certo é que hai al-
gunhas administración públicas que 
tamén aportan a distintos equipos ou 
fomentan a participación en determi-
nados rallies ou competicións.
               De que vive Javi Martinez ou 
da para vivir dos rallies?
 Traballo en mantemento nunha em-
presa no Porriño. Teño un xefe que 

consinte que me adique a este deporte 
o certo é que durante o ano teño ocu-
pados aproximadamente 25 fins de 
semana en competir, o que provoca 
que teña que desprazarme constante-
mente e sexa complicado compaxinar 
a competición co traballo e sobre todo 
coa familia se non fose polo apoio que 
me dan tanto na casa coma na empre-
sa na que traballo.
 A profesinalidade neste tipo de acti-
vidade deportiva é moi difícil, hai moi-
tos copilotos que son profesionais nos 
Rally raid, é dicir, os tipo Dakar onde 
a orientación é máis importante que a 
propia velocidade. No caso das com-
peticións como as que eu participo é 
difícil estar en elas sen compaxinalo 
con outra actividade.
           Cal é a competición na que 
mellor o pasaches
Onde mellor o paso igual polo ambien-
te ou porque o vivo desde neno é nas 
competición de aquí da casa a Sur do 
Condado e o Rías Baixas se ben hai 
outros onde tamén desfruto moito. O 
Rallie da Coruña é moi especial para 
min xa que o piloto o que acompaño 
Iván Ares é de alí e o apoio que sen-
timos e a sensación da competición é 
espectacular. 
 Fóra de Galicia, desfruto moito do Ra-
llie de Llanes en Asturias, dado o apoio 
da vila a esa competición. Sentes que 
todo o mundo se involucra no Rallie e 
dálle un ambiente especial.
         Tras ser considerado o mellor 
copiloto de España no CERA, Cam-
pionato de Rallies de Asfalto, cal é o 
teu seguinte obxectivo?
 Gañar o CERA co meu compañeiro co 
equipo Alpine foi unha gran experien-
cia, agora o obxectivo, como non pode 
ser de outro xeito é gañar o Super-
campionato. Este componse de dúas 
modalidades a de asfalto e a de terra 

xa é máis esixente creo que estou cun 
equipo co que o podo conseguir máis 
haberá que esforzarse moito.
         Que trofeo destacarías na  túa 
traxectoria?
 O trofeo máis importante que teño é 
indubidablemente o Campionato De 
España de Rallies de Asfalto gañado 
co equipo Alpine como xa dixen antes 
mais outro trofeo que para min ten algo 
especial o “ Botijo de Plata”. Este tro-
feo é o premio por gañar o “Rally de la  
Vendimia”, una competición das máis 
lonxevas do conxunto de Rallies que 
se celebran en toda a península. Esta 
competición celébrase desde o ano 
1971, en asfalto na zona de Almendra-
lejo, Tierra de Barros, na provincia de 
Badaxoz en Extremadura. Foi algo es-
pecial gañar esta competición xa que o 
Botijo de Plata é un premio que tamén 
teñen nas súas vitrinas pilotos tan con-
sagrados como Carlos Sainz ou Chus 
Puras o que para min ten un significa-
do especial.
            Como se presenta a tempora-
da actual para Javi Martinez?
  Esta temporada dado o éxito da pa-
sada vou competir en dous equipos 
diferentes e que dous pilotos distintos 
xa que estarei no Supercampionto de 
España e outra vez máis no CERA. 
Vou estar con Iván Ares conducindo 
un Hyundai i20N Rally2 disputando o 
Supercampionato de España o que é o 
máximo obxectivo o que se pode aspi-
rar a nivel nacional.  Como dixen antes 
gañar sería difícil mais non imposible.
O Campionato de España de Rallies 
de Asfalto estarei con Jorge Cagiao no 
equipo Alpine, conduciremos un A110 
Rally RGT co que espero revalidar o 
campionato.
       Moitas Grazas, Javi Martinez por 
atender esta entrevista seguiremos 
atentos ás túas actuacións.

O pasado 1 de Marzo na Casa da Cul-
tura de Salceda o escritor nacido en 
Vigo e asentado na localidade, José 
A. Bao presentou o seu último libro 
“Voces de un Pueblo Represaliado”. 
O libro é unha redacción dunha se-
rie de actos de represión por parte 
da forzas paraestatais sobre todo na 
época guerra civil. A represión leva-
da tras o conflito armado e que tivo 
como resultado a desaparición de 
máis de 150000 civís e fondamente 
analizada neste libro. Todos os actos 
quí relatados foron concienzudamen-
te recopilados e analizados por dife-
rentes historiadores polo que se trata 
de feitos verídicos e contrastados.

Presentación en 
salceda do libro:

“Voces de un pueblo 
represaliado”

Por Xurxo Gregorio 

 Este é o segundo libro do autor des-
pois da súa primeira obra “Camino al 
infierno en el nombre de Dios” onde 
relatou diversas actuacións de dife-
rentes setas próximas á Igrexa Cató-
lica. Bao segue unha liña literaria na 
que busca denunciar os atropelos e 
abusos de poder que sofre e sufri-
ron as clases populares ante forzas 

paramilitares, os abusos do estado 
totalitario e das elites eclesiásticas. 
A intención do autor era seguir  coa 
presentación da obra por diferentes 
localidades en vindeiras datas. O 
seu estado de saúde atrasou a pre-
sentación que tentará realizar nas 
localidades veciñas de Tui e O Po-
rriño.

O SAF de Salceda denuncia que cobra salarios 
até case 1000 euros por debaixo do convenio
O persoal afectado interveu no pleno para explicar a súa situación e mobi-
lizouse coincidindo co Día Internacional das Mulleres Traballadoras

As traballadoras do Servizo de Axudo 
no Fogar (SAF) de Salceda de Caselas 
levan 14 meses denunciando diante do 
Concello que están a percibir salarios 
por debaixo do que establece o con-
venio colectivo, xa que o incremento 
acumulado do IPC e o feito de que o 
contrato fose licitado a prezo de custe 
provoca que estean a ingresar até case 
1000 euros menos ao ano. Ante a falta 
de resposta, decidiron pasar á acción 
e interviñeron no pleno para explicar a 
súa situación, ademais de mobilizarse 
nun acto municipal coincidindo co Día 
Internacional das Mulleres Traballado-
ras.
Dende a CIG que lembran que esta 

problemática que padecen as empre-
gadas do SAF ten a súa orixe en 2020, 
cando o Concello xunto coa publicación 
dos pregos de condicións do concurso 
emite un estudo económico que fixaba 
o prezo do servizo en 17,99 €/hora e no 
que se concluía que o 90% do custe do 
servizo antes de beneficio corresponde 
a gastos de persoal. “Mais finalmente 
foi licitado por catro anos a 16,70 €/
hora, apenas dúas centésimas por en-
riba do custe de persoal”.  Ademais, 
nese estudo económico estimábase un 
crecemento do IPC do 1,5%, “pero a 
realidade económica derivada da crise 
da inflación provocou un incremento 
do IPC acumulado nestes tres anos do 

15,4% , unha cantidade imprevista e 
inasumíbel para  un contrato que foi a 
licitado a prezo de custe”. 
A maiores, as auxiliares do SAF de 
Salceda padecen unhas condicións 
de traballo caracterizadas pola falta 
de descanso semanal e diario, es-
caseza de medidas de seguridade 
e hixiene, xornadas partidas até en 
tres períodos, abuso da contratación 
parcial, flexibilidade e dispoñibilidade 
absolutas, coche propio a disposición 
do Concello, etc. “E todo por un soldo 
medio de apenas 800,3 euros netos, 
polo que nos atopamos con nais de 
familia que teñen traballo pero non 
salario, con traballadoras municipais 
que non alcanzan a ser sustento da 
súa familia”, censuran. 
Por iso as afectadas, co apoio da 
CIG, levan 14 meses na procura dun-
ha solución, “sentando até en cinco 
ocasións na mesa á empresa, aos 
distintos gobernos e a varias conce-

lleiras, ofrecendo acordos, visitando 
despachos, e até mantendo xuntan-
zas en bares”, tal e como sinalou a 
traballadora encargada de intervir no 
pleno en representación das súas 29 
compañeiras. 
“A Alcaldía comprometérase a que 
unha vez aprobado o incremento do 
IBI poderíase abordar a actualización 
do prezo do SAF que permitiría o co-
bro de atrasos; pero todo segue igual, 
polo que reclamamos medidas urxen-
tes como a actualización do prezo ou 
a apertura dun expediente á empresa, 
se é necesario, e a resolución do con-
trato, así como o inicio inmediato dos 
trámites dunha nova licitación”. Final-
mente, anuncian que até que isto non 
se produza seguirán acudindo a todos 
os plenos e desenvolvendo mobiliza-
cións, como a que tivo lugar o pasado 
8 de marzo, Día Internacional das Mu-
lleres Traballadoras, coincidindo cun 
acto organizado polo Concello.

Salceda

O BNG de Mos  tacha de “incompetente” ao 
goberno do PP por acumular preto de 1,7 mi-
llóns de euros en facturas impagadas en 2023
 O PP de Nidia Arévalo aprobou un recoñecemento extraxudicial de cré-
dito no que se inclúen miles de euros en merchandising e varios meses de 
electricidade.
 Os informes técnicos de Intervención advirten sobre posibles fracciona-

mentos de contratos, o cal suporía un delito contra a Administración Pú-
blica.
Gustavo Barcia, portavoz do BNG de Mos: “Se o Concello fora unha 
empresa, todos os membros do goberno estarían despedidos por actuar 
contra a propia empresa”.

 O pleno do Concello de Mos aprobou, 
cos únicos votos a favor do PP, un re-
coñecemento extraxudicial de crédito 
por valor de 1.673.485 euros, unha 
cantidade que se destinará a afrontar 
débedas pendentes do ano 2023. O 
BNG amosou a súa oposición ao con-
siderar que este mecanismo de pago, 
de carácter extraordinario, debería uti-
lizarse esencialmente “ante situacións 
sobrevidas que non se podían previr 
nos orzamentos”. O portavoz nacio-
nalista, Gustavo Barcia, lamentou que 
para o PP sexa “unha tradición coma o
Nadal” sacar, a principios de ano, “cen-
tos de facturas impagadas que esta-
ban no caixón”.
 A cifra é, con diferenza, a máis elevada 
en moito tempo, algo que para o BNG 
“non resulta casual” nun ano electo-
ral. O recoñecemento extraxudicial de 
crédito aprobado en marzo de 2023 
ascendera a 1,2 millóns de euros e en 
2022, a algo máis de 950.000. Nesta 
ocasión, entre os gastos asumidos que 
non tiñan respaldo orzamentario hai 
decenas de facturas do departamento 
de Vías e Obras, “algunhas delas co-
rrespondentes a traballos realizados 
en propiedades de carácter privado”, 

tal como indica Gustavo Barcia, e de-
cenas de miles de euros destinados á 
produción de merchandising e material 
propagandístico como calendarios ou
postais de Nadal.
 Tamén se inclúen, entre os gastos 
sen ningún tipo de contrato nin respal-
do orzamentario, todas as facturas da 
electricidade de abril a novembro, por 
un importe de 533.000 euros, e outros 
200.000 correspondentes ao depar-
tamento de Cultura. Esta última cifra, 
segundo o portavoz do BNG, resulta 
especialmente significativa, xa que o 
orzamento da Concellería para todo o 
ano ascendía precisamente a 200.000 
euros. Isto, en palabras de Barcia, “sig-
nifica que o PP gastou o dobre do que 
tiña consignado para todo o ano”.

Facturas dubidosas 
 O portavoz municipal nacionalista cua-
lifica de “absoluto desastre” a xestión 
económica do PP e advirte de que “o 
descontrol das contas municipais po-
dería levar ao Concello a ser intervido
polo Ministerio de Facenda”. Insiste en 
que “moitas das 670 facturas presenta-
das son máis que discutibles” e apunta 
que, de acordo cos informes técnicos 
de Intervención, “poderían existir frac-

cionamentos de contratos, o cal supo-
ría un delito contra a Administración 
Pública”.
 Barcia considera que Nidia Arévalo “é 
incapaz de xestionar racionalmente a 
economía municipal” e cre que a alcal-
desa “non só debería desculparse ante 
a veciñanza, senón que debería esixir 
responsabilidades aos membros do 
seu goberno” pola existencia de cen-
tos de facturas “máis que dubidosas”. 

Na súa opinión, “se o Concello fose 
unha empresa, os dez concelleiros e 
concelleiras do PP perderían inmedia-
tamente o seu posto de traballo por in-
competencia e por actuar en contra da 
propia empresa”. O grupo municipal do 
BNG denuncia, ademais, que “mentres 
se producía este descontrol nos gas-
tos, o PP aprobou o incremento dos 
seus propios soldos, a contratación 
dun asesor e a suba do IBI nun 35%”.

 Comezar o día cun almorzo saudable, 
variado e equilibrado é clave para afron-
talo con enerxía. Por iso, a adquisición de 
hábitos de alimentación saudable entre os 
máis pequenos é parte importante da súa 
educación. 
Baixo esta premisa, o alumnado-traballador 
da especialidade de cociña de “Porrempre-
go Cualifica II”, preparou e serviu hoxe un 
almorzo saudable para os nenos e nenas 
do CEIP Plurilingüe Antonio Palacios de 
Torneiros. Esta actividade está enmarcada 
dentro da obra a realizar no obradoiro de 
emprego e nela tamén participarán usua-
rios e usuarios da unidade de día de AFA-
GA e o alumnado do CEIP da Ribeira. 
Hoxe foi a primeira xornada nas instala-

cións habilitadas para cociña e hostalería 
no Multiusos de Torneiros e na mesma par-
ticiparon máis de 20 nenos e nenas, acom-
pañados polos seus profes, polo alcalde, 
Alejandro Lorenzo, e as concelleiras Ro-
sario Costas e Teresa Veloso. Disfrutaron 
dun nutritivo menú cargado de enerxía que 
incluía propostas doces e salgadas, xugos 
naturais e froita. 
“Con sinerxias como estas que se crean 
entre os centros educativos e o obradoiro 
de emprego os pequenos e pequenas des-
cubren a importancia de ter unha alimen-
tación saudable e tamén coñecen o labor 
da especializade de cociña que se imparte 
neste obradoiro”, explicou o alcalde, Alejan-
dro Lorenzo. 

Os nenos e nenas do antonio palacios dis-
frutan dun almorzo saudable da man do 

obradoiro de emprego

A unidade móbil da ITV Agrícola 
atenderá en Mondariz

As persoas que teñan que facer uso deste servizo deberán solicitar previa

 O Concello de Mondariz informa que 
a unidade móbil da ITV Agrícola estará 
do 9 ao 11 de abril de 9 a 13:30 e de 
15:15 a 18 horas na praia do Val.
 As persoas que teñan que facer uso 

deste servizo deberán solicitar previa 
no número de teléfono 902 30 90 90 
ou no enderezo electrónico https://
www.sycitv.com/es/cita-previa-particu-
lares/

O Concello de Mondariz urxe cubrir 
a praza de pediatría

A falla dun profesional de pediatría estable provoca que as familias sexan 
desprazadas 37 quilómetros ás urxencias hospitalarias do Álvaro Cun-
queir

 “A saúde non entende de cores nin é 
cousa tan só duns, é cousa de todas 
as persoas”, manifesta a Concelleira 
de Servizos Sociais e Sanidade de 
Mondariz, M.ª Xosé Álvarez Rodrí-
guez, tras a visita electoral do Conse-
lleiro de Sanidade da Xunta de Galicia, 
Julio Comesaña, a Mondariz. 
 María Xosé Álvarez lamenta que o 
Conselleiro non informara con transpa-
rencia e igualdade a toda a veciñanza 
da situación da praza de pediatría do 
centro de saúde local. “Aproveitando 
a súa visita puido darnos resposta aos 
tres escritos que este Concello lle leva 
enviando dende o mes de novembro 
pola falla dun profesional de pediatría 
no centro de saúde”.
 Ante a inquedanza das familias e na 
procura de atopar estabilidade e unha 
cobertura sanitaria axeitada, a conce-
lleira envioulle varios escritos dende 
o pasado mes de novembro intere-
sándose polos procesos de selección 
e adxudicación da praza, “a ausencia 
de resposta da Consellería provoca in-
certidume e malestar entre as familias 
con fillas e fillos en idade de atención 
pediátrica. Un feito que se suma á fa-
lla dun profesional que atenda de xeito 
estable ás e aos nosos pequenos”. 

 M.ª Xosé Álvarez 
lémbralle á Conselle-
ría que a Lei 12/2013, 
do 9 de decembro, de 
Galicia establece con 
claridade o dereito 
das persoas usuarias 
á libre elección da/
do médico de familia, 
da/do pediatra e do 
persoal profesional 
de enfermaría para a 
prestación da aten-
ción sanitaria en aten-

ción primaria no ámbito do sistema pú-
blico de saúde. Por este motivo esixe 
que se cumpra a lexislación e se dea 
unha resposta o antes posible.
 A concelleira de Servizos Sociais con-
sidera que esta falta de atención afec-
ta directamente á saúde e ao benestar 
das cativas e cativos e xera graves 
consecuencias obrigando ás familias 
a afrontar desprazamentos longos e 
innecesarios contribuíndo, incluso, a 
masificar as urxencias dos hospitais. 
“Cando no hai pediatra algunhas fami-
lias están sendo derivadas ao Hospital 
Álvaro Cunqueiro situado a 37 quiló-
metros. Esta medida non só colapsa o 
servizo de urxencias do hospital senón 
que supón un grave inconveniente para 
moitas familias que carecen de medios 
de transporte”. Agrava esta situación a 
falta de horarios do transporte público.
 Dende o Concello de Mondariz solici-
tan que se lle informe sobre o resulta-
do do concurso de méritos convocado 
e agardan que fose cuberta esta praza 
que se comparte co Concello de Co-
velo. 
 Álvarez Rodríguez adianta que non 
van admitir que a praza sexa cuberta 
por calquera outro especialista ou mé-
dico de familia que non sexa pediatra. 

HORIZONTAIS
A-UN DOS LÍDERES DO PARTIDO OBREIRO GALEGO-500.B-ORGANIZACIÓN SUPRAPARTIDARIA 
CREADA POLO NACIONALISMO GALEGO EN 1975-PRONOME DE TERCEIRA PERSOA-........CIEN-
FUEGOS , UN DOS LÍDERES DA REVOLUCIÓN CUBANA. C-NEGACIÓN-400-MEGABITE - REPETI-
CIÓN DUN SON DEBIDO Á REFLEXIÓN DUN SON POR UN OBSTÁCULO. D- CLUB DE BALONCES-
TO- HOME DE PEL ESCURA- CARNE MOI SABOROSA QUE RODEA AO CONXUNTO DOS OSOS DO 
ESPIÑAZO DO GANDO VACÚN. E-INXESTIÓN INVOLUNTARIA E EXCESIVA DE AIRE- BOTAR GAR-
GALLADAS-CONSOANTE. F-AMPERAXE DE MARCHA DO MOTOR ELÉCTRICO-UN-ARTIGO MAS-
CULINO PLURAL-CONFEDERACIÓN ESPAÑOLA DE COMERCIO-DISCO ÓPTICO QUE ALMACENA 
INFORMACIÓN DIXITAL OU DE AUDIO. G-CARRIOLA- BAMBÁN. H-TRABALLAR O CAMPO CO 
ARADO- FÍO METÁLICO-REZAR. I-50-TOLEMIA-CONSOANTE-DIARIO DE NAVARRA. K-ABREVIA-
TURA DE DOLORES-TRIÁNGULO QUE TEN DOUS LADOS IGUALES-ÚLTIMA VOGAL .L-CADA UN 
DOS ÓRGANOS QUE FORMAN O ESQUELETO-NOME DE HOME-MULLERES UNIDAS EN MATRI-
MONIO. M-PRIMEIRA VOGAL-RECIPIENTES PARA DEPOSITAR OS VOTOS NUNHAS ELECCIÓNS- 

AO REVÉS MONARCA-NOTA MUSICAL
VERTICAIS

1-UN DOS FUNDADORES DO COLECTIVO COMUNISTA 22 DE MARZO.2-FACER NOBELOS-IN-
SECTO PARECIDO AO GRILO PERO DE MAIOR TAMAÑO.3-TIPO ESPECÍFICO DE TRANSISTOR 
EN CIRCUÍTOS ELECTRÓNICOS-PÓLA PEQUENA CON FOLLAS. 4-EMPRESA COREANA DAS MÁIS 
IMPORTANTES DO MUNDO NO SECTOR DA ELECTRÓNICA-SÍMBOLO QUÍMICO DO MOLIBDE-
NO-PAN DE MILLO-VOGAL.5-VOGAL-TOCADO FEMININO XERALMENTE DE LIÑO BRANCO-VO-
GAL-CONSOANTE REPETIDA.6-MATERIA SÓLIDA QUE SE ATOPA NO INTERIOR DA CODIA TE-
RRESTRE-QUEIRAN OU NON GALICIA É UNHA........7-PRONOME DE TERCEIRA PERSOA-PREFIXO 
CO SIGNIFICADO DE FÓRA DE-PAÍS DE EUROPA PATRIA DE LENIN.8-ANTIGA MATRÍCULA DE 
ZAMORA-COGOMELO COMESTIBLE-LETRA DE PLURAL.9-CONSOANTE-PEZA DENTAL COA QUE 
SE TRITURA A COMIDA-QUIXESE.10-ASOCIACIÓN DE CLUBS DE BALONCESTO-OPINA-SERIE DE 
TV SOBRE INVESTIGADORES POLICIAIS QUE EMPREGAN A CIENCIA PARA RESOLVER OS ASASI-
NATOS.11-CONXUNCIÓN COMPARATIVA -OPINAR -XOSÉ PARA OS AMIGOS. 12- ELEMENTO QUÍ-
MICO METÁLICO DE COR SEMELLANTE AO DA PRATA-RÍO DE LUGO.13-BEBIDA ALCOHÓLICA 
DOCE E AROMÁTICA-MANDATOS DE OBRIGADO CUMPRIMENTO.14-AO REVÉS PLANTA CRUCÍ-
FERA DE HORTA-GRUPO DE PERSOAS UNIDAS POR UN INTERESE COMÚN-AO REVÉS ANIMAL 
ANFIBIO.15-PRIMEIRA NOTA MUSICAL-CAMIÑAR-UTILICE

SOLUCIÓNS
HORIZONTAIS

A- XANLOPEZFACAL- D. B-ANPG-ELA-CAMILO.C- NON- CD- MB- ECO .D-CB-MORENO-CROCA.E-AEROFAXIA-
RIR-N.R-RLA-I-OS-CEC-CD.G-BAMBAN-CARRIOLA.H-ARAR-ARAME-ORAR.I-L-LOUCURA-P-DN.K-LOLA-ISOS-
CELE-U.L-OSO-ROI-ESPOSAS.I-A-URNAS-IER-RE

VERTICAIS
1-XANCARBALLO.2-ANOBELAR-OSA.3-NPN-RAMALLO.4-LG-MO-BROA-U.5-O-COFIA-U-RR.6-PEDRA-NACION.7-
EL-EXO-RUSIA.8-ZA-NISCARO-S.9-F-MOA-AMASE.10-ACB-CRE-CSI.11-CA-CRER-PEPE.12-AMERICIO-LOR.13-LI-
COR-ORDES.14-LOC-CLAN-AR.15-DO-ANDAR-USE

David Alonso,  voceiro do PSde G en O Porriño

¨Servizo Público ou Intereses Partidistas? 
A Senadora Nidia Arévalo e o seu Impacto en  Porriño” Opinión

estácase dentro da postura 
dos senadores do Partido Po-
pular, especialmente de figuras 
como Nidia Arévalo, alcaldesa 
dun Concello limítrofe con Po-

rriño que forma parte da comarca da
Louriña. Esta situación convida a unha ava-
liación crítica da responsabilidade e da co-
herencia dos representantes políticos, así 
como a un exame detido das implicacións 
das súas accións na
gobernanza local e nacional .
 O trasfondo desta contenda remóntase a 
o proceso marcado polas restricións impos-
tas pola Lei de Estabilidade Orzamentaria 
e Sustentabilidade Financeira e a perda de 
1.250.000€ de
financiamento para o Concello do Porriño 
e 919.000€ para o Concello de Mos. Nes-
te marco legal, os obxectivos de déficit e 
débeda pública establecidos polo Consello 
de Ministros, en concordancia coas directri-
ces europeas, delinean o rumbo da xestión 
financeira das administracións locais. Con 
todo, a flexibilidade outorgada ás comuni-
dades autónomas e entidades locais vése 
obstaculizada pola obstinada oposición do 
Partido Popular e outros
grupos da dereita política.
 Neste contexto, a actuación dos senado-
res do Partido Popular adquire especial re-
levancia. É aquí onde xorde o interrogante 
sobre a coherencia e a responsabilidade de 
figuras como Nidia Arévalo que comparte li-
kes e publicacións edulcoradas con Alejan-
dro Lorenzo ̈ Caroca  ̈Alcalde do Porriño.
Preguntome como Arévalo cuxas decisións 
no Senado foron consistentemente contra-
rias aos intereses de Concellos da Louriña. 

¿Como xustificar a súa negativa a respal-
dar medidas que
poderían beneficiar non só a Porriño, se-
nón tamén o seu propio Concello? ¿Qué 
motivacións subxacen detrás desta postu-
ra aparentemente contradictoria, que pon 
en entredito o seu compromiso coa veci-
ñanza?
 As visitas continuas da alcaldesa Arévalo 
a Porriño adquire así unha dimensión car-
gada de significado. ¿Como explicar a súa 
postura ante os porriñeses, a quen visita 
coa carga de ter contribuído á redución da 
súa capacidade de financiamento e de po-
der dispor de melores servizos públicos? 
¿Como reconciliar a súa responsabilidade 
como representante política coa realidade 
de ter obstruído iniciativas que poderían ter 
mellorado a vida de milleiros de cidadáns 
que votan o PP na Louriña ? Estas son 
preguntas que merecen respostas claras 
e honestas por parte dos líderes políticos 
do PP na nosa contorna.
 A política, na súa esencia, é un exercicio 
de servizo público, unha oportunidade 
para promover o ben común e mellorar 
a calidade de vida de todos os cidadáns. 
Con todo, cando esta nobre
misión vése eclipsada por intereses parti-
distas e cálculos políticos, os verdadeiros 
beneficiarios deixan de ser a cidadanía e 
pasan a ser os propios partidos e os seus 
dirixentes. Esta realidade é tan desalenta-
dora como preocupante, xa que socava 
os cimentos mesmos da democracia e da 
participación cidadá.
É imperativo, polo tanto, que os repre-
sentantes políticos asuman a responsa-
bilidade que lles corresponde e actúen 

en consonancia cos principios éticos e 
democráticos que fundamentan o noso 
sistema político. As visitas da alcaldesa 
Arévalo a Porriño debería ser unha opor-
tunidade para a reflexión e o diálogo para 
o PP e a alcadesa de Mos, un espazo 
onde os cidadáns poidan expresar as 
súas inquedanzas e expectativas, e onde 
os líderes políticos poidan demostrar o 
seu compromiso co servizo público e o 
benestar colectivo.

 En última instancia, o desafío que enfron-
tamos como sociedade non é simplemen-
te resolver disputas partidistas ou aprobar 
orzamentos municipais, senón construír 
unha cultura política
baseada no respecto, a responsabilida-
de e a colaboración. Só así poderemos 
aspirar a un futuro no que a política sexa 
verdadeiramente un instrumento de cam-
bio e progreso, e onde os intereses da ci-
dadanía estén sempre en primeiro plano.

D

“O balonmán  achega valores esenciais non só para a 
práctica do deporte senón tamén para a vida diaria”

 Carla é unha muller polifacética que posúe un extraordinario talento para o 
balonmán. É unha filla da nosa vila que, tanto pola súa elevada cualidade como 
deportista como polos seus valores persoais, non podía quedar fóra das páxi-
nas de A Nova Peneira nos traballos cos que este humilde e orgulloso cronista 
da vida redondelá trata de dar a coñecer, ao país galego e ao mundo enteiro, o 
máis significativo da nosa amada vila de Redondela. Ela foi xogadora de elite, 
chegou a xogar na máxima categoría estatal incluso participando en compe-
ticións europeas como xogadora do Guardés, foi unha adestradora de éxito 
notable, neste sentido é especialmente meritorio o traballo que desenvolveu co 
balonmán feminino no Concello de A Cañiza, e agora está no corpo técnico da 
selección española sub 19 masculina, alén de ser coordinadora do balonmán 
feminino na SAR e vicepresidenta da federación galega do seu deporte. A súa 
vida profesional é o balonmán, e Carla manifesta sentirse unha privilexiada 
por poder facer do deporte que ama a súa profesión. Velaí vai o que deu de si 
a nosa conversa

Carla Abad,  embaixadora mundial do balonmán de Redondela

Carla Abad

         As persoas que te coñecen o 
primeiro que destacan de ti é o teu 
carácter polifacético. É así?
 Ben, a verdade é que eu si que fixen 
moitas cousas. Un pouco responde 
ao meu carácter pero tamén á inten-
sa vida que ten a nosa vila de Re-
dondela. Fixen:teatro, pintura, xim-
nasia rítmica, fútbol sala...
         Cando soubeches que o ba-
lonmán era o teu?
 Non sabería dicirche exactamente. 
O camiño da miña vida foime levando 
por ali ata tal punto que agora teño 
o privilexio de que a miña paixón é 

a miña profesión sonche a mesma 
cousa, pois traballo na federación 
galega de balonmán da que formo 
parte da súa xunta directiva.
           Que é para ti o balonmán?
 Unha forma de entender a vida. 
Respiro balonmán as 24 horas do 
día. Este é un deporte moi nobre que 
nos transmite unha serie de valores 
esenciais non só para a práctica de-
portiva senón tamén para a vida dia-
ria.
            Que recordos che trae a 
SAR?
 Marabillosos. Aquí vivín a miña in-

fancia coas miñas amigas de toda a 
vida.
       O balonmán feminino en Re-
dondela ten agora o mesmo peso 
ca antes?
 Non, agora ten moito máis. Afortu-
nadamente agora está mellor. Apro-
veito a oportunidade para render 
unha sincera homenaxe a todas as 
mulleres que practicaron deporte en 
Redondela e que co seu esforzo con-
tribuíron a mellorar a situación do de-
porte feminino.
          En Redondela hai tres equi-
pos de balonmán feminino: SAR, 

CHAPELA e CHOQUEIRAS. Non é 
demasiado?
 Eu creo que non. A pluralidade sem-
pre é enriquecedora. Por outra parte 
a rivalidade que poida haber é abso-
lutamente sa.
          Que pasou na Cañiza?
 Ben, fun para alí coa intención de 
axudar a que progresase o deporte 
feminino. E creo que o logramos, 
pois as licencias femininas supe-
raron o triplo das que había cando 
chegamos. Conseguimos igualar o 
número de licencias masculinas e 
crear equipos femininos en todas as 

entrevista de Marco A. Santos Soto Redondela

categorías.
           Incluso equipo sénior?
 Si, equipo sénior tamén. Incluso 
chegamos a xogar unha fase de as-
censo na Cañiza que foi das cousas 
máis bonitas que me pasaron a nivel 
deportivo.
         Supoño que para organizar a 
túa vida non foi nada fácil?
 E tanto que foi difícil. Eu xogaba no 
6 do Nadal, un equipo de Vigo que 
tiña que desprazarse a xogar parti-
dos fóra de Galicia, adestraba na 
Cañiza e estudaba a carreira. Moi 
complicado vaia que si¡
          Cal foi a túa formación? (creo 
que bastante intensa)
 Ha ha ha ha .Intensa si que foi: Es-
tudei INEF na Coruña, fixen un Eras-
mus en Bélxica e tamén fixen un 
Master de Educación Secundaria de 
volta na Coruña. Igualmente quitei 
un curso de adestradora de fútbol de 
nivel 1 e cursei  educación infantil. 
Ao mesmo tempo fixen un ano dun 
curso se deseño e moda
         Mi maaa.Sen dúbida o carác-
ter polifacético do que falabamos 
ao principio si se corresponde coa 
realidade....
 Ha ha ha ha..Agora mesmo non po-
dería volver facer todo o que fixen.
          E non me digas máis: Tiñas 
tempo para a vida persoal?
 Non sei como facía pero si, si que 
tiña.
           E con todo iso deuche para 
chegar a xogar na categoría máis 
alta do balonmán español¡¡
 Si, xoguei co Guardés na división de 
honra. Chegamos a xogar dúas co-
pas da Raíña e fun a Rusia a xogar a 
Recopa de Europa.
             É dura a alta competición?
 Moi dura. Parece todo moi bonito 
pero tamén hai un moi elevado nivel 
de esixencia.
             Cando comezou a túa ex-
periencia de adestradora?

 Cando xogaba no guardés comecei 
a adestrar ao equipo alevín da SAR, 
tamén adestrei en Chapela e ,como 
antes comentamos, en Cañiza.
           Cando te retiraches como 
xogadora?
 O ano pasado.
          Xogaches en varios postos. Cal 
é o teu preferido?
 Eu son central.
        Como adestradora es das que 
pensas que unha xogadora debe de 
especializarse nun só posto? ou tra-
tar de dominar todas as posicións 
posibles?
 Eu creo que na base debemos de tra-
ballar que se dominen varios postos. 
Logo as características técnicas e fisio-
lóxicas de cada unha determinarán en 
que posto poden render mellor.
          A ti ségueche a gustar moito 
ver balonmán? Polo menos véseche 
moito polos pavillóns
 Si, claro. Encántame, ver a progresión 
que experimentan as rapazas e como a 
grada se emociona cos seus éxitos. É 
o máis gratificante do mundo do depor-
te. Pero nas miñas visitas aos pavillóns 
tamén inflúe que na actualidade, xunto 
coa compañeira Verónica, exercemos 
de coordinadoras da sección feminina 
da SAR.
           Actualmente estás no corpo 
técnico da selección sub 21 mascu-
lina?
Si, pero con tarefas administrativas e 
organizativas.
           Gustaríache adestrar a unha 
selección masculina?
Si.
             Velo factible?
 A curto prazo non. Aínda queda moito 
camiño por andar para que unha muller 
poida adestrar a un equipo de homes.
          Pero adestraches á selección 
galega cadete masculina?
 Si, creo que fun a única muller en Es-
paña. Abrir camiño é un orgullo para
min.

Redondela ofrece actividades de 
 ecoturismo e educación ambiental 
para familias na Semana Santa

 O Concello de Redondela oferta saí-
das de ecoturismo e educación am-
biental durante as vacacións de Sema-
na Santa. As concellerías de Turismo, 
Medio Ambiente e Infraestruturas e 
Sostibilidade organizan tres activida-
des para o público infantil e familiar, 
logo da boa acollida que tiveron ao 
longo do verán pasado. Haberá tres 
actividades: o sábado 23, o luns 25 e 
o sábado 30 de marzo.
 A primeira das xornadas “Pedaleando 
tralas últimas aves migratorias” é unha 
saída en bicicleta cunha ruta pola Por-
tela para coñecer de preto as aves li-
mícolas e a súa historia. Será o sába-
do día 23 en horario de 10.30 a 12.30 
horas, con saída desde o Multiúsos da 
Xunqueira. A actividade é de balde, e 
guiada por monitores profesionais.
O luns día 25 realizarase a actividade 
“Orientaventura en Cesantes”, un reto 
no que os máis novos deberán poñer 
en práctica os seus coñecementos so-
bre o patrimonio natural, orientación e 
cooperación.  Está dirixido á rapazada 

de 7 a 16 anos, coa participación dun 
adulto por equipo para acompañalos, 
e a a diversión está asegurada. A acti-
vidade, de 16.30 a 19.00 horas, inclúe 
mapas, todo o material necesario e 
monitores especializados.
 A última das xornadas, “Fotografía e 
natureza”, será o sábado día 30 cun 
curso de iniciación  sobre a fotografía 
na natureza para maiores de 12 anos. 
Será de 10.30 a 13.00 horas.
 Todas as actividades son de balde e 
con prazas limitadas. As inscricións 
poden facerse a partir do luns, día 18, 
no Multiúsos da Xunqueira, no teléfo-
no 986 40 28 65 ou no enderezo elec-
trónico multiusosredondela@gmail.
com.
Desde o goberno local destacan o va-
lor destas actividades de lecer que, ao 
mesmo tempo, serven para poñer en 
valor os espazos naturais de Redon-
dela e concienciar á cidadanía, es-
pecialmente aos máis pequenos, da 
importancia de respectar e preserva 
este  patrimonio.

Redondela

Duas rapazas no Oriaventura da pasada edición

“A escusa da loita contra o “terrorismo” non é críbel. Israel pretende 
obrigar a marcharse de Gaza aos palestinos que queden vivos despois da 
agresión para colonizar as súas terras e roubarlle os seus recursos”

Colectivo pro Palestino de Redondela  

Todos os luns un grupo de veciñas e veciños concéntranse a carón do noso concello pedindo a fin da brutal agresión do imperia-
lismo israelí ao pobo palestino, solidarizándose coas vítimas palestinas e denunciando a impunidade coa que actúan os agresores 
israelís. Eles son o colectivo pro palestino de Redondela e nós fomos coñecelos. Falamos con catro dos seus representantes:Bea-
triz, Juanma, Morta e Claudia

        Como xorde o voso colectivo?
 Xorde a raíz das convocatorias de 
concentracións nas prazas dos Con-
cellos para expresar a solidariedade 

co pobo palestino. As convocatorias 
propiciaron que durante moitos luns 
nos fósemos encontrando persoas 
coa mesma sensibilidade e preocu-

pación polo xenocidio ao que está a 
ser sometido o pobo palestino des-
de hai máis de 75 anos.
        Sodes un colectivo nume-
roso?
 Acabamos de nacer e en moi pouco 
tempo xa son bastantes as persoas 
que colaboran e que nos manifesta-
ron o seu interese por coñecernos, 
e moitísimas máis as que nos ex-
presan a súa simpatía e solidarie-
dade.
       Notades entón a simpatía da 
veciñanza?
 Si, claramente si. Incluso o volume 
de persoas que asiste ás concen-
tracións dos luns é moi interesan-
te. Se cadra botamos en falta unha 
maior implicación da mocidade. A 
ver se somos quen de artellar algún 
tipo de iniciativa para darlles a co-
ñecer a situación.
      As vosas concentracións son 
sempre os luns?
 Si, sempre os luns. Nós con inde-
pendencia do que se decida noutros 
sitios preferimos manter  unha liña 
regular co obxecto de evitar confu-
sións e facilitar a asistencia.

          Quedan moitos luns?
 Oxalá que non.
       As persoas que integrades o 
colectivo tedes algún tipo de ads-
crición ideolóxica concreta?
 Somos xente que ten sensibilidade 
cara a un terrible drama ao que é 
condenado o pobo palestino , que 
nos une un sentimento de indigna-
ción ante a brutalidade do estado 
de Israel e que comparte as gañas 
de axudar ás vítimas e de denunciar 
aos agresores. Todo iso é o que nos 
vincula.
         Como vedes a situación?
 A palabra máis adecuada para de-
finila é desesperante. Non vemos 
posible unha solución a curto prazo 
porque a vontade dos agresores é 
destruír, arrasar calquera infraes-
trutura incluso os hospitais ou uni-
versidades. Por moito que esgriman 
a escusa da loita contra Hamas, o 
obxectivo real é obrigar aos pales-
tinos que queden vivos a irse de 
Gaza para podela colonizar os xu-
deus. A escusa de Hamas non é cri-
ble, tamén na Cisxordania os pales-
tinos sofren detencións arbitrarias, 

De esqda. a drta.: Lareira, Morta, Beatriz, Claudia, Juanma, Serxio, Josiño, Eva.

entrevista de  Marco A. Santos Soto 

redadas e execucións. E os israelís 
tamén pretenden roubar os  recur-
sos de Palestina, de feito Israel xa 
vendeu a explotación dos campos 
de gas que hai na costa de Gaza. 
O sionismo é un movemento supre-
macista e racista.
 O peor de todo é que ninguén lle 
pon freo e a absoluta impunidade 
coa que actúa Israel.
         Pódese facer algo desde 
aquí?
 Si, claro que si. Desde aquí e des-
de calquera parte do mundo. De-
nunciar, denunciar e denunciar. A 
mobilización da sociedade civil  en 
todo o planeta solidarizándose coas 
vítimas e denunciando aos agreso-
res é unha forma de pórlles freo.
        O  que parece é que a Israel 
as protestas non é que lle impor-
ten moito?
 Si, si que lle importan. A ninguén lle 
gusta verse sinalado. É que se non 
as houbese pensamos que a situa-
ción sería peor.
         Por que a comunidade in-
ternacional ten unha actitude tan 
tépeda?
 Ninguén quere enfrontarse aos 
EEUU. A sensación é que ante os 
seus intereses todos os mecanis-
mos e institucións creados despois 
da segunda guerra mundial para 
protexer a paz e a legalidade inter-
nacional non serven para nada.
         Como se debería, ao voso 
xuízo, solucionar este conflito?
 Antes pensabamos que o correc-
to era a solución de dos estados, a 
medida que pasa o tempo o pensa-
mos menos. Consideramos porén 
que esta hipótese si podería ser un 
principio de solución. O problema é 
o sionismo.

O Colectivo Republicano de Redondela renova a 
Xunta Directiva e presenta os actos do 14 de Abril

 O Colectivo Republicano de Redonde-
la, que estes días acaba de renovar a 
súa xunta directiva, somos un grupo de 
cidadáns de Redondela que, sentindo-
nos orgullosos republicanos, decidimos 
asociarnos libre e voluntariamente para 
a defensa, difusión e promoción dos va-
lores republicanos.
Queremos profundizar e reflexionar 
sobre o que fomos, somos e podemos 
ser, a través da recuperación de perso-
naxes e acontecementos da historia de 
Redondela e da contorna que tentaron 
borrar da memoria, ademais de recupe-
rar a República. Redondela non se en-
tende sen republicanismo. Ata tal punto 
foi Redondela unha cidade republicana 
por excelencia que foi unha das primei-
ras en izar a bandeira republicana en 
1931. Dende o Colectivo consideramos 
que as persoas que perden as súas 
orixes perden a súa identidade.
 A nosa asociación é aberta, plural e 
apartidista. Aberta a toda a cidadanía 
que desexe colaborar na promoción dos 
valores republicanos. Plural, recollendo 
a diversidade de formas de pensar e 
tendencias dentro do pensamento re-
publicano. E cando dicimos apartidista, 
queremos dicir sen obediencia a ningún 
partido político.

A palabra república estivo inxustamente 
ligada á guerra civil, cando realmente 
implica liberdade e desenvolvemen-
to democrático. Sabemos que a nosa 
historia, como a de todos os pequenos 
pobos que viviron a guerra do 36, está 
chea de sufrimento, pero pasou dema-
siado tempo para continuar con medo e 
amnesia. A todos nos, non nos move o 
resentimento nin o odio, senón que nos 
rebelamos contra a ocultación e o es-
quecemento. É o momento de coñecer 
e recuperar a memoria, porque un co-
menza co esquecemento e remata na 
indiferenza.
 Hoxe en día, están plenamente vixen-
tes os valores que historicamente ins-
piraron a república: a defensa universal 
dos dereitos humanos, a defensa do 
público, igualdade social, independen-
cia xudicial, laicismo, o ensino públi-

co sen inxerencias 
eclesiásticas, a le-
xítima aspiración do 
pobo a ser donos do 
seu propio destino 
e a vontade real de 
resolver as disputas 
sen recorrer á gue-
rra.
Pretendemos de-

fender, difundir e promover os valores 
republicanos, que teñen a súa orixe na 
racionalidade e o humanismo, e tan 
necesarios nesta sociedade cunha mo-
narquía imposta pola man fascista co 
apoio das oligarquías golpistas.
 Dende o Colectivo Republicano de Re-
dondela consideramos a necesidade de 
izar a bandeira republicana non como 
un mero acto de reivindicación históri-
ca, senón conectando o fío tricolor coas 
loitas e reivindicacións actuais, que o 
feminismo puxo no centro do taboleiro. 
A república feminista será un proxecto 
en construción que permita a creación 
de espazos de poder paritario, que se-
xan capaces de eliminar os obstáculos 
existentes á hora de acadar a igualdade 
real. Por iso, a república debe desafiar 
a violencia económica, física, patriarcal 
e simbólica que se exerce contra as 

 A nova Xunta directiva está formada por Marcos Lareira, Pedro Vieitez, Juan Pablo Blanco, María del Carmen 
R. Cunha, Fernanda Cardama, Juanma Ocampo e Carlos Ferreiro.
 Os actos conmemorativivos da proclamación da II República terán lugar o2 días 11, 12 3 14 de abril no Mul-
tiusos da Xunqueira, Alto da Cuncheira, cemiterio dos Eidos e Praza da II República.
 Josefa Puga “A Garavilla” será nomeada republicana de honra

Redacción

mulleres.
Tamén convidamos a mocidade a partici-
par no movemento republicano para loi-
tar contra un sistema que busca impoñer 
o medo a resignación e a indiferenza, 
pero xuntos e organizados atoparanos 
en cada conflito. Onde se violen os de-
reitos dos moz@s, onde un/unha moz@ 
sexa despedida dun traballo precario ou, 
onde calquera moz@ arrisca o seu fu-
turo nunha casa de apostas ou no CIE 
onde se truncan os proxectos dalgún 
moz@ emigrante. Porque non atacan 
ao individuo, atacan os dereitos de todos 
nós.
Por outra banda, ofrecémonos para co-
laborar conxuntamente con aqueles co-
lectivos ou organizacións da contorna 
que queiran traballar por estes ideais e 
para apoiar e participar naqueles actos, 
actividades ou eventos que enlacen co 
espírito deste comunicado. Dende aquí 
animamos aos veciños de Redondela a 
participar ou colaborar da forma que con-
sideren oportuno neste proxecto, cuxas 
portas están abertas para eles.
Aproveitamos este comunicado para 
convidar a todos aqueles que o desexen 
os actos que este colectivo ten previsto 
levar a cabo para a celebración do 14 de 
abril, que comezarán o xoves día 11 coa 
proxección do documental ``Acorda´´, 
o venres 12 coa proxección do docu-
mental ``Acordamos´´, no Multiusos da 
Xunqueira. Posteriormente o domingo 
14 continuaremos cun acto matinal de 
ofrenda no Alto da Concheira (Chape-
la) e reposición do panel que foi retirado 
polas hordas fascistas, que homenaxea 
aos asasinados nesta contorna. Pola 
tarde terán lugar os actos de memoria 
histórica no cemiterio dos Eidos e pos-
teriormente a entrega e homenaxe ao 
republican@ de honra na Praza da Re-
pública.
Dende o Colectivo Republicano de Re-
dondela, agardamos contar coa vosa 
presenza nestes actos que imos celebrar 
durante o mes de abril en Redondela con 
motivo do aniversario do 14 de abril.

Volta o Arte Lixo a “Todo Trapo”
Este ano a temática céntrase ao redor da problemática ambiental da industria do téxtil.
Os traballos poderán inscribirse  ata o 1 de abril no correo de AL.
As obras estarán expostas dende o 13 ao 20 de abril, día do tracional Sonalixo

Redacción

 A TODO TRAPO! un ano máis chega o 
ArteLixo 2024 nunha nova edición que 
desta volta está adicada á Problemáti-
ca Ambiental da Industria do Téxtil.
 As datas deste ano son: 13 de abril ao 
20 de abril.
 A Industria do Téxtil estigmatiza o 
desaxuste do mundo. Dende a inmoral 
acumulación da riqueza en uns poucos 
negocios multinacionais, ata a cada 
vez maior dificultade do comercio e 
produción local, moito máis sostibles, 
de cubrir a necesidade, tan especifica-
mente humana, de Vestir. Esta necesi-
dade, que no pasado foi xunto ao Pan 
e o Teito as tres principais demandas 
da xustiza do mundo, desaxustouse 
ata a insostibilidade coa “Moda Rápi-
da” que envicia na catástrofe do “Con-
sume, Refuga, Lixo” contra a esperan-
za do “Reduce, Reusa, Recicla”.
 A Industria do Téxtil tamén estigma-
tiza o desaxuste do mundo con esa 
capacidade tan esencial do capitalis-
mo moderno de ocultar os problemas. 
A maquinaria de publicidade e propa-
ganda logra invisibilizar eficientemente 
dende a explotación infantil á laboral, 
ata a explotación, ou mellor dito colo-
nización, dos países produtores no sur 
global.
 Este desaxuste na localización e con-
centración da produción téxtil, por mo-
tivos tan interiorizados e asumidos na 
poboación privilexiada das democra-
cias occidentais, provoca enormes pro-
blemas sociais, de saúde, económicos, 
morais e por suposto ambientais.
 No desaxuste ambiental do mundo a 
industria téxtil é, detrás da petroleira, a 

segunda máis contaminante, segundo 
a Conferencia da ONU sobre Desenro-
lo e Comercio, UNCTAD. As emisións 
de CO2 á atmosfera da “Moda Sucia” 
son superiores ás que provocan os 
voos de todos os avións e os envíos 
marítimos internacionais xuntos. A 
contaminación máis alarmante non se 
produce no país onde se vende senón 
no país que se produce. As empresas 
da “Moda Sucia” consomen e contami-
nan auga, moitísima auga. Demasia-
dos ríos son tinguidos con sustancias 
químicas para dar cor á túa roupa. Cul-
tivos para a alimentación, son contami-
nados por tinguiduras tóxicas vertidas 
diariamente. A pegada ecolóxica do 
transporte. Aos impactos da industria 
téxtil hai que engadir os producidos du-
rante a fase do uso do consumidor. As 
pezas non deberían desprender conta-
minantes ao lavalas, sen embargo, as 
fibras sintéticas convértense en micro-
plásticos que tarde ou cedo terminarán 
no mar. Partículas de plásticos entran 
na cadea alimentaria causando tamén 
problemas na saúde humana. Tonela-
das de roupa chegan ao vertedoiro sen 
un destino sostible...

 O ArteLixo2024 propón visibilizar e 
reflexionar sobre a Industria do Téxtil 
dende unha mirada ecoloxista. Unha 
mirada que tamén propón outro xei-
to de facer, de estar, xa que para 
que o ArteLixo2024 poida celebrarse 
é necesaria a colaboración de moi-
tas persoas, voluntarias, activistas, 
comerciantes, cidadáns do pobo de 
Redondela, profesorado, alumnado... 
Mais, sobre todo, das artistas que ex-
poñen as súas obras. É o noso desexo 
que todas as persoas que colaboran 
e expoñen se sintan cómodas e que 
o seu paso polo ArteLixo2024 sexa 
agradable e gozoso. Porque as cou-
sas tamén se poden facer así; entre 
moitas, onde cada unha achega o que 
saiba e poida e sen máis interese que 
participar nunha convocatoria de arte 
aberta, ecoloxista e colectiva.
 As obras teñen que estar feitas con 
material de refugallo.
 Como inscribirse no ArteLixo2024?
 Necesitamos que as persoas e grupos 
que vaian expoñer as súas obras nos 
faciliten o traballo do seguinte xeito:
 Cubrir o formulario de inscrición antes 
do 1 de Abril de 2024. Se, por calquera 
circunstancia, a obra se inscribe con 
data posterior non podemos garantir 
unha localización de exposición nin 
que a obra sexa catalogada, nin que 
apareza no rueiro da exposición.
 O formulario podedes cubrilo nesta 
ligazón https://forms.gle/9tR8NxZtS-
QHneuGJ6
 Ademais, como novidade deste ano, 
unha vez rematado o certame, o alum-
nado do obradoiro de emprego de 

deseño gráfico do Concello de Redon-
dela comezará a confeccionar un catá-
logo que documentará as obras deste 
ano. Esta iniciativa que será presenta-
da nun acto público, unha vez que o 
alumnado remate o traballo, necesita 
da vosa colaboración. É por isto que 
este ano no formulario de inscrición 
hai un apartado onde facer unha breve 
descrición da obra. Esta breve descri-
ción permitirá ao alumnado elaborar o 
catálogo.
 Unha vez rematado o prazo de ins-
crición a organización porase en con-
tacto coas autoras/es das obras para 
concretar os detalles de localización e 
calquera outro que poida xurdir.
 As/os artistas colocaran e retiraran as 
obras do sitio elixido. Énos imposible 
facer este traballo, ademais pensamos 
que é bo que sexa a propia persoa 
que concibiu a obra quen a coloque ao 
seu xeito e a presente correctamente. 
Á hora da retirada, a experiencia de 
todos estes anos pasados evidencia 
que se as obras non son recollidas a 
tempo, quedan na rúa ou escaparate 
infravalorándose así a propia obra e o 
propio certame.
 A organización facilitará as/os artistas 
unha cartela para a correcta identifica-
ción da obra que poderán colocar xunto 
a obra no momento da súa montaxe.
 Para calquera dúbida, dificultade, cues-
tión ou suxestión non dubidedes de po-
ñervos en contacto connosco a través 
do correo electrónico: artelixoredonde-
la@gmail.com
ou no tlf: 604039213 (Fran)
 Como en todas as anteriores edicións, 
o ArteLixo2024 estará cheo de activida-
des paralelas. Seguiremos informando!

A TODO TRAPO!
Saúde e Viva o ArteLixo!

DATAS ArteLixo2024
PRAZO DE INSCRICIÓN: ATA O 1 DE 
ABRIL
EXPOSICIÓN: DO 13 AO 20 DE ABRIL

Dende o río ata o mar!

“O noso Festival é unha grande
 oportunidade para podermos ver cinema 

de calidade en Redondela”
Antonio García,  responsable do festival internacional de curtas de Redondela

Entre o 21 e o 28 do vindeiro mes de abril unha nova edi-
ción do festival internacional de curtas chegará á nosa vila. 
Este festival é organizado pola asociación Andaina, un co-
lectivo que realiza un traballo moi meritorio de atención a 
persoas con diversidade funcional e que pretende, alén de 
traernos cinema de moita calidade a Redondela, facer do 
festival unha plataforma para impulsar a visibilidade das 
principais necesidades e problemas que padecen as per-
soas con diversidade funcional. Sen dúbida o traballo de 
Andaina merece que o FIC sexa un enorme éxito, e estou 
seguro de  que así será. Nós falamos con Antonio García 
o seu responsable. Antonio García

        Que é Andaina?
 Unha asociación que atende a persoas con 
diversidade funcional de Redondela e dos 
Concellos limítrofes. Digamos que abran-
guemos as localidades de toda a comarca.
        Vós non só atendedes as necesi-
dades destas persoas senón que tamén 
desenvolvedes un labor social impor-
tante?
 Si, tamén temos un enfoque social im-
portante. Unha das nosas actividades é a 
organización do FIC que ten entre os seus 
obxectivos que se poida visualizar a diversi-
dade funcional dentro do cinema.
        Canto tempo leva traballando An-
daina?
 Fundouse no ano 97 pero estivo moito 
tempo parada. Logo retomámola, outras 
familias no ano 2011.Nesta segunda xeira 
levamos 13 anos de andaina.
          Por que naceu Andaina?
 Naceu como resposta a unha necesidade 
evidente: En Redondela non existía ningún 
tipo de colectivo que proporcionase aten-

ción e espazo para o lecer ás persoas con 
diversidade funcional.
        Cantos rapaces tedes na asocia-
ción?
 Temos 50 familias asociadas.
           En que espazo desenvolvedes as 
vosas actividades?
 Agora mesmo estamos “ prestados” polo 
Concello de Redondela no antigo colexio 
de Trasmañó que compartimos coa A.V 
desa parroquia.
           É un espazo suficiente?
 Non, quédasenos pequeno.
       E outro ano máis toca pór a Redon-
dela no punto de mira internacional cun-
ha nova edición do Festival Internacio-
nal de Curtas?
 Na nosa vila o tecido social e cultural é moi 
relevante e nós pois achegamos a nosa 
parte cubrindo ese oco que había na diver-
sidade funcional.
Nós collemos o testemuño do Festival Re-
dondela en curto que como sabes desapa-
receu por motivos alleos ao festival e nós 

démonos de conta de que no que atinxe 
ao cinema en Redondela había un vacío e 
aproveitamos a oportunidade seguindo coa 
nosa temática da diversidade funcional. E 
sempre promovendo un cinema de calida-
de.
        Calquera persoa que dirixa unha 
curta pode participar?
 Si, este é un festival aberto onde as produ-
toras e calquera particular, pois tamén te-
mos unha sección novel, poden presentar 
os seus traballos. Por descontado hai unha 
selección na que se verifica que cumpran 
as características que esiximos en tempo e 
temática e de participación de persoas con 
diversidade funcional.
        Na fase de pre selección cantas 
curtas recibistes este ano?
 Arredor de 200.
        Miña nai, isto require moito tempo 
de ver curtas?
 Pois si, algo máis dun mes.
         Preséntanse algunhas curtas que 
non cumpran coas bases?

entrevista de Marco A. Santos Soto 

 Si, algunha si. Xa sexa por tempo, xa sexa 
por idioma , xa por temática .....algunhas 
non as cumpren
           E de calidade que tal andamos 
este ano?
 A selección final é, pensamos nós, de moi 
boa calidade. Na selección final é onde 
entra o xurado. Temos tres seccións: docu-
mental, novel e oficial. Á selección final che-
gan arredor de 20 curtas: 6 na documental, 
5 na novel e 9 na oficial. Veredes moitos 
actores e actrices coñecidas e insisto en 
que o noso festival é unha grande oportu-
nidade para vermos cinema de calidade en 
Redondela.
         Dinos algún dos membros do xu-
rado?
 O actor redondelán Miguel Borines, Cu-
chi Carreira, director, Seso Durán, músico, 
Magali Couñago, traballadora social e eu 
mesmo.
          As películas finalistas poderán 
visualizarse todas?
 Si, todas.
         Que días?
 A partir do 21 de abril. Primeiro faremos pa-
ses orientados aos centros escolares nas 
que alén da visualización das curtas haberá 
charlas que as acompañen e distintas acti-
vidades no eido da inclusión que permitan 
que os rapaces e rapazas se poidan pór na 
pel de quen ten diversidade funcional.
          Cando é a entrega de premios?
 O 28 de abril. Durante a semana, como che 
dixen temos as proxeccións para escolares, 
e a fin de semana xa as temos abertas ao 
público.
        Como se porta o Concello con vós?
 Estamos nun momento delicado. O pro-
blema da falta de espazo é moi importante. 
Sabemos que iso depende da Xunta pero 
algo máis entendemos que se podería fa-
cer. Outros concellos si o fan. Estamos per-
dendo socios porque ao non dispormos do 
espazo necesario e hai algunha atención 
que non podemos dispensar.

Volta o festival Millo Verde co Concurso 
de maquetas o 20 de abril

 Poden participar tódolos gru-
pos ou solistas con residen-
cia na galiza, que non teñan 
disco editado por un contrato 
discográfico. Tamén é posible 
a inscrición de artistas que 
publicaran singles, extended 
plays ou os que participasen 
en discos recopilatorios.
 O prazo para achegarnos as 
vosas propostas será dende 
01 ata o 31 de marzo de 2024.
 Admítense traballos encadra-
dos en calquera estilo musica.
 Os traballos constarán de 3 
cancións de composición pro-
pia e opcionalmente 1 vídeo 
ou enlace ao mesmo, acom-
pañados dunha breve rese-
ña biográfica en formato pdf 
(compoñentes, estilos, pro-
cedencia e concertos realiza-
dos).
 É imprescindible indicar o 
nome, número de teléfono e 
correo electrónico da persoa 
de contacto.
 Todo este material debe ser

Bases
 Poden participar tódolos gru-
pos ou solistas con residen-
cia na galiza, que non teñan 
disco editado por un contrato 
discográfico. tamén é posible 
a inscrición de artistas que 
publicaran singles, extended 
plays ou os que participasen 
en discos recopilatorios.
 
O prazo para achegarnos as 
vosas propostas será dende 
01 ata o 31 de marzo de 2024.   

 Admítense traballos encadra-
dos en calquera estilo musi-
cal.
 Os traballos constarán de 
3 cancións de composición 
propia e opcionalmente 1 ví-
deo ou enlace ao mesmo, 
acompañados dunha breve 
reseña biográfica en forma-
to pdf (compoñentes, estilos, 
procedencia e concertos rea-
lizados).

É imprescindible indicar o 
nome, número de teléfono e 
correo electrónico da persoa 
de contacto.

BocateríaCafetería

A Pantalla (Cesantes) 
Nova xerencia visítanos!

Telf:
675 50 66 55

Bocadillos
Hamburguesas

Comida para levar 

Fútbol en directo

todo este material debe ser 
enviado ó enderezo electróni-
co:
maketas@milloverde.org
 
De tódalas bandas inscritas, 
seleccionaranse un mínimo 
de 2 finalistas que participa-
rán nunha festa concerto o 
vindeiro 20 de abril de 2024.   
 Os finalistas daránse a co-
ñecer na prensa e nas redes 
sociais (web, facebook, insta-
gram, etc) e      O gañador do 
concurso decidirase por vota-
ción dos asistentes ao evento.
 É imprescindible ter un reper-
torio propio para directo como 
mínimo de 40 minutos de du-
ración.
 O segundo finalista recibirá 
un premio de 150€ e o gaña-
dor do xv concurso de ma-
quetas millo verde obterá un 
premio de 500€ e o dereito a 
formar parte do cartaz do xvii 
festival alternativo millo verde 
2024.

Día Mundial da Poesía na Biblioteca Xela Arias

 O pasado, 21 de marzo, foi o Día 
Mundial da Poesía. Para festexalo, 
na Biblioteca Xela Arias de Chapela 
contaron coa escritora e artista An-

dreia Costas , nunha tarde na que 
ademáis de presentar o seu último 
libro: “Magnolia punk e outras arrit-
mias” fará cumprida homenaxe a 

unha das súas referentes: a poeta 
Xela Arias, que da nome á bibliote-
ca municipal de Chapela.

Xoves 21 de marzo, ás 20:00 h.
 A actividade estivo enmarcada den-
tro do ciclo “Aquí si hai quen escri-
ba”, organizado polas bibliotecas 
municipais para promover e dar a 
coñecer a obra escrita e tamén a 
labor de creatividade da veciñanza 
redondelá.
+INFORMACIÓN: https://bibliote-
cas.redondela.gal/dia-mundial-da-
poesia-a-biblioteca-xela-arias-reci-
be-a-andreia-costas-dentro-do-ci-
clo-aqui-si-hai-quen-escriba

Cómics viaxeiros
 Durante esta semana e ata o 15 de 
abril, as bibliotecas municipais de 
Redondela teñen a disposición dos 
usuarios os “cómics viaxeiros”, para 
conmemorar o Día do Cómic. As 
Bibliotecas lanzan cadansúa valixa 
de cómics viaxeiros con destino á 
outra biblioteca da nosa rede muni-
cipal. Os usuarios das respectivas 
bibliotecas poderán coñecer e levar 
prestados unha serie de cómics da 
outra sede na súa biblioteca habi-
tual.
 + INFORMACIÓN: https://bibliote-
cas.redondela.gal/3525-2/
 Da Valle-Inclán de Redondela  á 
Xela Arias de Chapela
    Da Xela Arias de Chapela  á Va-
lle-Inclán de Redondela
Peche das Bibliotecas Municipais 
de Redondela durante a Semana 
Santa
 Abrirá a sala de estudo de Redon-
dela abrirá no seu horario habitual, 
agás o xoves 28 e o venres 29 que 
son festivos.
+INFORMACIÓN: https://bibliote-
cas.redondela.gal/aviso-das-biblio-
tecas-municipais-de-redondela/

O Grupo Casa Paco 81 en GalegoO Grupo Casa Paco 81 en Galego

 O grupo Casa Paco 81 
afrontou a semana de Ro-
salía co obxectivo de fa-
lar integramente en galego 
tanto os adestradores como 
os xogadores, durante os 7 
días e as 24 horas. Dende  
“A Nova Peneira” aplaudi-

Manolo Conde (arriba dereita) e Davo cun dos equipos de cativos

Tonio (esquerda) e Sito leendo “A Nova Peneira”

mos esta iniciativa en de-
fensa do idioma do país. 
Este humilde cronista da 
vila desafía aos de Manolo 
Conde, con todo cariño,  a 
que o vindeiro ano sexan 
24 horas pero os 365 días 
do ano 

Sen vós nada sería posible. Unha sincera aperta de Marcos Lareira

O equipo técnico do PXOM manterá
 reunións informativas cos veciños en 

todas as parroquias nos meses de abril e maio

 Tal e como se comprometeu o gober-
no de Digna Rivas, o equipo técnico 
que elaborou o Plan Xeral de Ordena-
ción Municipal de Redondela realizará 
reunións informativas en todas as pa-
rroquias para dar a coñecer o planea-
mento urbanístico a toda a veciñanza. 
Hoxe mércores publicouse no DOG a 
aprobación inicial do PXOM, e desde 
mañá, dia 21, queda exposto ao públi-
co e ábrese o período de alegacións. O 
prazo que establece a normativa é de 
dous meses, pero o goberno redonde-
lán decidiu amplialo ata os tres meses 
“para favorecer que toda a veciñanza 
teña tempo de estudalo, saber como lle 

vai afectar e poida facer as alegacións 
que estime oportunas”, explica a alcal-
desa Digna Rivas.
Desde mañá e durante tres meses a 
cidadanía terá á súa disposición aos 
técnicos nas dependencias munici-
pais para explicarlles todo o relativo ao 
PXOM e asesoralos. Este servizo es-
tará dispoñible todos os días de luns 
a venres de 8:30 a 14:30 horas na Ofi-
cina de Turismo, na rúa Isidoro Quei-
maliños.
Reunións informativas nas parro-

quias en abril e maio
 Tal como se comprometeu a alcaldesa 
Digna Rivas faranse reunións informa-

Redondela

tivas en todas as parroquias co equipo 
técnico redactor do plan “para resolver 
dúbidas e atender as inquedanzas da 
cidadanía”. Realizaranse nos meses 
de abril e maio, en datas xa acordadas 
cos propios centros parroquiais para 
facilitar a asistencia da veciñanza. En 
todos os casos as xuntanzas realiza-
ranse en horario de 17.00 a 19.00 ho-
ras.
 A primeira das reunións será o martes 
9 de abril no Centro Cultural de Sa-
xamonde e o mércores 10 de abril en 

Quintela; o luns 15 de abril a xuntanza 
será en San Estevo de Negros, o mar-
tes 16 de abril en Cabeiro e o mércores 
17 de abril en Vilar. O luns 22 de abril 
será a reunión no Viso, o martes 23 en 
Ventosela e o mércores 24 en Rebo-
reda.
 No mes de maio as reunións serán o 
luns día 6 en Cesantes, o martes 7 en 
Trasmañó, e o mércores 8 en Cedeira. 
No Multiúsos do Piñeiral de Chapela 
será o martes 21 de maio e no Multiú-
sos da Xunqueira o mércores 22.

Redondela

Redondela

Redondela contratará a 15 persoas 
desempregadas

 Os contratos serán para 3 guías de Turismo, 2 axudantes para o servizo 
de Electricidade e 10 peóns de servizos varios, todos eles cunha duración 
máxima de 6 meses.
 Para aspirar a estes postos é preciso estar en situación de desemprego. 
No caso dos 10 peóns aínda está aberto o proceso de selección, polo que 
as persoas interesadas poden inscribirse no Servizo Público de Emprego 
para optar a estas prazas.

 O Concello de Redondela contratará a 
un total de 15 persoas en situación de 
desemprego. Os contratos serán para 
3 guías de Turismo, 2 axudantes para 
o servizo de Electricidade e 10 peóns 
de servizos varios, todos eles cunha 
duración máxima de 6 meses.
 No caso dos 10 peóns aínda está aber-
to o proceso de selección, polo que as 
persoas interesadas poden inscribirse 
no Servizo Público de Emprego para 
optar a estas prazas.  O contrato terá 
unha duración máxima de 6 meses. A 
súa actividade principal serán tarefas 
de mantemento e reparación relacio-
nadas cos distintos oficios así como 
operacións de carga e descarga, lim-
peza, mantemento e conservación das 

rúas, prazas, instalacións deportivas 
ou calquera outra instalación municipal 
interna ou externa.
Os 2 axudantes para o servizo de Elec-
tricidade terá como actividade principal 
dar apoio na substitución de liñas de 
cableado obsoletas.
 No caso das 3 guías de Turismo a 
súa actividade principal será apoiar a 
dinamización turística do Concello de 
Redondela, atender á cidadanía na 
Oficina de turismo e no Centro de In-
terpretación de Rande, e facilitar  in-
formación sobre o patrimonio natural, 
cultural e histórico de Redondela, pla-
nificando rutas e visitas guiadas.
Estas contratacións fanse ao abeiro do 
Plan +Provincia da Deputación de Pon-

tevedra cunha axuda de 239.287,53 
euros para o Plan de Obras e Servizos 
de competencia municipal. A alcaldesa 
redondelá, Digna Rivas, afirma que es-
tas contratacións “non só supoñen un 

xeito de fomentar o emprego e un in-
greso económico para as persoas con-
tratadas, senón que contribúen a refor-
zar os servizos que desde o Concello 
sse prestan á veciñanza”.

Redondela celebrou o Día Mundial da Auga 
cun documental sobre as traídas veciñais

 O venres, 22 de marzo, celébrouse 
o Día Mundial da Auga. Redondela 
conmemorou esta data coa proxec-
ción do documental “A auga que 
trouxeron”, organizada pola conce-
llería de Infraestruturas e Sostibilida-
de. Esta traballo audiovisual  cons-
trúe un relato sobre a realidade das 
traídas veciñais de auga en Galicia. 
Estes sistemas son resultado dun 
proceso histórico onde a veciñanza 
xogou un papel importante, pois en 
moitos casos foron os propios veci-
ños quen as construíron, financiaron 
e xestionaron. Este modelo ofreceu 
un sistema de abastecemento autó-
nomo adaptado ao contexto territo-
rial do país, cunha alta dispersión da 
poboación no territorio. Esta realida-
de permanece a día de hoxe, xa que 

aínda son moitas as traídas veciñais 
que seguen a facer unha xestión 
autónoma da auga. O documental, 
unha produción de Trespés Filmes, 
olla cara o pasado para recoñecer o 
esforzo colectivo que significou levar 
a auga ás casas nunha Galicia ru-
ral sen servizos básicos garantidos. 
Tamén analiza o presente, cos seus 
retos e conflitos, e aborda un futuro 
complexo para as traídas veciñais 
de augas que deben facer fronte a 
ameazas como o despoboamento 
rural ou a seca.
 “A auga que trouxeron” é un docu-
mental dirixido por Beatriz Vázquez 
Campaña, autora tamén do guión 
xunto a Alberte Román Losada. Po-
derá verse ás 20.30 no auditorio da 
Xunqueira, con entrada de balde.



Marzo 2024
XII

RÚA PAI CRESPO Nº52, BAJO
36800 REDONDELA
TFNO: 623173200 

        A primeira pregunta é obrigada. Re-
sultado extraordinario do BNG de Pazos  
nas últimas autonómicas. Supoño que 
estarás moi satisfeito?
 Desde logo que si. Enormemente orgullo-
so e satisfeito do caudal de confianza co 
que nos distinguiu a veciñanza de Pazos. 
Tivemos un 36,77% dos votos, nalgunhas 
mesas incluso fomos primeira forza, e se-
mellante resultado cárganos de folgos pois 
amosa que estamos no camiño correcto.
        Foi o mellor resultado da historia do 
BNG de Pazos?
 Si.
      Entendo que o resultado non se pode 
extrapolar á política local?
 Son procesos electorais distintos, si. Pero 
a análise que nos deixa o 18-F en Pazos é 

que o BNG ten un enorme campo de cre-
cemento potencial pois ningunha das 624 
persoas que colleu a nosa papeleta desco-
ñece o que é o BNG, e nós imos con toda a 
ilusión, con toda a forza do mundo, e tamén 
con humildade, a tratar de convencer  a to-
dos os nosos votantes potenciais para que 
nos sigan distinguindo coa súa confianza 
en todos os procesos electorais futuros. Por 
suposto tamén nas eleccións municipais.
       O cambio político en Pazos aconte-
ceu en maio do ano pasado co que xa 
pasou tempo suficiente para que poidas 
emitir unha valoración rigorosa. Come-
za por valorar o traballo do BNG?
 O BNG está no lugar que lle puxo a veci-
ñanza de Pazos. Tratamos de estar cons-
tantemente nas rúas para coñecer as ne-
cesidades reais da xente e de traballar para 
contribuírmos á súa solución.
       Ti, que vives a túa primeira expe-
riencia como concelleiro, como te estás 
a sentir?
 Moi contento. Moi honrado de representar 
ao BNG no Concello de Pazos e pola con-
fianza e cariño que noto da xente do meu 
pobo.
      O acordo de investidura para facer a 
Luciano Otero alcalde de Pazos foi fácil 
ou difícil?
 Foi un acordo a tres bandas e eu podo falar 
unicamente do que atinxe ao BNG. Nó que 
a nosa organización respecta nese acordo 
polo que preguntas mantivemos unha posi-
ción absolutamente construtiva.
      O goberno local está a cumprir o pac-
to ao que chegastes para darlle o voso 
voto afirmativo na investidura?

 Non.
       Por que?
 Nós queriamos un cambio real no noso 
Concello. Non só un cambio de caras senón 
tamén un cambio de políticas. E lamenta-
blemente 10 meses despois das eleccións 
vemos que ese cambio de políticas non se 
produciu. É un goberno que desilusiona e 
un goberno que segue a empregar as mes-
mas políticas caciquís que utilizaba o PP.
      Precísame iso das supostas políticas 
caciquís do actual goberno?
 Pódense pór varios exemplos:
-Non se lle dá publicidade ás contratacións 
públicas do Concello.
-Empréganse as redes sociais institucio-
nais de maneira partidista.
-Chegaron a censurar o facebook do Con-
cello para ocultar comentarios contrarios.
-A través de contratacións menores o alcal-
de ten a soldo un asesor encuberto( que a 
verdade non temos moi claro cal é a súa 
función, pero ás veces incluso vai el a xun-
tanzas en representación do Concello).
 Por outra parte non só non apreciamos 
cambios na forma de facer política senón 
que algún tema en concreto de especial re-
levancia para Pazos, coincidente nos pro-
gramas electorais de Alternativa e do BNG, 
tampouco se está a cumprir.
        Cal?
 A resolución da problemática na que se en-
contra o polígono de Amoedo.
        Pero o goberno levou ese punto a 
pleno para tratar de aprobalo?
 Si, pero non fixo traballo a priori para tratar 
de sumar a maioría necesaria para  podelo 
aprobar. O goberno non ten maioría abso-

luta e non pode actuar como se a tive-
ra .Este é un tema esencial para o noso 
Concello é o responsable sería ter falado 
cos distintos grupos para encontrar pun-
tos de consenso, previos ao pleno, que 
garantiran a súa aprobación. É necesario 
darlle seguridade xurídica ás empresas 
do polígono e buscar un acordo coa Co-
munidade de Montes de Amoedo para 
dotar ao polígono de servizos
        Hai algunha posibilidade  de que o 
BNG entre no goberno de Pazos?
 Agora mesmo non. Cando se iniciou o  
mandato non existía a confianza necesa-
ria para que iso se producise e agora , 
10 meses despois, temos aínda menos 
confianza neste goberno. O alcalde en 
lugar de tender pontes actúa de maneira 
autoritaria e déspota.
        Outro problema relevante que ten 
o Concello de Pazos é a situación da 
estrada de Nespereira. Como está ese 
asunto a xuízo do BNG?
 Que nós saibamos a pelota está no te-
llado do goberno da DEPO que é a quen 
lle corresponde licitar as obras. Segun-
do o noso punto de vista nin o anterior 
goberno da DEPO nin este actuaron 
coa dilixencia debida para que se poida 
concretar dunha vez a imprescindible ac-
tuación nesta estrada. No que ao gober-
no local se refire botamos en falta máis 
enerxía e contundencia na reclamación 
deste asunto que é capital para Pazos.
        Con este goberno a transparencia 
é mellor có que había antes?
 Non mellorou. Sigue igual que antes. 
Cando nós solicitamos algún expediente 

“Se en maio do 2023 non se daba a relación de confianza necesaria 
para que o BNG entrase no goberno de Pazos,agora dáse menos.”

Xurxo Pardo,  voceiro do BNG de Pazos de Borbén

O BNG, despois de moito tempo fóra do Concello de Pazos, recuperou a presenza institucional na persoa do veciño do 
Pousiño Xurxo Pardo. Despois de acadaren un extraordinario resultado nas últimas autonómicas, con máis do 35% dos vo-
tos, nós achegámonos ata Pazos para conversar con el e coñecer a súa valoración sobre o estado de cousas na súa localidade.

Xurxo Pazos

entrevista redacción

Estrada de Soutomaior, 9  Arcade

Estamos implicados coa vida
           impiicaste con nós?

Avda. Castelao, 128
Arcade

Telf. 986 700 854

Avda. de Redondela, 43
Chapela

Telf. 986 454 098

 Os vindeiros 5, 6 e 7 de abril o Concello 
de Soutomaior vivirá a súa trixésimo sex-
ta edición da Festa da Ostra de Arcade.
A festa que máis identifica a este muni-
cipio de Soutomaior é a Festa da Ostra, 
que se celebra na parroquia de Arcade o 
primeiro fin de semana do mes de abril, 
no parque do peirao. Este ano conta coa 
súa XXXVI edición.
 Esta festa gastronómica está declarada 
de interese turístico de Galicia desde o 
ano 2002 e nela pódense degustar os 
saborosos moluscos que se crían nas 
marxes da ría de Vigo. O fitoplancton do 
fondo da mesma é un factor importan-
tísimo á hora de dotalos dun sabor ex-
quisito que os fai inconfundibles, sendo 
moi nutritivos pola súa riqueza en sales 
minerais e vitaminas.
 A ostra de Arcade é sen dúbida, a máis 
cotizada do mercado e a pioneira en co-
mercializarse e exportarse fora de Gali-
cia. É de variedade ostrea edulis e se lle 
recoñece un sabor ligado ás augas nas 
que se cría, a desembocadura do río 
Verdugo. Se ben se recomenda o seu 
consumo en todos os meses, a mellor 
época para degustala é abril, por iso a 
celebración deste evento gastronómico 
na primeira fin de semana de abril, pois 
esta data é cando a ostra está nas me-
llores condicións biolóxicas para a súa 
degustación.
 A tradición do cultivo deste exquisito 
bivalvo data xa do tempo dos romanos. 
Por Arcade pasaba a Vía Romana pro-
cedente de Redondela, ía a Pontevedra 
e Santiago. Moitos eran os que se deti-

XXXVI Edición da Festa 
da Ostra de Arcade

ñan a degustar as ostras. Fai moitos sé-
culos, preparábanse as ostras fritas, que 
se facían en escabeche e enviábanse 
en pequenos barrís de madeira á corte 
madrileña; de apreciado consumo para 
Austrias e Borbóns. Aínda que hoxe en 
día, o máis común é comelas ó natural 
con limón.
 Tamén se lle atribúe un valor afrodisíaco 
e dise que con elas Casanova recupe-
rábase dos excesos amorosos. Os gre-
gos comían po de cuncha de ostra en 
momentos de decadencia sexual, e en 
Atenas votaban escribindo na cuncha do 
molusco o nome do político que querían 
apartar do goberno, e o máis votado era 
condenado ó ostracismo, 100 anos de 
desterro.
 “A ostra é un manxar esencial para abrir 
unha mariscada. Ten un sabor espiritual, 
que é como unha añoranza do mar”.
Así describe este produto un dos gran-
des escritores da Literatura do país  Ál-
varo Cunqueiro.
 Para consumir este molusco tense que 
mercar sempre pechado, xa que é un 
indicativo da súa frescura. Unha vez ad-
quiridas o correcto é colocalas coa parte 
da cuncha cóncava apoiada na bandexa 
ou recipiente ata o momento de abrilas 
para que non perdan auga. É recomen-
dable ademais, rodealas cun trapo húmi-
do e mantelas nunha temperatura entre 
2 e 8 grados, por exemplo, no caixón das 
verduras do frigorífico. O interior da ostra 
debe estar cuberto de auga e é preciso 
descartar as que estean secas.
No momento de consumilas hai que abri-

Rosalìa de Castro , 16 Baixo
Arcade

986 70 09 56

tardan bastante tempo en nolo facilitar. O 
goberno pon trabas para que a oposición 
acceda á información.
       Que sabemos sobre a situación 
real das finanzas do Concello?
O primeiro que me chama a atención 
neste asunto é non ter noticia algunha 
sobre os orzamentos. A mediados de 
marzo non sabemos nada. Hai liquidez 
na caixa e nós fixemos propostas sobre 
en que se deberían investir os cartos:
-Axudas ás traídas de augas
-Atender ao tecido asociativo: Asocia-
cións, veciñais, culturais e deportivas.   
Hai colectivos que levan meses sen co-
brar as axudas que lle corresponden.
-Mellorar os camiños públicos. Hai zonas 
en Pazos nas que é practicamente impo-
sible transitar.
       Cal vai seguir sendo a liña de ac-
tuación política do BNG neste manda-
to?
 A mesma que ata agora :desenvolver 
unha oposición seria, responsable e 
construtiva.
        Rematamos Xurxo: Hai algunha 
posibilidade de que no futuro o nacio-
nalismo en Pazos volva camiñar uni-
do?
 O nacionalismo en Pazos  xa está unido 
no BNG.

Agro Arcade coa Ostra do noso pobo¡¡

La Creación
Bocatería Avda. Casteao, 35

Arcade

las cun coitelo especial corto e ancho.
 Recoméndase abrilas polo lateral, e 
aínda que os expertos recomendan co-
melas crúas para que non perdan sa-
bor, é habitual botarlles unhas gotas de 
limón.
Agora vamos coa tradición da organi-
zación deste evento gastronómico que 
comezou a súa andaina alá pola ano 
1987. A idea partiu dos ostricultores da 
zona que consideraron como idónea a 
vila de Arcade para esta celebración, xa 
que foron os pioneiros no consumo, co-
mercialización e exportación deste mo-
lusco, non só a outras partes de Espa-

ña, senón tamén de Europa. Esta festa 
naceu coa intención de potenciar o con-
sumo da ostra, xa que ten un importan-
te papel na economía desta fermosa 
vila mariñeira, e desta forma proxectar 
a imaxe de Arcade como punto de refe-
rencia na produción e comercialización 
da mesma.
A continuación ofrecémoslle o programa 
de actividades da edición 2024 e convi-
damos a todos os nosos lectores e lec-
toras a que se acheguen a coñecer esta 
fermosa festa neste fermoso Concello 
no que se respira un aire especialmente 
atractivo de beleza, xustiza e liberdade.

Os Poemas de Mar Míguez

Muller Maxia
Muller,

Levas no cabelo

O aroma das marexadas

E os teus ollos perennes

Gardan a noite e a maxia.

Muller

A túa alma fabrica soños

Que non sabes si cumplirás,

Pero que te envolven de tal xeito

Que ninguén e capaz de negar.

O aloumiño do colo

Como un bico de brisa fresca

Que acolle e garda

Que protexe e afecta.

Muller

No teu ventre vive a esperanza

Do futuro que alguén agarda

As tuas mans construindo o mundo

A tua loita, a mellor herdanza.

Bueu

O Concello de Bueu homenaxeou á Asociación de Mulleres Rurais 
polos seus trinta anos de vida

 O acto tivo lugar no marco das actividades organizadas polo Día Internacional das Mulleres Alumnas do IES Johan Carballeira leron a declaración 
a favor dos dereitos laborais das traballadoras

 O Concello de Bueu homenaxeou 
este venres á Asociación de Mulle-
res Rurais, colectivo que celebra 
trinta anos de vida. Coincidindo 
co Día Internacional das Mulleres, 
dende a concellaría de igualdade 
organizouse un acto institucional 
no que participaron o alcalde e 
concelleiras e concelleiros da cor-
poración, ademais das propias in-
tegrantes deste colectivo de mulle-
res, que recibiron un cadro artístico 
elaborado pola Asociación Juan 
XXIII de Cangas.
 Ascensión Riobó, presidenta da 
asociación, lembrou as orixes e 
salientou que “fixemos de todo, 
aprendemos moito e sobre todo 
compartimos tempo”. Algunhas das 
actividades que organizaron e pro-
moveron nestes anos foron cursos 
formativos (de cociña, de pintura, 
de informática, de tapicería...), 
festas de entroido, concursos de 
filloas...E máis recentemente de-
ron un paso adiante e comezaron 
a propoñer outras actividades “que 
nos animan”, como talleres de au-
toestima, de emocións, de teatro... 
 Pola súa banda, Félix Juncal, al-
calde da vila, destacou “o traballo 
que levades a cabo por e para as 
mulleres de forma discreta”, e alu-
diu a que “esta asociación repre-
senta e lembra ás nais e avoas que 
tanto fixeron por nós”. Na mesma 
liña interveu Laura Ogando, conce-
lleira de igualdade, quen animou á 
asociación “a que sigades con esa 
forza e solidariedade entre mulle-
res”. 

Pero non foi o único acto organiza-
do, senón que a Praza do Conce-
llo acolleu previamente unha con-
centración na que o alumnado do 
IES Johan Carballeira deu lectura 
á declaración a favor dos dereitos 
laborais das traballadoras. As en-
cargadas de facelo foron Leire Fer-
nández Regueira,  Uxía Gil Calvi-
ño,  Daniela Gil Punzano e Lucía 
Peixoto Riobó, de 4º da ESO. Nas 
súas intervencións incidiron en 
que “este día sexa unha homenaxe 
para todas aquelas mulleres que 
loitaron e loitan día a día por alcan-
zar unha realidade na que todas 
as persoas gocemos dos mesmos 
dereitos e oportunidades, e forme-
mos parte dunha sociedade xusta 
e equitativa”. Por iso incidiron no 
reparto de tarefas no fogar, na se-
gregación laboral, na presenza de 
mulleres nos medios de comunica-
ción e nos parlamentos, na fenda 
salarial… e fíxose un chamamento 
para “promover a igualdade os 365 
días do ano, para que deixe de ser 
un espellismo e, nun futuro próxi-
mo, a igualdade entre mulleres e 
homes sexa unha realidade”. 
 III Paseo da Muller, cinema e máis 
actividades
 As actividades conmemorativas 
desta data continúan ao longo da 
xornada.  O Centro de Saúde de 
Bueu acollerá unha mesa viole-
ta con información e resposta de 
dúbidas, e tamén se desenvolverá 
baixo a organización da Asocia-
ción Galaicas o III Paseo da Mu-
ller. Baixo o lema “Diferentes, pero 

iguais”, programaranse diversas 
actividades, entre as que desta-
ca o Circuíto de dous quilómetros 
en forma de 8M que sairá dende o 
Centro Social do Mar e con acredi-
tación finisher para todas as que o 
rematen. Ademais, haberá sesións 
de zumba ás 19.30 e 20.45 horas, 
e ás 20.30 h sairá a II Milla da Mu-
ller, cun percorrido que partirá do 
Centro Social do Mar e irá ata a 
punta do peirao con volta ao inicio. 
Xa despois, ás 21.30 horas, coa 
colaboración do Cineclub, proxec-
tarase a película A Número Un, que 
se poderá ver de balde  no Centro 
Social do Mar. Dirixido por Tonie 
Marshall, o filme conta a histo-
ria de Emmanuelle Blachey, unha 
brillante enxeñeira que conseguiu 
entrar no comité executivo da súa 
empresa e que busca conquistar 
a dirección dunha importante em-
presa que cotiza en bolsa, pero 
nese camiño toparase con moitos 
atrancos xa que as esferas do po-
der aínda continúan dominadas por 
homes. A través desta historia re-
flexiónase sobre o teito de cristal 
ou as desigualdades entre homes 
e mulleres no mundo empresarial.
Amais destas actividades, dende a 
concellaría de igualdade estanse a 
organizar dende o 19 de febreiro 
obradoiros de publicidade non se-
xista nos centros educativos, que 
buscan analizar o sexismo exis-
tente na publicidade e reflexionar 
sobre a cousificación do corpo da 
muller e os papeis masculinos e fe-
mininos baseados en estereotipos. 

 Para as máis lectoras ponse en 
marcha un taller de lectura arre-
dor do libro Póker de D(r)amas, no 
que se recompilan os relatos gaña-
dores dos Premios Matilde Bares. 
As mulleres que desexen participar 
deberán inscribirse nas dependen-
cias do Centro de Información ás 
Mulleres ou no enderezo electróni-
co cim@concellodebueu.gal, e en-
tregaránselles libros para a lectura. 

O MorrazoO Morrazo



Marzo 2024
XVI

ramÓn 
cabanillas, 
105
moaÑa
986 31 56 25

O concello de Bueu celebrou un minuto 
de silenzo polo vixésimo aniversario dos 

atentados do 11M

 O Concello de Bueu celebrou este 
luns, 11 de marzo, unha concentración 
e un minuto de silenzo polo vixésimo 
aniversario dos atentados do 11 M que 
lle custaron a vida a 193 persoas en 
Madrid.
 A convocatoria partiu da Federación 
Española de Municipios e Provincias 

(FEMP) e este mediodía uníronse al-
calde e concelleiros/as da corporación, 
ademais do persoal municipal.
Durante o acto, celebrado diante da 
Casa Consistorial, o alcalde desexou 
que “oxalá nunca máis se volva a repe-
tir un atentado coma este en ningunha 
parte do mundo”.

Bueu

Marín

O BNG insta ao goberno local a tomar 
medidas para a protección da mámoa

 de Castiñeiras II – Pedralonga
O BNG solicita ao Concello de Marín un maior compromiso na defensa 
de Pedralonga e do patrimonio municipal, promovendo medidas que pro-
texan e realcen o seu valor histórico e cultural.

A mámoa de Chan de Castiñeiras II, co-
ñecida tamén polo nome de Pedralon-
ga e situada no espazo natural de Cas-
tiñeiras, próxima á estrada que une a 
lagoa de Castiñeiras co campo de tiro e 
asentada en terras da Comunidade de 
Montes de Santomé, resalta pola súa 
relevancia arqueolóxica e cultural. Este 
enclave alberga unha cámara funeraria 
de grande impacto visual, composta por 
dez enormes pedras verticais que con-
forman un espazo poligonal, rematado 
cun corredor que se abre cara ao leste. 
Malia que só se mantén a metade do 
seu montículo orixinal debido á cons-
trución dunha estrada impulsada pola 
Xunta, que ademais inflíxolle danos sig-
nificativos á estrutura, o valor histórico 
de Pedralonga permanece incólume.
No 2006, lanzouse unha iniciativa para 
recuperar as mámoas da zona, pero, 
desafortunadamente, Pedralonga que-
dou excluída deste programa. Non foi 
ata recentemente que 
se levou a cabo unha in-
tervención arqueolóxica 
significativa para a súa 
restauración, culminando 
nunha visita pública que 
destacou a urxente nece-
sidade de continuar coa 
rehabilitación e valoriza-
ción deste patrimonio.
Ante esta situación, o Blo-
que Nacionalista Galego 
(BNG) propuxo unha mo-
ción que se debaterá no 

pleno municipal do 14 de marzo, instan-
do a adopción de medidas de protec-
ción inmediatas para este xacemento. 
Estas medidas inclúen a delimitación 
dunha zona perimetral para restrinxir o 
acceso, a instalación dunha barreira de 
madeira para previr o estacionamen-
to de vehículos nas proximidades e a 
colocación de paneis informativos para 
educar ao público sobre a importancia 
do sitio e as súas fases de intervención.
O BNG fai un chamamento ao Conce-
llo de Marín para que tome un papel 
máis activo na protección de Pedra-
longa, así como do resto do patrimonio 
do municipio, traballando en colabora-
ción coa Dirección Xeral do Patrimo-
nio Cultural da Xunta de Galicia e coa 
Comunidade de Montes de Santomé, 
para establecer medidas de protección 
eficaces e respectuosas co valor histó-
rico e cultural deste emblemático sitio 
arqueolóxico.

Distribuidor Exclusivo

Aarón Franco, historiador

Marín, alerta vermella

orprende (ou non tanto) ver 
como o goberno de Marín se 
pasea e se ensina en festas, 
cotillóns e en todo aquel lugar 
onde haxa oportunidade de 

sair nunha fotografía que venda a súa 
“boa xestión” desde a casa consisto-
rial. Véxase festa corsaria, procesións, 
as festas do Carme…
 Que hai realmente detrás diso? Nada. 
Todo iso esconde a situación de ex-
trema gravidade que vive Marín e que 
de continuar discorrendo polo camiño 
actual, diríxese a un punto de non re-
torno.
 Que motiva esta afirmación? Pasemos 
a facer unha enumeración daquelas 
alertas que padece Marín despois de 
13 anos de goberno do Partido Popu-
lar.
 1.- Devalo demográfico. A principal 
alerta e que vai relacionada con todas 
e cada unha das que se van ir citan-
do máis adiante. Marín está piques de 
perder o chan dos 24.000 habitantes. 
E a consecuencia máis inmediata das 

carencias que padecemos. Marín per-
de vida porque quen xestiona non pon 
ao dispór da cidadanía unhas condi-
cións mínimas coas que poder facer 
unha vida.
 2.- Vivenda social. Marín non dispón 
dunha soa vivenda social, nin parece 
que o goberno do PP e de María Ra-
mallo a que “non o fai mal” lle vaia 
poñer algún tipo de remedio. A xente 
máis nova que se sitúa en intervalos de 
idade de entre 25 e 35 anos ten que 
marchar como consecuencia dos altos 
prezos e á inexistencia de vivencia so-
cial ben sexa en aluguer, ben sexa con 
dispoñibilidade de compra. Mentres 
tanto Bueu, Cangas e Pontevedra ab-
sorben todo esa masa de xente nova 
que lisca de Marín por culpa dunha 
política urbanística pasiva porque hai 
quen pretende manterse no poder pase 
o que pase. Arde Roma, pero o conce-
lleiro de urbanismo vive moi ben como 
para meterse en encerellos. Iso, e que 
o PP goberna desde sempre e favor da 
especulación urbanística. Será por iso 

polo que este goberno se 
adica a derrubar e deixar 
solares que acaban por 
converterse en niños de 
ratas (Méndez Núñez).
 3.- Gobernar con e para 
o capital come o orza-
mento anual. Concesións 
e privatizacións acaban 
co orzamento do que 
dispón a concello. A pri-
vatización do lixo leva 
consigo unha suba de 
prezo final sendo este un 

contrato deficitario, é dicir, o recibo que 
pagamos desde a veciñanza non cubre 
o gasto. Que fai Ramallo a que “non 
o fai mal”? Pagar con cargo ao orza-
mento o resto de cartos que fan falta 
para engordar a conta de beneficios 
da empresa. O mesmo, ou peor pasou 
coa piscina.  Reprivatizaron e como 
o contrato era deficitario que fixeron? 
Darlle 20.000 euros anuais dos nosos 
impostos á nova concesionaria para 
cubrir posibles perdas. Mentres tanto 
a empresa queda coa cartos públicos, 
cos
cartos dos usuarios e coas instalacións 
que pagamos entre todos. E mentres 
tanto a piscina pechada sen darlle ser-
vizo á cidadanía.
 Non era que a piscina abría no mes de 
marzo? Mentira sobre mentira. E sobre 
mentira unha.
Chegara o día no que non haxa cartos 
para pagar os servizos máis básicos 
grazas aos pelotazos do Partido Popu-
lar? Todo pode ser porque en palabras 
propias do concelleiro de Facenda “as 
contas están a cero”.
 4.- Actividade cultural. Hai festas do 
Carme e festa corsaria, si. Pero máis 
alá de festas, que actividade cultural, 
que non sexa a das asociacións cuxo 
grande traballo o concello intenta 
cooptar, hai?
 A única política relacionada coa cultu-
ra é o auditorio. Un enxendro dispara-
do de prezo que chega aos 6.000.000 
de euros e que veremos a onde chega. 
Un “mamotreto” baleiro de contido con 
multíplices problemas e atrancos na 
súa construcción cuxa única función 

ata o momento é a de ser unha barreira
que nos alonxa aínda máis do mar.
5.- Crise do espazo urbano. Aparcadoi-
ros.
 O Partido Popular traballa desde hai 
anos en retirar espazos de aparcamen-
to no centro de Marín. O obxectivo é 
crear unha necesidade que acabe por 
facer viable a construcción dun apar-
cadoiro privado. Todo isto amparado 
na posta en marcha de obras innece-
sarias que reforman espazos que foron 
tratados hai ben pouco.
Como pode ser que o Partido Popular 
queira reformar a contorna da praza de 
abastos para retirar os aparcadoiros? 
Esa contorna foi reformada hai apenas 
dez anos.
 Con que pouca vergonza invisten car-
tos en levantar beirarrúas cando Marín 
ten necesidades maiores?
 Que clase de goberno municipal pode 
propoñer a retirada dos coches do cen-
tro de Marín sen propoñer unha alter-
nativa?
 Onde vai ir a xente do rural cando non 
teña onde aparcar? Porque esa fixa-
ción por retirar os coches para
crear unha necesidade que faga facti-
ble a privatización do aparcamento en 
Marín, vai levar por diante ao comercio 
local, ás praceiras e ao mercado dos 
xoves.
 Fai falta proxecto, seriedade, ética e 
menos egos. Máis xestión e sensibili-
dade e menos fotos para a retroalimen-
tación dos narcisismos varios.
 A solución só pode pasar pola activa-
ción da cidadanía. Vai na superviven-
cia de Marín.

S

s resultados das pasadas elec-
cións autonómicas deixaron a 
cousa como estaba. Un goberno 
do PP con maioría absoluta per-
dendo 2 deputados, aínda que 

Democracia Ourensana ven pode ir no 
mesmo saco dereitoso, e unha oposición 
que só incrementa o seu saldo en 1.
 Algúns respiraron tranquilos a noite electo-
ral sabendo que ian conservar o choio catro 
anos máis, e outros, que fixeran as contas 
da leiteira, terán que esperar tempos me-
llores.
Para nós, para o pobo galego votara a 
quen votara, o que nós queda e seguir pa-
decendo as consecuencias da nova maio-
ría absoluta do PP.
 Teremos que seguir soportando o intencio-
nado deterioro dunha sanidade pública que 
xa non da moito máis de si. Continuarán 
repetindonos os mandamaises do Sergas 
que non hai médicos, nin pediatras e que o 
persoal de enfermaría comeza a escasear. 
Seguirán enchendo os petos das empre-
sas privadas que din adicarse a sanidade, 
cando en realidade o que están facendo é 
un suculento negocio a conta dos cartos 
públicos. As listas de agarda, as reais e 
as agochadas, acrescentaranse tanto na 
atención primaria como na especializada, 
as intervencións cirúrxicas adiaranse eter-

Pedro M. Cortegoso Gago,  
traballador do sergas

Catro anos máis

O
namente aumentando a desesperación das 
persoas que esperan por elas.
 As persoas que tiñan esperanzas, creo que 
infundadas, de que un cambio de goberno 
paralisaría a invasión eólica dos nosos mon-
tes e os nosos mares van comprobar como 
o DOGA se enche de novo de proxectos in-
vasores, de muíños e liñas de alta tensión, 
de substacións, etc.
 A nosa mocidade vai ter vía libre para se-
guir na roda da emigración. Seguirán mar-
chando a Alemaña, á Franza ou a calquera 
outro país europeu onde si lles dan traballos 
dignos e con salarios para poder vivir. Pola 
contra o PP continuará vendéndonos a moto 
do retorno dos emigrantes e dos seus des-
cendentes cunhas axudas maravillosas para 
instalarse na Galiza.
 As residencias de maiores privatizadas, 
a maior gloria do capital especulador dos 
fondos voitres, continuaran facendo caixa a 
conta dunha atención deficiente e criminal. A 
Xunta mirará para outro lado, para a dereita.
 Cada vez que prendamos a televisión ou a 
radio galega alí estará o presidente Rueda 
rodeado de conselleiros e conselleiras, alí 
estará o señor Feixoo acompañado da se-
ñora Ayuso. A programación seguirá chea de 
programas de ínfima calidade onde se detur-
pa e maltrata o noso idioma. Os tertulianos 
serán aínda máis fachas, se que é posíbel, e 
botarán escuma pola boca mentres insultan 
ao oposición e loan as grandezas do Partido 
Popular.
 Temos o que nós merecemos? Creo que 
non. Non merecemos este goberno que 
pretende desmantelar a nación Galega, que 
pon os nosos recursos en mans alleas, que 
quere desfacer o que nós converte nunha 
nación: o noso idioma, a nosa cultura, a nosa 
forma de ser.
 Agora toca continuar aturando, e toca conti-
nuar resistindo. Se non queremos seguir atu-
rando ao PP outros cincuenta anos teremos 
que traballar máis e mellor ca eles.

Marín celebra o día internacional da 
muller con compromiso e solidariedade

 No Día Internacional da Muller, Marín 
converteuse nun escenario de mobili-
zación social, onde a veciñanza se reu-
niu na Praza 8 de Marzo para defender 
os dereitos das mulleres e promover a   
igualdade de xénero. O evento, coordina-
do por Mocidade polo Cambio co apoio 
da Marcha Mundial das Mulleres, reflectiu 
a determinación colectiva de abordar os 
retos que aínda enfrontan as mulleres na 
sociedade.
 Durante a xornada, o punto culminante 
foi a lectura dun manifesto que instou á 
acción e reflexión sobre a necesidade 
imperiosa de avanzar cara a unha socie-
dade onde a igualdade de xénero sexa 
unha realidade consolidada. Este pronun-
ciamento puxo en relevo a posición crítica 
das mulleres como axentes de cambio e 
destacou a importancia da solidarieda-
de internacional, subliñando os esforzos 

conxuntos das mulleres globalmente na 
súa loita por dereitos esenciais, e a nece-
sidade de transcender as fronteiras xeo-
gráficas na procura de equidade.
 A participación activa da comunidade 
de Marín nesta convocatoria demostrou 
un recoñecemento da igualdade de xé-
nero como meta compartida. A notable 
asistencia e o entusiasta apoio recibido 
durante esta mobilización puxeron en 
evidencia un crecente compromiso co 
progreso cara a un porvir máis xusto e 
equitativo para todas.
Ecos de consignas como “Aquí está, aquí 
se ve, o feminismo galego en pé” e “Pa-
triarcado e capital, alianza criminal” re-
soaron con forza, servindo non só como 
lemas, senón como claras declaracións 
da determinación de Marín para persistir 
na loita por unha sociedade onde colla-
mos todas.

Ecos de consignas como “Aquí está, aquí se ve, o feminismo galego en pé” 
e “Patriarcado e capital, alianza criminal” resoaron con forza como claras 
declaracións da determinación de Marín para persistir na loita por unha 
sociedade na que collamos todas.

Marín

entrevista redacciónVal Miñor

“Existen perspectivas realistas de que no 2027 o BNG 
poida optar a alcaldía de Vigo”

Manuel Caride,  responsable comarcal do BNG de Vigo

Despois das pasadas eleccións autonómicas nas que o BNG obtivo un resultado extraordinario en todo o país galego e particularmente brillante na 
comarca de Vigo, chegando incluso a gañar as eleccións nesa cidade por primeira vez na súa historia, non cabe dúbida de que a organización co-
marcal do BNG Vigo é unha das triunfadoras do 18F pois os resultados acadados non fixeron outra cousa que avalar sen ningún tipo de matiz o seu 
traballo. Nós tivemos unha extensa conversa co seu responsable comarcal, Manuel Caride. El é un veterano militante nacionalista que ten na súa 
cabeza os catro puntos cardinais do mapa político das oito localidades das que é responsable. Asemade é un home tranquilo é discreto  co que, como 
sempre, foi un pracer conversar.

        Non creo que che resulte moi 
complicado responder á primeira 
pregunta que , como non podía ser 
doutro modo, é sobre a túa valora-
ción do resultado do Bng nas recen-
tes eleccións autonómicas?
 Son,tanto a nivel galego como no que 
atinxe á nosa comarca, uns resultados 
históricos que superan todos os nosos 
teitos e que só merecen o cualificativo 
de extraordinarios.
       Ti es un militante nacionalista 
e alén da mera conxuntura electoral, 
que  é importante, tamén estás in-
teresado en aumentar o número de 

persoas comprometidas co naciona-
lismo para que a idea de que o noso, 
é un país de seu poida seguir exis-
tindo nas xeracións futuras. Cantos 
votos dese inmenso caudal de con-
fianza que recibiu o BNG poderán 
ser no futuro inmediato corazóns 
conquistados?
 Eu estou moi interesado en que o na-
cionalismo galego chegue cada vez 
a máis persoas, iso é indiscutible. E 
ademais da cuestión emocional teño 
ese interese porque estou firmemente 
convencido de que é o camiño correc-
to para mellorar a vida cotiá das maio-

Manuel Caride

rías sociais do pobo galego. Cuantificar 
o que me pides non é posible. Agora 
ben, só o feito de que alguén colla unha 
papeleta do BNG é moi positivo e indi-
ca con claridade de que a potencia de 
crecemento do nacionalismo en Gali-
za non ten teito .Ningunha persoa das 
case medio millón que nos votaron o 18 
F descoñece que o BNG é unha forza 
política nacionalista.
        O BNG subiu 155.000 votos , 
PSOE+SUMAR perderon arredor de 
70.000 e o PP subiu tamén cerca de 
70.000.A importante suba en votos 
que tivestes son todos do que per-
de o PSOE e Sumar máis da abs-
tención? Ou lograstes penetrar algo  
no corpo tradicional de votantes do 
PP?.
 Eu destacaría o feito de que moitos 
novos votantes optaron polo BNG, algo 
moi importante para o futuro do nacio-
nalismo. En relación ao que me pre-
guntas do PP non teño datos concretos 
para podelo contestar con rigor. Imaxi-
no que algo pode haber pero non sa-
bería dicir canto. En calquera caso teño 
a convicción de que a maioría do voto 
novo que captamos ven de xente cun 
pensamento de esquerdas e que sinte 
ao país.
        É posible penetrar en maior me-
dida no voto tradicional do PP?
 Posible si que é. Doado penso que 
non. No voto do PP hai unha vincula-

ción a factores socio  económicos que 
crean redes clientelares contra as que 
é moi difícil loitar.
        Falemos da túa comarca. Ti levas 
máis de 30 anos militando no bloque 
nos que viviches procesos electo-
rais de todo tipo. Algunha vez o BNG 
quedara de primeira forza na cidade 
de Vigo?
 Non, é a primeira vez na historia que 
iso acontece. E tamén é a primeira vez 
que o BNG, nunha cidade,  queda de 
primeira forza nunhas eleccións de ca-
rácter xeral. O fantástico traballo que se 
está a facer no concello de Vigo, tanto 
institucional como de rúa, liderados por 
un Xabier Pérez Igrexas que é o mellor 
político desta cidade é unha das chaves 
que explica o por que do magnífico re-
sultado na nosa cidade.
         É razoable pensar que no 2027 
o BNG teña perspectivas realistas de 
acadar a alcaldía de Vigo?
 Si, pensar que imos ter perspectivas 
de lograla si que é razoable. Ollo non 
digo que o vaiamos acadar e nin moi-
to menos que sexa algo fácil. Pero que  
no 2023 non era unha opción realista e 
que no 2027 todo apunta a que si o vai 
ser, si que se pode dicir.
          Nas oito localidades que abran-
gue a comarca de Vigo da que ti es 
responsable os resultados foron ex-
celentes?
 A valoración global é excelente, si. 

Quedamos primeira forza en Vigo e Re-
dondela e segunda forza no resto de 
concellos agás en Fornelos que fomos 
terceiros.
         Ben, analizadas polo miúdo as 
circunstancias referentes ás últimas 
autonómicas quero pedirche unha 
valoración sintética da situación po-
lítica local das oito localidades que 
competen á comarca da que ti es res-
ponsable:

Vigo
 Como antes che mencionei estamos 
a realizar un inmenso traballo, tanto no 
Concello como na rúa. Estamos mar-
cando o pulso da actividade municipal 
e somos a referencia da oposición sen 
ningún tipo de dúbida.
        O modus operandi do alcalde 
segue a ser o mesmo?
 Si, o seu carácter autoritario non mu-
dou o máis mínimo e en grande medida 
segue a definir a actividade política do 
goberno municipal.

Redondela
 Alégrome especialmente polo extraor-
dinario resultado desta localidade na 
que gañamos as eleccións con cerca do 
40% dos votos. Os compañeiros e com-
pañeiras do BNG local recibiron moitas 
presións, que en ocasións transcenden 
o campo da política para entrar en into-
lerables valoracións morais e o excelen-
te resultado acadado en Redondela non 
fai máis que avalar o seu traballo.

         Cando falas das “intolerables va-
loracións morais” refíreste a última 
campaña do PP que acusa ao voso 
voceiro local de “ machista”?
 Calquera que coñeza a Xoan Carlos 
González sabe que esa acusación non 
é máis que unha intoxicación interesa-
da que non responde en absoluto á rea-
lidade. Se por algo se caracteriza Xoán 
Carlos é pola defensa da igualdade e a 
asunción dos principios do feminismo.

Pazos de Borbén
 Estamos a desenvolver un traballo de 
oposición construtiva, que é o lugar no 
que nos colocaron as urnas, e mar-
cando o pulso da actividade política do 
Concello. En Pazos a situación non é 
nada fácil. Vimos de varios mandatos 
nos que o Bng non tiña representación 
no concello. E nas pasadas eleccións 
municipais o noso traballo de rúa e a 
grande calidade política do noso candi-
dato Xurxo Pardo fixo que a situación 
do nacionalismo nesa localidade come-
zara a se normalizar. Estou convencido 
de que todo irá aos poucos a mellor.
        Ves algunha opción de que ao 
longo deste mandato o BNG poida 
entrar no goberno de Pazos?
 O BNG local tomou no seu momento 
a decisión de non facelo e polo que eu 
sei polo de agora non hai nada que in-
dique que se vaia mudar de criterio. En 
calquera caso esa é unha pregunta que 
debe de responder a asemblea local.

Fornelos de Montes
 Se en Pazos a situación é difícil e en For-
nelos é máis aínda. Este é un Concello 
no que a súa socioloxía fai terriblemen-
te complexo artellar unha organización 
local sólida. E por iso desde aquí quero 
expresar a miña profunda admiración 
e respecto por todos os compañeiros e 
compañeiras do Bloque que traballan en 
circunstancias tan complicadas, en parti-
cular pola nosa brillante concelleira Mila 
Casal Blanco. Neste tipo de concellos a 
maioría de xente ten que traballar fóra. 
E atopar persoas que lle poidan adicar 
tempo é moi complexo.
        Pero o PP local reforzouse con 
xente nova e tivo un moi bo resultado 
nas municipais?
 Con todos os respectos: A nós non nos 
vale calquera cousa. Nós queremos per-
soas que teñan que teñan compromiso 
co país

Mos

 En Mos vivimos un moi bo momento 
cun traballo de resposta contundente ás 
políticas agresivas da alcaldesa Nidia 
Arévalo. Nós tesmos 3 concelleir@s e 
o PSOE 4 pero a ninguén se lle escapa 
que a oposición do Concello de Mos é 
o BNG. Este é un Concello no que se 
aprecia con claridade o que debe de 
ser eixo da nosa actividade política: A 
combinación do traballo institucional co 
traballo de rúa. Cando mantemos con 

firmeza esta liña de acción política ao 
bloque vaille ben.
          De feito en Tameiga os resulta-
dos foron excelentes?
 Extraordinarios, si. Falo de memoria 
pero creo que nesa parroquia pasamos 
do 40% de voto e que gañamos en todas 
as mesas de Puxeiros.
           Cal é a túa opinión de como van 
evolucionar os acontecementos do 
proxecto do Celta en Tameiga?
O PP está embarcado nunha operación 
para beneficio dunha entidade privada, 
en particular da familia Mouriño. Eu creo 
que van tentar tratar de chegar ata o 
final. Mais teñen en fronte a unha veci-
ñanza e unhas comunidades de augas 
e de montes que, fronte á especulación, 
acreditan nun futuro sostíbel para o seu 
monte. Nesta loita contan, desde logo, 
co total apoio do BNG.

Gondomar
 En Gondomar estamos tamén nun mo-
mento doce e de crecemento. Foi unha 
mágoa non acadarmos a segunda acta 
nas pasadas eleccións municipais, de 
feito quedamos a moi poucos votos de 
logralo. Nesta localidade só temos unha 
concelleira, Manuela Rodríguez, pero 
ela fai política , tanto desde un punto de 
vista cuantitativo como desde unha óp-
tica cualitativa, dunha maneira máis im-
portante que todo o resto da oposición 
xunta. O goberno de Paco Ferreira, un 
alcalde cun talante moi parecido ao do 

seu homólogo vigués, está moi debilita-
do, comeza a acusar o desgaste do seu 
modo de facer política e nós estamos en 
clara progresión ascendente.
       O camiño parece que se dirixe á 
consolidación do BNG en Gondomar, 
un BNG que viviu circunstancias moi 
difíciles?
 Si, é certo. Circunstancias que afortu-
nadamente xa non existen en moitas 
outras localidades e en algunhas como 
Gondomar están en camiño de desapa-
recer. Teño a convicción de que a casa 
común do nacionalismo galego, que é o 
que pretende ser o BNG, está en camiño 
de consolidación nesta localidade e non 
só a nivel político senón tamén a nivel 
social.
        Tivestes algunha oferta do PSOE 
para entrardes no goberno?
 Fixeron a oferta, pero non se estimou. 
Só se mantiveron contactos para un po-
sible acordo de investidura que non ca-
llaron.

Nigrán
 Neste concello dábase unha situación 
moi curiosa: antes destas últimas mu-
nicipais non tiñamos representación na 
corporación pero a afiliación estaba a 
medrar de maneira realmente notable o 
que indica que as compañeiros e com-
pañeiros de Nigrán estaban a facer un 
traballo social que era apreciado e valo-
rado pola veciñanza. Afortunadamente 
nas pasadas municipais logramos recu-

perar a representación e  confío en que 
o bo traballo do noso concelleiro Xavier 
Rodríguez exercerá de catalizador para 
consolidar ao BNG nese concello.
        En que liñas se está a traballar no 
BNG de Nigrán?
 Estamos tratando de afortalar a organi-
zación local para dotala de cadros polí-
ticos que nos poidan axudar a ampliar a 
futura representación que estou seguro 
imos ter nese concello.

Baiona
 Baiona é unha localidade moi comple-
xa na que viven importantes segmentos 
de poboación que non son da vila e na 
que hai que contar con colectivos de 
persoas que fixeron casa alí e que son 
dun estrato económico alto ou moi alto 
que tradicionalmente apoian a quen en-
tenden que defende os seus intereses e 
que claramente non é o BNG. En Baiona 
estamos nunha fase na que temos que 
encontrar cal é o mellor camiño para re-
lanzar ao BNG.
        En calquera caso os resultados 
das autonómicas tamén foron moi 
bos en Baiona?
Desde logo que si, andamos nun 30% 
do voto que non deixa de ser un resul-
tado extraordinario. En Baiona dáse un 
fenómeno peculiar:temos un corpo de 
voto moi fiel, que nunca nos abandona 
nin sequera nos peores momentos. E 
ese é un mérito que teñen os compañei-
ros e compañeiras desa vila.

Baixo miño

Os orzamentos do concello da Guarda
 evidencian a falsidade das promesas 

electorais do pp
Anxo Baz (BNG): “Un mes despois de asinar un convenio co Conselleiro
de Sanidade, o Alcalde Roberto Carrero, esquécese do CIS”

 O portavoz municipal do BNG no Con-
cello da Guarda, Anxo Baz, manifestou
no debate sobre os orzamentos para 
o ano 2024 que “non van servir para 
mellorar a vida dos guardeses e guar-
desas, para o único que poden valer é 
para evidenciar as mentiras do Alcal-
de Roberto Carrero á cidadanía. Sirva 
como exemplo que non adiquen nin un 
só euro á compra dos terreos para a 
construción do CIS (Centro Integrado 
de Sanidade) que anunciaron aos ca-
tro ventos na campaña das eleccións 
galegas con pantomima incluída da si-
natura dun convenio co Conselleiro de 
Sanidade”
 O nacionalista tamén lle afeou ao go-
berno municipal “que carecen de am-
bición e non pasan de ser un exerci-
cio contable ademais de chegar tarde 

como demostra que xa gastaron máis 
de 615.000 €, algo máis do 8% do total 
dos orzamentos antes da súa aproba-
ción”.
 Anxo Baz, noutro momento da súa in-
tervención tamén amosou a súa pre-
ocupación porque as inversións reais 
baixan un 40% respecto aos últimos 
orzamentos aprobados no 2021, pa-
sando de 106.143,12 € a 64.273,97€ 
no 2024, e destacou “os orzamentos 
son o documento económico no que 
se sustenta un proxecto de pobo. E 
nós nestes¡ orzamentos non vemos 
nin rastro de ningún dos proxectos que 
precisa A Guarda. Con casi 42.000 € 
menos para inversións reais, semella 
que o cambio de rumbo non vai desta. 
O que si teremos é máis do mesmo: 
abandono, deixadez, e pasividade”.

A Guarda

O Rosal

Anxo Baz

A historia dos cabaqueiros fiará o irmanda-
mento entre O Rosal, A Guarda e A Laracha
Unha delegación do municipio coruñés visitou o Baixo Miño para dar os 
primeiros na unión dos tres concellos

 Unidos a través da historia dos seus 
cabaqueiros. Así están os concellos 
do Rosal, A Guarda e A Laracha, que 
xa están a dar os primeiros pasos para 
o irmandamento entre os tres munici-
pios coa telleira como motivo condu-
tor. A alcaldesa do Rosal, Ánxela Fer-
nández Callís, mantivo un encontro co 
alcalde da Guarda, Roberto Álvarez 
Carrero; o rexedor da Laracha, José 
Manuel López; o concelleiro guardés 
Fernándo Reyes; a edil larachesa, Pa-
tricia Bello, e co cabaqueiro rosaleiro 
José Álvarez, Pepe O Buraco.
 Tratouse dun primeiro encontro para 
comezar a dar pasos na andaina que 
levará aos tres concellos a estar ir-
mandados e a traballar para poñer 
en valor como a historia da telleira 
da Laracha conflúe co Baixo Miño e 
como moitos cabaqueiros rosaleiros e 
guardeses desenvolveron gran parte 
da súa vida profesional no concello 
coruñés varias décadas a mediados 
do século pasado. 
 Para recoller esta historia entrelaza-
da o investigador e documentalista 
Xabier Maceiras está a escribir ‘As 
Telleiras da Laracha e os cabaqueiros 
do Baixo Miño’, un libro que reflecti-
rá a unión entre estes tres concellos 
arredor das telleiras e como cada ano 
centos de traballadores deste gremio 
do Baixo Miño, moi ben valorados tras 
as fronteiras da comarca, pasaban 

meses na Laracha buscando gañar 
o xornal e levar adiante ás súas fa-
milias. Precisamente o rosaleiro José 
Álvarez, Pepe O Buraco, é unha das 
fontes oficiais que está a empregar o 
escritor para dar vida e forma a este 
libro.
 Os tres concellos traballarán man a 
man para acadar este irmandamento 
definindo as accións que se irán des-
envolvendo e xa planean novos en-
contros. A finais de verán unha dele-
gación do Rosal e da Guarda visitarán 
A Laracha para participar no acto de 
presentación deste libro documental, 
que contará coa participación tanto 
de representantes institucionais como 
de telleiros dos tres municipios. O se-
guinte encontro será en outubro, no 
que unha delegación da Laracha vol-
verá visitar O Rosal para participar na 
Mostra do Cabaqueiro, que se organi-
za cada ano ao abeiro das Xornadas 
de Patrimonio.

O teu 
xornal en 

Galego

986 620 053
O Rosal

A Guarda

Tomiño

Anxo Baz na rúa do Baixo Muro

O BNG da guarda demanda  a conexión da 
rúa Baixo Muro coa rúa Ireira

 A Rúa Baixo Muro discorre ao pé da 
antiga muralla defensiva da  Guarda. 
O acceso a esta rúa, só é posible a 
través dunha escaleira,  que impide o 
tránsito de persoas con mobilidade re-
ducida e dificulta enormemente a inter-
vención dos servizos de urxencia (am-
bulancias, bombeiros, Policía Local, 
etc)  e mesmo a prestación de servizos 
tan básicos como a recollida de lixo.

 En maio de 2021 foi aprobado á modifi-
cación puntual número 5 do Plan Xeral 
de Ordenación Municipal do Concello 
de A Guarda que tiña como finalidade  
a conexión da Rúa Baixo Muro coa 
Rúa Ireira, para  dar cumprimento ás 
medidas á que obriga a lei en materia 
de accesibilidade.
 Na actualidade, o expediente de ex-
propiación está paralizado, e o Conce-
llo acaba de renunciar a unha partida 
do plan Concellos 22/23 para a execu-
ción da obra.
 Aos problemas de accesibilidade que 
ten esta rúa,  hai que engadir tamén  
que non conta con separación de plu-
viais e fecais o que provoca, pola oro-
grafía do terreo, filtracións  nos baixos 
das vivendas en determinados mo-
mentos do ano.
 Por todos estes motivos o BNG a tra-
vés do seu portavoz municipal, Anxo 
Baz ben de facer público a presenta-
ción dunha moción para que o Con-
cello se comprometa no menor tempo 
posible a realización desta obra. O 
compromiso implicaría tamén que se  
aborde simultaneamente os problemas 
de saneamento que existen na rúa e 
procedan á separación de fecais e plu-
viais en todo o trazado da rúa.

O Concello de Tomiño dá novos pasos para 
a creación da senda do río Pego

O pleno aprobou por unanimidade o proxecto construtivo deste sendeiro 
fluvial, que ademais de xerar novos espazos de lecer permitirá mellorar a 
depuración no municipio

 Tomiño dá novos pasos para que a 
senda do río Pego sexa unha realida-
de. O Concello aprobou por unanimi-
dade en pleno o proxecto construtivo 
deste sendeiro fluvial, un proxecto rea-
lizado polo equipo técnico da Confede-
ración Hidrográfica Miño-Sil buscando 
as mellores alternativas e que xa está 
en período de exposición pública para 
ser consultado pola veciñanza. 
 Esta aprobación marca o inicio dun 
proxecto que permitirá conectar o cen-
tro urbano co río Miño, dando á ve-
ciñanza a posibilidade de acceder á 
zona de ribeira a través dun sendeiro 
de gran valor natural e paisaxístico e 
cun reducido impacto ambiental, xe-
rando novos espazos de lecer ao tem-
po que se mellora a depuración do mu-
nicipio ao dar solución á problemática 
de saneamento do colector xeral que 
vai pegado ao Miño.
O seguinte paso será poñer a disposi-
ción os terreos, para o que o Concello 

redactará un proxecto de expropia-
cións no que se contemplará a canti-
dade de metros a expropiar, cales son 
os bens e servizos que pode haber en 
cada unha das parcelas e o valor dos 
terreos. O Concello realizará reunións 
coas veciñas e veciños afectados para 
presentar o proxecto construtivo de-
finitivo e a valoración económica dos 
terreos. 
 Como sinalou a alcaldesa, Sandra 
González, “este é un proxecto moi in-
teresante e importante para Tomiño, 
unha iniciativa no que levamos moito 
tempo traballando coa Confederación 
Hidrográfica Miño-Sil para poder cam-
biar o colector xeral e rematar coas 
infiltracións detectadas, reducindo as 
achegas de augas pluviais e de auga 
limpa procedente do río, o que mello-
rará moito a depuración. Pero tamén 
nos permitirá ofrecer á veciñanza un 
acceso directo ao Miño poñendo a 
disposición de tomiñeses e tomiñesas 

unha senda co mínimo impacto am-
biental, con sinalización e que informe 
sobre a flora e a fauna da zona”.
Concello e Confederación Hidrográfi-
ca Miño-Sil asinaron un convenio de 
colaboración para o financiamento 
da construción da senda fluvial no río 
Pego e a renovación deste colector, 
que suporá un investimento de 1,5 mi-
llóns de euros do que Tomiño asumirá 
o 20% dos custos e a Confederación o 
80% restante.
A nova senda transcorrería paralela ao 
río ao longo duns 3 km. dende a parro-
quia de Tomiño ata a desembocadura 
do Pego no Miño. Con este novo tra-

zado conseguiríase dar continuidade 
á rede de sendas executadas nos últi-
mos anos, e ao mesmo tempo, mello-
raríase a rede de saneamento da zona 
que conta con infiltracións procedentes 
de augas pluviais, dificultando os pro-
cesos de depuración na Estación De-
puradora de Augas Residuais do Con-
cello de Tomiño.
Trátase dunha ruta cun alto valor pai-
saxístico, histórico e turístico da co-
marca que recupera un antigo sendei-
ro, e que contribuirá tamén a difundir 
o patrimonio natural do concello, per-
mitindo á xente a percorrer un espazo 
idóneo para a práctica deportiva.

O Concello da Guarda pon en xogo a 
saúde da cidadanía guardesa non 

sinalizando correctamente as fontes públicas.

 Estes carteis están xerando dúbidas 
nas persoas usuarias destas fontes 
respecto a se a auga das mesmas se 
pode consumir con tranquilidade ou 
non, xa que o cartel utilizado non re-
sulta demasiado acaído, mostrando 
unha billa riscada en vermello, o que 

da a entender que a auga non se pode 
consumir, pero por outro lado tampou-
co figura unha prohibición expresa, e 
por suposto non se aporta ningunha 
información sobre analíticas recentes 
e calidade da auga. 
 Sumado a isto cabe dicir, que das úl-

timas análises realizadas, cónstanos 
que unha das fontes, concretamente a 
de Fonte Bieita, resultou non ser apta 
para o consumo humano. Sen embar-
go na fonte poden atoparse dous car-
teis: un sería o nomeado anteriormen-
te, e o outro é un cartel de “Auga non 
potable”. Se a auga desa fonte non é 
potable, debería estar unicamente co-
locado o cartel de “Auga non apta para 
o consumo humano” que indica a nova 
normativa de Sanidade. Doutra forma 
estase a xerar, sen necesidade, unha 
sensación de incertidume na veciñan-
za.  
 Por último gustaríanos comentar que 
tras visitar todas as fontes da Guarda, 
para comprobar o que nos comenta-
ban os veciños, comprobamos que a 
maioría delas non contan con ningún 
cartel informativo (Netos, San Amaro, 
Torroso, A Poza, Santa Catalina, San 
Queitano, A Piollosa, etc.).
  Segundo o Plan de autocontrol e si-
nalización de fontes que se empregan 
como fonte de auga de consumo da 
Dirección Xeral de Saúde Pública, os 
concellos deben levar a cabo analíti-
cas periódicas da auga, e tamén están 
obrigados a sinalizalas. 
 Unha vez mais asistimos asombrados/

as á falta de responsabilidade deste 
goberno, que deixa a criterio da cida-
danía consumir ou non a auga das fon-
tes públicas, ou inclúe carteis que dan 
lugar a confusión. 
 Pola nosa parte, aparte de denunciar a 
situación publicamente, acabamos de 
presentar unha moción para o próximo 
pleno coa intención de que o equipo 
de goberno se tome máis en serio este 
tema e na que solicitaremos que todas 
as fontes públicas conten cun cartel no 
que se indique o tipo de auga: “Auga 
apta para o consumo”, “Auga non apta 
para o consumo” ou “Auga sen garan-
tía sanitaria”.
 E tamén pediremos que naqueles ca-
sos nos que as fontes non conten con 
tratamento de potabilización (Auga sen 
garantía sanitaria), especialmente na-
quelas nas que se teña constancia de 
que a veciñanza adoita recoller auga 
para consumo humano, ademais do 
cartel indicado pola Dirección Xeral de 
Saúde Pública, instalarase outro no 
que se indique a data do último análise 
e os resultados obtidos, indicando se 
a auga se considera ou non apta para 
o consumo humano, expresado dun 
xeito que poda ser comprensible para 
toda a cidadanía.

Tralo aviso de varios veciños e veciñas comprobamos que nas pasadas se-
manas o Concello da Guarda colocou uns carteis en varias fontes públicas 
da Guarda moi populares pola cidadanía, como poden ser a fonte da Cal, a 
de Buxán ou a de Pintán. Ditos carteis conteñen o seguinte texto:  “AUGA 
SEN GARANTÍA SANITARIA. Auga sen tratamento de desinfección, 
procedente de fonte natural. O Concello no pode garantir a súa calidade.”

A Guarda

O 8M en Camposancos: Reivindicación e beleza

“Camposancos ten dous graves problemas: A auga e a cuestión 
administrativa que nos impide rexistrar a nome da Entidade Local Menor as 
propiedades que están rexistradas a nome de El Coto de Camposancos”

Merchi Martínez,  presidenta da ELM de Camposancos

 Camiñar polas rúas , camiños e corredoiras da parroquia 
de Camposancos sempre é un exercicio moi atractivo pois 
este pobo, unha das oito entidades locais menores de Pon-
tevedra , é dunha enorme beleza. Porén desde tres días an-
tes doa celebración do Día da Muller e ata arredor de 10 
días despois Camposancos tivo un atractivo engadido que 
fixo as delicias dos ollos da súa veciñanza e de quen coma 
min visitamos a localidade: Unha serie de fermosas figu-
ras femininas, feitas en madeira, que tiñan como obxecto 
enxalzar o traballo da muller, sempre minusvalorado, e rei-
vindicar a igualdade entre os dous sexos que formamos a 
humanidade. A idea tívoa a presidenta da Entidade Local 
Menor, a nacionalista Merchi Martínez, e nós alá fomos a 
conversar con ela non só de todo o que rodeou á colocación 
destas figuras, senón tamén dos principais problemas e ne-
cesidades da parroquia de Camposancos.

       Hai tempo que non temos a 
oportunidade de conversar, Merchi. 
Como van as cousas por Campo-
sancos?
 Digamos que van mellorando. Os 
primeiros anos foron moi duros pero 
penso que nos estamos asentando, e 
tratamos de aproveitar todas as opor-
tunidades que se nos presentan para 
mellorar Camposancos.
          Como por exemplo?
 Acceder a toda subvención á que te-

mos oportunidade e petar as veces que 
sexa necesario nas portas das distin-
tas administracións para que cumpran 
as súas obrigas coa nosa comunidade.
       Este é o teu segundo mandato e 
penso que dos resultados electorais 
que obtiveches se pode deducir con 
claridade que a veciñanza de Cam-
posancos está , en liñas xerais, moi 
satisfeita coa túa xestión?
 A verdade é que o caudal de confianza 
que recibimos do pobo de Camposan-

cos foi inmenso , duplicamos os votos 
do PSOE e triplicamos os do PP, o que 
me enche de orgullo. O apoio que nos 
deu a veciñanza do meu pobo  é unha 
inmensa honra e tamén unha enorme 
responsabilidade para min.
       Pero gobernas en minoría, ver-
dade?
 Si, porque o que se vota nas eleccións 
á ELM só é a presidencia. O resto da 
corporación é elixida desde o Concello. 
Así pois somos 2 persoas do BNG , 2 

do PP e 1 do PSOE.
        Que tal relación tes coa oposi-
ción?
 Pois téñoa mellor coas do PP que co 
PSOE. Teño que dicir, porque é verda-
de, que a actitude do PP é máis cons-
trutiva que a do PSOE.
        Cales son os principais proble-
mas que padece Camposancos?
 Temos dous problemas moi graves:
1) A auga. Estaba todo moi abando-
nado coas tubaxes oxidadas, as es-

Merchi Martínez

entrevista redacción

       Como comezou a túa relación 
co universo da música?
 Non sabería dicir cando con exac-

titude, pero desde que era un neno 
moi pequeno con absoluta certeza. O 
meu primeiro vínculo coa música foi 

“O Obxectivo da Rondalla 
e divertirse, non competir 

contra ninguén”
Xosé Manuel Fernández “Muxicas”,  

director da Rondalla de Zamáns

Xosé Manuel Fernán-
dez, ”Muxicas”, e o di-
rector da Rondalla de 
Zamáns. É un home que 
sinte paixón pola músi-
ca e que xa ten un longo 
camiño andado no uni-
verso musical, de feito 
é un dos fundadores do 
histórico grupo “ Mu-
xicas”, que mantivo ac-
tividade ininterrompi-
da ao longo de máis de 
dúas décadas. Natural 
do centro de Vigo, resi-
de desde hai arredor de 
40 anos na parroquia de 
Zamáns de onde é nati-
va a súa nai e manifes-
ta sentirse plenamente 
vencellado ao lugar no 
que vive, que non cam-
biaría por ningún outro. 
Nós conversamos con el. “Muxicas” cun exemplar de “ANova Peneira”

Vigo

caleiras podres dentro dos depósitos, 
chaves de paso bloqueadas....Nós 
en catro anos arranxamos cinco rúas, 
mentres que a anterior presidencia en 
catro mandatos non arranxou ningunha. 
Agardo que este ano poidamos arranxar 
a sexta rúa. As tubaxes de Camposan-
cos teñen arredor de medio século e xa 
non dan máis, continuamente están a 
rebentar. O problema é especialmente 
grave no verán pois nesa época nós 
chegamos a triplicar a nosa poboación 
co que o consumo de auga se multiplica 
e as tubaxes sofren máis.
 2)Un problema administrativo que é 
realmente grave. Nun principio a nosa 
entidade chamábase “ O Coto de Cam-
posancos”.Era un coto que pertenceu á 
igrexa e foi chamado así. Nos anos 60 
constituíse a xunta da Entidade Local 
Menor e non se cambiaron, nos rexis-
tros da propiedade, os bens a nome da 
Entidade Local Menor. E agora temos 
uns problemas terribles porque hai 
propiedades rexistradas a nome de “ 
Coto” e quedan nunha especie de lim-
bo. Incluso o anterior presidente levou 
o rexistro ao xulgado pero non sacamos 
nada en claro.  Temos importantes pro-
piedades coas que non podemos facer 
nada.  É Terrible.
       O ano pasado cambiou o goberno 
municipal de A Guarda. Tivo algún 
tipo de consecuencias para a  ELM?
 Digamos que moi leves. Pero parece 
que con este goberno temos mellor 
relación que co anterior. O anterior 
goberno do PSOE chegaron a non di-
rixirme a palabra e nin sequera a avi-
sarme de cando había algunha visita 
oficial a Camposancos.
        Ao pasearmos por Campo-
sancos o día antes do 8M tivemos 
a oportunidade de apreciar unhas 
fermosas figuras femininas. Explí-
casnos de que se trata?
 En Camposancos hai unha preciosa 
tradición de Nadal de adornar os no-
sos currunchos. Convido aos lectores 

e lectoras a que nos visitedes no Na-
dal e veredes que cada lugar do noso 
pobo é unha fermosa estampa de Na-
dal.
Esta tradición deume a idea, o ano pa-
sado, de facer algo nesa liña para o 
día da muller.
       Que fixestes?
 Colocarmos mulleres en distintas par-
tes do pobo, feitas en madeira e ves-
tidas con estética dos anos 50.Tivo 
moito éxito, de feito os coches para-
ban nas estradas para velas.
      Entón este ano quixestes darlle 
continuidade?
 Pois si. Puxemos tamén figuras femi-
ninas , pero diferentes. A intención é 
enxalzar a figura da muller, que foi du-
rante tanto tempo minimizada.
Malia que a muller sempre foi o piar 
das familias o seu traballo non era va-
lorado en absoluto.
As figuras son de madeira, verdade?
Si, e son alén de moi bonitas dunha 
enorme complexidade pois son figu-
ras articuladas.
        Quen as fai?
 Entre un empregado da entidade, en 
horas fóra do seu tempo laboral, e o 
noso veciño “Chiño”.Ambos son uns “ 
manitas” e dáselle moi ben este tipo 
de cousas
        Cantas hai?
 Hai oito  na estrada, preto do casino. 
E logo na zona do palomar hai algun-
ha máis que as fan unha familia de ca-
tro persoas que tamén colaboran.
         Que aceptación tiveron no 
pobo de Camposancos?
 Enormemente positiva. Non só no 
noso pobo senón tamén na xente de 
fóra. Ven moita xente de A Guarda ou 
do Rosal a miralas o que para nós é 
unha grande alegría.
        Cando as puxestes?
Puxémolas tres días antes do día da 
muller. E a nosa idea é telas arredor 
de 15 días máis. Dependerá un pouco 
da climatoloxía.

“Muxicas”?
 Por esgotamento. E porque estive-
mos toda a nosa vida loitando con-
tracorrente.
        A que te refires?
 Nós desde 1985 estivemos censu-
rados e vetados politicamente no 
Concello de Vigo, comezando polo 
PSOE. Naquel momento, o seu con-
celleiro de cultura díxonos directa-
mente á cara que nunca volveriamos 
tocar en Vigo. De feito dos oito discos 
que Muxicas de Vigo gravou ningún 
foi presentado polo noso concello.
        Que fas , no eido musical, des-
de o anos 2000 ata a actualidade?
Tiña xa naquel momento un espec-
táculo musical tocando a zanfona e 
interpretando romances. Durou moi 
pouco tempo.
        Non vivías da música?
 Non, imposible. Eu traballaba en 
banca. Ter unha fonte de ingresos 
allea á música foi moi importante por-
que en certo modo me permitía ac-
tuar con liberdade.
       Nese momento da túa vida 
abandonas a música?
 Si, déixoo no 2002 nun momento 
que estaba absolutamente esgotado.
       Cando retomas?
 No 2015 algúns amigos que viñan 
tocando temas que eu compuxera na 
época de Muxicas convencéronme 
para que volvera a compoñer. Eu xa 
estaba máis descansado e decidín 
reflectir o que eu compuña. A apari-
ción dos móbiles foi de grande axuda.
        Como comezou a túa relación 
coa Rondalla de Zamáns?
 Foi unha das primeiras cousas que 
fixen cando vin vivir a Zamáns hai 
case 40 anos:darme de alta como 
rondalleiro, baixo a dirección da per-
soa que exercía de director naquel 
momento. Creo que estiven ata o 
2013
         Gustábache?
 Moitísimo. A vitalidade que ten unha 

Rondalla sempre foi enormemente 
atractiva para min.
       Naquel momento que penetra-
ción tiña a Rodalla no pobo de Za-
máns?
 Moi alta. A nosa parroquia ten unha 
moi importante tradición rondalleira, 
ten en conta que en tempos chegou a 
ter dúas rondallas diferentes.
         Sabes exactamente cando 
naceu?
 Exactamente non. Pero temos datos 
que falan de que a principios da dé-
cada dos 40 do pasado século cele-
braron o 25 aniversario, xa que logo 
parece que estamos ante unha agru-
pación musical que ten máis dun sé-
culo de vida.
        Sempre tivo actividade?
 Imaxino que parou na guerra civil 
pero non teño constancia doutras pa-
radas.
      Unha actividade de máis dun 
século é para estardes moi orgullo-
sos e orgullosas
 Abofé que é así. Sobre todo se te-
mos en conta que esta é unha tradi-
ción musical viva, non é algo imposto 
senón que é o propio pobo o que de-
manda a súa existencia.
        É, asemade, unha tradición 
propia da comarca de Vigo?
Si, é exclusiva desta comarca ade-
mais noutras zonas de Galicia non é 
que non exista é que se descoñece 
a súa existencia. Hai Rondallas en 
Vigo Mos, Porriño e algunha en Gon-
domar.
     Sabemos onde exactamente 
nace esa tradición e por que xor-
de?
 Onde nace con exactitude non o sei. 
O por que pódese deducir: Na época 
de reis a xente adoitaba xuntarse para 
ir cantar aos veciños a cambio de aga-
sallos. É unha forma de celebrar unha 
actividade festiva. Na nosa zona cris-
talizouse en Rondallas , noutras zonas 
como por exemplo Ponteareas fixéron-

se os Ranchos de Reis
       Cal é a diferencia entre o Rancho 
de Reis e a Rondalla?
 O Rancho cántase e a Rondalla é mu-
sical.
      Comentábasme antes que esti-
veras na Rondalla ata o 2013.Cando 
volviches?
 O ano pasado.
         Cantas persoas formades parte 
da Rondalla agora mesmo?
Algo máis de 50.
         Máis homes ou máis mulleres?
 Máis mulleres, pero adoita haber bas-
tante equilibrio.
        Que tal é o nivel musical?
 Moi bo.
        Onde ensaiades?
 No Centro Cultural.
        Que tal se porta o Centro Cultu-
ral con vós?
 Moi ben.
        Como vos financiades?
 Cando imos tocar polos barrios existe 
unha sección que non toca e que se 
dedica a
          Ha ha ha .Non me digas: dedí-
case a pasar o “cepillo”?
 Pois si, a iso mesmo.
          A resposta da xente é boa?
Si, moi boa
      Cal é o obxectivo último dunha 
Rondalla?
 Que a xente se divirta e que transmita 
esa diversión.
      Rematamos Xosé.  Despois dun 
século de vida é razoable pensar 
que a Rondalla de Zamáns pode se-
guir sendo un proxecto cun futuro 
prolongado no tempo?
 Si, eu penso que si. Aínda que me 
gustaría trasladar a miña opinión ao 
respecto disto: Non debemos vivir nun-
ha dinámica competitiva senón colabo-
rativa .O noso obxectivo debe de ser , 
como antes che mencionei, divertirnos 
e expresar as nosas emocións a través 
da linguaxe musical, non gañar a nin-
guén.

un regalo que me fixeron: unha ma-
rabillosa melódica branca e vermella 
que me fascinou. Debía de ter arre-
dor de 5 ou 6 anos.
       Fuches a algún tipo de clase 
musical para aprender a tocala?
 Non, facíao de oído e por puro ins-
tinto. Naquel momento tamén tocaba 
a guitarra.
 Lembras cal foi o primeiro tema que 
aprendiches coa guitarra?
Pois si, si que o lembro. Son ese tipo 
de recordos que deixan pegada na 
alma e que nunca se esquecen. Era 
unha versión moi sinxela de “ Os xita-
nos sentados detrás dunha fogueira”.
       E con esa melódica e esa gui-
tarra comezou todo?
 Si, eses foron os meus primeiros pa-
sos no mundo da música. A partir de 
aí naceu en min a inclinación por to-
car e os meus pais tiveron a ben irme 
poñendo profesores.
      Cando fundastes o grupo “ Mu-
xicas”?
 No ano 1978 como resposta a unha 
necesidade que había no seo dunha 
agrupación de baile na que eu esta-
ba.
      Estamos na época do pos fran-
quismo, un tempo moi difícil. Ti-
vestes algún tipo de problema?
 Non sei se chamalos problemas, 
digamos que tivemos moitas anéc-
dotas. Recordo por exemplo que 
naquela época cando saía de casa, 
vestido coa roupa tradicional para to-
car nas xiras nocturnas, era bastante 
frecuente que xente que se cruzaba 
contigo pola rúa me chamara “ Curro 
Jiménez””.
        Ata cando viviu o grupo?
 Ata o ano 2000.Tivemos 22 anos de 
actividade ininterrompida.
        Con actividade incluso inter-
nacional, verdade?
Efectivamente. Actuamos en Europa, 
por exemplo en Alemaña, e América , 
por exemplo en Arxentina.
       Sempre fixestes 
o mesmo tipo de músi-
ca?
 Nós fomos evolucio-
nando. Cando nacemos 
eramos un quinteto tra-
dicional en base á seme-
llanza cos quintetos que 
nos precederon. Con 
ese esquema gravamos 
o primeiro disco. Nos se-
guintes xa fomos evolu-
cionando.
        Por que se acabou 

entrevista redacción

 Hoxe, non e, como onte!
 historia

Manuel Alfonso Estévez, historiador

H
oxe, non e como onte! Frase 
que non está a destempo, e 
que lembro daquel “Move-
mento Obreiro” de VIGO EN 
LOITA, de onte e de hoxe, que 

deu a folga mais longa desta cidade 
no ano 1.978.
 Lémbrome que alí estaban todos: Be-
nito, Camilo, Carlos Barros, o amigo 
Waldino Varela e Fontán (o cerebro); 
sindicalistas coas súas asembleas, 
comités e experiencias do 1.972.
 Toda a clase obreira as 7 da mañá 
polas empinadas rúas cara o porto 
vigués, e unha vista marabillosa coas 
fundas dos estaleiros, e as fábricas de 
peixe, as “Conserveiras”.
 Unha xeración, e detrás Vigo, co por-
to pesqueiro.
 Lémbrome camiño dos 93 anos, da 
familia de Benito que vivía da agricul-
tura, comendo o que cultivaba e o que 
vendía, dáballe para mercar algo, e ir 
tirando ... O normal.
 Había rematado a escola, pero a sor-
te permitiulle seguir estudando, inter-
nado no Xesuítas na Garda, logo en 

Salamanca, e logo na Universidade 
de Comillas. Tres anos de Filosofía e 
catro de Teoloxía, para ser cura.
Coa trinta asomándolle a cabeza, o 
tiña claro, máis que claro! Xesús non 
predicaba dende o altar, e el, quería 
servir a comunidade e vivir en ela, 
pero houbo tristes equívocos, descon-
fianzas e incomprensións: “A Igrexa e 
a Clase Obreira”.
 A lo menos conseguírase que en cada 
parroquia houbera unha misa en gale-
go, pois o latín non e a lingua do pobo. 
E debo dicir, e digo, que Benito como 
cura aprendera a “soldar, sen ser cal-
dereiro”, pasando a historia como un 
cura obreiro.
 Foi un activista da “Irmandade Obre-
ira”, de Acción Católica, e doutras or-
ganizacións.
 Traballou nas minas de Asturias, e, 
en Madrid, na construción. En Astu-
rias, atopouse con mais de 30 curas 
obreiros que Benito non coñecía. A 
súa Orde era Xesuíta, con un move-
mento social forte:
 “Todo para implantar a doutrina social 

da Igrexa”.
 Eu teño, dentro dos meus anos, refe-
rencias, de que as veces se quedaba
no monte, e outras no local de Caritas, 
que precisamente (Caritas non sabía 
nada), pero había compañeiros que 
vixiaban, atentos a calquera move-
mento da policía.
 Non se coñecían todos, e traballaban 
en células. De feito, o “multicopista” 
non o coñecía ninguén, e a propa-
ganda empezaba nun bar, que reco-
llían logo despois. Eran días de noites 
clandestinas, e xentes dos estaleiros 
de Barreras e Vulcano ...
 Naquela eran tempos na que os es-
tudantes se proletarizaban introducida 
a conciencia burguesa nas mentes o 
deber de traballar de xeito estaba cos 
seus compañeiros nas fábricas igual 
que os curas obreiros.
 A desidia política organizada na con-
torna do PCE e a Clase Obreira, or-
ganizada a “Liga Comunista Revolu-
cionaria”, o “Movemento Comunista” 
e a “Bandeira Vermella” borraron os 
berros dos traidores, quedando unha 
brisa, ou unha mirada perdida do que 
foi e puido ser e non foi.

¡HOXE, NON É COMO ONTE!
 E a pesar de todo, aqueles tempos 
eran tempos de unidade obreira, to-
dos
xuntos e nas fábricas se traballaba 
a xeito en conxunto. As asembleas 
eran debates e un canto as decisións 
tomadas. Así dende: “Mirade irmáns, 
eu vos bautizo ...”, dende unha pedra, 
parodiando o párroco, outros ríndo, e 
o amigo Waldino Varela, sentíndose 
líder do Sindicato de Vulcano, se aga-

rraba a Benito.
¡HAI QUE OLLAR COMO CAMBIA-

RON AS COUSAS!
 Así foi pasando o tempo na defensa 
dun e outro compañeiro e o único cura 
de Ascón, non tardou en ser referente 
na loita social.

¡HOXE NON E COMO ONTE!
 E Davila, dos estaleiros Ascón, morre 
mozo de cancro, e a empresa vendida 
a Estaleiros do Cantábrico: “Ou todos 
ou ningún”, era a consigna. Daquela, 
había moita solidariedade.
 Camilo Nogueiras, dera un millón de 
pesetas recibidas dunha indemniza-
ción de Citroen, e xa non había volta 
atrás. Na alcaldía o PSOE non era ca-
paz de xestionar nada. As asembleas 
se celebraban na Igrexa, mentres se 
negociaba, chegando a gritar: ¡Trai-
dores! ¡Traidores! As empresas pe-
quenas pechaban para non abrir, e a 
xente
preguntaba: ¿A onde irá esta xente?
 As asociacións de veciños, se foron 
despolitizando chegando os anos da
droga: “Morreu moita xente”. A pobre-
za volveu coa droga ... e aparecen 
“Os Ninguén” que levan a pobreza por 
bandeira.

 ¡HOXE NON E COMO ONTE!
 E, os que pintamos canas, os que 
rimos e choramos, unidos de broma, 
entre curas e traballadores, fumos os 
pesimistas da razón, e os oportunis-
tas da vontade; e os que quedamos 
vamos la andando neste vale de bá-
goas, esperando, por exemplo, que A 
Nova Peneira ( A nosa) recolla, como 
sempre, o benestar social da nosa 
terra.

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

XXXI Feira do requeixo e mel
As Neves 29 e 30 de Marzo do 2024
Redacción

Salvaterra de Miño

 Os próximos 29 e 30 deste mes de Marzo As Neves celebrará a súa trixésimo primeira 
Feira do Requeixo e Mel, festa que é, de maneira moi merecida, de Interese Turístico 
de Galicia. O requeixo e o mel son dous produtos gastronómicos enormemente im-
portantes na vida económica e social das Neves. E esta transcendencia está motivada 
porque probablemente non haxa no mundo Requeixo e Mel de tanta calidade como os 
hai nas Neves.
 Os días da festa toda a poboación local pon o mellor de si mesmos para que os millei-
ros de persoas que cada ano se achegan ata o pobo a gozar do evento se sintan como na 
súa propia casa. Así foi nas 30 edicións anteriores e non nos cabe dúbida de que tamén 
será así neste 2024.
As actividades deseñadas para facer máis atractivo o contido relacionado coa esencia 
da Feira arrincaron o pasado día 16 cunhas xornadas sobre a vespa veleutina celebradas 
en Batalláns e contaron cunha ampla gama de eventos como por exemplo andainas, ou 
mesas redondas e catas comentadas, como non sobre o Requeixo e Mel. Nós convida-
mos a todas as nosas lectoras e lectores a que se acheguen calquera dos días da Feira 
polas Neves pois temos a certeza de que quen coñeza esta feira a vai converter nunha 
visita obrigada ano tras ano no seu calendario persoal de eventos imperdibles .
 A continuación ofrecémoslle o programa de actividades da Feira:

A Asemblea municipal do PSdeG-PSOE de 
Salvaterra de Miño ven de acordar a 
dimisión da súa executiva municipal 

ante os malos resultados 
das eleccións autonómicas

Unha vez celebrados o comité nacional 
e o comité provincial, os socialistas de 
Salvaterra convocan unha asemblea 
extraordinaria celebrada este mércores 
13, na que a súa executiva e represen-
tantes dos órganos internos do partido 
trasladaron a militancia o camiño mar-
cado a nivel nacional para saír da situa-
ción actual.
Analizados os resultados das pasadas 
eleccións autonómicas,  que supuxo a 
perda de 400 votos en Salvaterra, (sen-
do aínda así, o mellor resultado porcen-
tual da Comarca do Condado-Paradan-
ta, cun 15,50% ), e que se traduciu na 
perda 5 Deputados no Parlamento ga-
lego, dous deles da provincia de Pon-
tevedra.
Analizada a convocatoria “expres” dun 
Congreso Extraordinario por parte da 
Executiva Nacional, que unicamente 
permitirá o cambio de caras pero non 
pero non o debate interno, o debate 

das ideas e o camiño a seguir polo PS-
deG-PSOE nos vindeiros anos e que a 
cidadanía nos vexa como unha alterna-
tiva real ao PP.
Un Congreso “expres”, non favorece 
a participación da militancia, polo que 
estaríamos a falar dun fraude de lei, xa 
que os propios Estatutos de partido in-
dican que se promoverá a participación 
dos e das militantes, cousa que non se 
da nesta convocatoria .
E ante ausencia de responsabilidades , 
a militancia de Salvaterra acordou a di-
misión da súa Executiva como respon-
sables últimos ante eles. 
Por último a executiva saínte , quere 
manifestar que seguirá traballando por 
un PSdeG-PSOE forte en Salvaterra. 
Os 4 concelleiros socialistas, seguirán 
prestando a súa labor a cidadanía como 
líderes da oposición como o levan feito 
ata agora, traballando polo interés xeral 
dos veciños e das veciñas de Salvaterra

“Tras máis de corenta anos de gobernos populares, 
o primeiro que faría ao chegar á alcaldía sería unha auditoría”

entrevista de Montse Fajardo 

Patricia Mariño,  voceira do BNG no Concello de Salvaterra

 Avogada de profesión, Patricia Mariño forma parte do grupo  municipal do 
BNG de Salvaterra desde 2007 e, nas pasadas eleccións de maio, concorreu por 
vez primeira como cabeza de lista. Conseguiu para a formación catro represen-
tantes, o mesmo número que obtivo o PSOE, que é a segunda forza. O Concello 
é gobernado polo Partido Popular de Marta Valcárcel, que logrou revalidar a 
maioría absoluta ao introducir 9 integrantes da súa lista nunha corporación 
que, polo aumento de poboación, pasaba de 13 a 17 edís. As catro novas incor-
poracións repartíronse entre PP e BNG que conseguía así duplicar a súa repre-
sentación e converterse na forza que máis crecía en apoios. Unha tendencia á 
alza que se confirmou nas pasadas autonómicas de febreiro.

Patricia Mariño

       Sei que non é o resultado que de-
vecían, porque o obxectivo era que 
Ana Pontón acadase a Xunta, mais 
parece que as últimas eleccións au-
tonómicas confirman a tendencia á 
alza do BNG en Salvaterra.
 Si, eu creo que se está confirmando 
a nosa tendencia á alza. É certo que 
o contexto dunhas autonómicas –na-
cionais, para nós- é distinto, porque 
a campaña faise desde arriba, temos 
unha líder que arrastra moitísimo voto 
e hai que contextualizar; pero tamén 
é certo que o resultado en Salvaterra 
foi espectacular, e foi espectacular nun 
contexto dunha quinta maioría absolu-
ta do PP. Nós quedamos a escasos 80 
votos deles, e eu creo que aí si pode-
mos facer unha lectura local. Temos un 
grupo moi potente, novo, formado nas 
municipais anteriores, pero que está 
traballando moi ben e é moi visíbel. E 
para min é claro que somos a única 
alternativa, eu creo que se ve, que se 
sabe que o somos, porque o PSOE, a 
nivel municipal, aquí soa bastante pou-
co.
       Hai pouco que se coñeceu a di-
misión da executiva local socialista.

Cre que iso pode afectar, para ben 
ou para mal, ao funcionamento do 
grupo municipal?
 Penso que non. Eles xa dixeron que 
os concelleiros non ían dimitir ningún. 
Penso que son desacordos internos da 
organización, que polo tanto son alleos 
a nós. En todo caso, agardo que se 
arranxen polo ben de Salvaterra, por 
se, dalgún xeito, puideran afectar ao 
traballo da corporación en prol da ve-
ciñanza.
       De cara a converter o BNG na al-
ternativa, cal serían para vostede as 
principais liñas de traballo nos tres 
anos que restan neste mandato mu-
nicipal? Cales serían os obxectivos 
fundamentais?
 O obxectivo fundamental é gobernar 
de aquí a tres anos. Estamos traballan-
do para iso. Estamos moi activos en 
batallas que nos parecen fundamen-
tais para o municipio, como a da sani-
dade pública. Nun contexto xeneraliza-
do de xestión pésima, en Salvaterra foi 
especialmente preocupante porque se 
chegou ao punto de pecharnos o cen-
tro de saúde. A partir de aí, hai facul-
tativos que nunca se cubriron e a día 

de hoxe seguimos sen ter pediatría. Eu 
teño dúas nenas en idade pediátrica e 
ante calquera urxencia, ante cuestións 
que vaian máis alá dunha revisión -iso 
se tes a sorte de que ese día estea a 
pediatra para revisarte- o que nos din 
é que vaiamos ao Cunqueiro. Tanto eu 
como o meu compañeiro Rubén forma-
mos parte da Plataforma pola Defensa 
da Sanidade do Condado-Paradanta. 
Facémolo a nivel individual pero ao fi-
nal a xente relaciónate coas siglas e de 
feito eu teño a teoría, non sei se estarei 
equivocada, de que onde hai platafor-
mas potentes en prol da sanidade obti-
véronse moi bos resultados.
   Totalmente de acordo. Pasou 
tamén, por poñer outro exemplo, en 
Moaña. Parece que esa polarización 
axudou. 
 É certo que non se conseguiu o obxec-
tivo final que era meter a Ana Pontón 
na Xunta, iso está claro e temos que 
dicilo, pero aquí se contivo moito o 
voto do PP. E eu creo que a Sanidade 
foi un tema fundamental porque, fóra 
de siglas, a xente é moi consciente de 
que algo se está facendo moi mal noso 
traballo de denuncia despois se reflicte 

nas urnas. Xa nas Xerais tamén tive-
mos unha suba importante e eu teño 
moitas esperanzas de cara ao futuro.
      Sei que é moito adiantar, que 
quedan tres anos, pero se acadase 
vostede a alcaldía, cal sería a  pri-
meira medida a implantar?
 Eu sempre o dixen. Logo de moitos 
anos de maiorías absolutas do mesmo 
partido, o primeiro que tes que facer é 
auditar e ver que é o que hai e que non 
hai, antes de tomar ningunha medida. 
Pero desde logo, entre as medidas que 
necesita o municipio hai algunhas tan 
básicas como o saneamento das pa-
rroquias, que logo de máis de coren-
ta anos de goberno do Partido Popu-
lar seguen sen levarse a cabo. E por 
suposto hai que loitar polo centro de 
saúde, na medida das posibilidades. 
É certo que desde o concello non te-
mos competencias en Sanidade, pero 
tes que facerte valer. Non podes ava-
liar ese tipo de políticas por moito que 
cheguen do partido ao que pertences. 
Pero insisto, primeiro hai que saber co 
que podes contar, logo de máis de co-
renta anos do seu goberno, para logo 
poder executar o teu programa. 

Xinzo, 1-Sobral
Ponteareas

986 641 439
609 490 331 

Todo en baño y cocina

     Hai pouco máis dun ano houbo 
un grave problema de contamina-
ción da auga, mesmo con casos de 
gastroenterite. Considera que esta 
completamente solucionado?
 Iso pode volver a pasar en calquera 
momento. Non se tomaron as medidas 
adecuadas. Fíxose un estudo e com-
probouse que había pezas obsoletas, 
pero como as analíticas reflectían que 
se cumprían os mínimos que recollía a 
lei, non se tomaron máis medidas para 
que non volva pasar, non se buscou 
ningunha alternativa, así que podería 
volver a pasar en calquera momento.     
 O que tes é que ter os servizos prepa-
rados para que calquera empresa que 
o día de mañá queira implantarse na 
Plisan teña o necesario. Pero iso está 
practicamente inmaculado, non se está 
facendo nada, e así é moi difícil que 
atraias empresas, sobre todo coa com-
petencia que temos con Portugal.
       Que propoñen desde o BNG para 
combater esa competencia e xerar 
emprego en Salvaterra? Ou cre que 
iso debería ser unha esixencia á 
Xunta por estar fóra das competen-
cias estritamente municipais?
 O Concello debería sentarse con quen 
ten realmente competencias e ver a 
posibilidade de pular por isto, porque 
na Plisan hai enterrado moito diñeiro e 
hai que ver de que xeito lles podes dar 
ás empresas facilidades para asentar-
se aí, en vez de tirar sempre das boni-
ficacións. Este Concello tira moito das 

bonificacións nos impostos e está ben, 
pero iso ao final vai en detrimento dun 
concello que xa está dabondo endebe-
dado. Tes que buscar novas maneiras 
de fomentar a implantación de empre-
sas aquí, malia que non teñas compe-
tencias. 
      A paralización de Plisan tamén 
paralizou a construción da ponte 
prevista para evitar que o tráfico 
que vai ou vén desde Portugal cruce 
polo voso municipio. Sería impor-
tante poder desconxestionalo...
 Esa ponte é unha competencia es-
tatal, que xa estaba proxectada, que 
xa tiña orzamento, e é fundamental 
porque en Salvaterra temos un grave 
problema pola rúa principal, pola rúa 
Miño que vertebra todo Salvaterra. Por 
aí pasa moito tráfico pesado e iso su-
pón perigo, ruído, danos... hai que fa-
cer obras de arranxo cada pouco. De 
feito, o Concello decidiu cederlle o uso 
á Xunta para que polo menos sexan 
eles os que costeen eses arranxos dos 
danos que provoca o tráfico que pasa 
por esa vía a diario. E o que van fa-
cer é estreitar as beirarrúas para facili-
tar o paso dos camións. Nun contexto 
no que se tende a humanizar as rúas, 
facelas máis accesíbeis, darlle priori-
dade ao peón fronte aos coches, aquí 
decídese, na rúa que vertebra toda a 
vila, facilitar o paso para o tráfico pe-
sado. Eu recoñezo que hai cuestións 
que nos afectan directamente nas que 
o Concello non ten competencias pero 

hai que facer algo máis. E se había 
proxectada unha ponte internacional, 
incluso con fondos Next Generation 
que a Xunta deixou de investir, terás 
que facer algo máis, porque Salvate-
rra ten un problema moi grande con 
ese tráfico na vila. Agardemos que non 
pase nada e teñamos que lamentarnos 
máis aínda...
       A aposta pola humanización das 
cidades é un dos grandes sinais de 
identidade do BNG. Cre que en Sal-
vaterra, malia este hándicap da au-
sencia da ponte, aínda é posíbel?
 Por suposto. Sempre. Tes que face-
lo de xeito didáctico, para que a xen-
te entenda a necesidade de tender á 
humanización e de paso loitar contra a 
contaminación para buscar o benestar 
da xente, que é o que nos importa. E 
logo darlle alternativas ao tráfico, claro, 
porque está aí. E por suposto que hai 
opcións para humanizar Salvaterra e 
hai que apostar por iso. É o futuro.
     Tamén existe unha demanda de 
conexión ferroviaria, non só para 
mercadorías, tamén para pasaxe, 
non? Cales serían as propostas do 
BNG para paliar as carencias do 
transporte público?
 Nós temos claro que hai que buscar 
alternativas ao emprego do vehículo 
particular. Que poidas facer saídas a 
Vigo ou a outras vilas próximas en tren. 
Hai que apostar polo tráfico ferroviario, 
e máis nós que temos unha vila cunha 
estación e certa historia... Eu fun á fa-

cultade en tren, e agora non se pode.  
E moita xente podería ir traballar en 
transporte público, en tren, en autobús, 
pero non se aposta por iso, non se dan 
alternativas.
      Antes falaba da proximidade con 
Portugal como destino de traballo de 
moita veciñanza da comarca. Como 
se poderían fomentar sinerxias des-
de Salvaterra cara á outra beira do 
Miño?
 A eurocidade é un modelo que pode 
dar moitísimo xogo, e sobre todo a nós 
que temos aí a vila de Monçao, que é 
espectacular. Se tivésemos a oportuni-
dade de gobernar, teño claro que inda-
garía todas as posibilidades que poida 
dar a eurocidade e intentaría traballar 
man a man con Monçao, incluso man-
comunando servizos. É unha vila moi-
to máis grande e eu creo que podería 
dar moito xogo ir con ela da man, pero 
é unha vía que non se está explorando 
mais alá dunha colaboración puntual.  
Por exemplo, habería que pular pola co-
nexión ferroviaria con Portugal e é algo 
polo que non se está apostando desde 
os gobernos centrais, malia que desde 
aquí, desde Galiza o estamos pedindo.
      E no ámbito cultural? Contaría, 
supoño, o Festival da Poesía no Con-
dado, cun apoio dunha administra-
ción liderada por vostede.
 Eu estou implicada mesmo a nivel 
emocional, persoal, desde sempre. 
Son socia, amiga de moitas das per-
soas que organizan, e moitas das ac-
tividades que se fixeron desde a SCD 
(Sociedade Cultural e Desportiva do 
Condado) durante moitos anos, logo 
foron continuadas desde o concello. 
Moitas das actividades culturais que se 
programan aquí eran súas. Eles foran 
os pioneiros. E dende logo como festi-
val referente a nivel cultural, que este 
ano está dedicado ao pobo palestino, 
toda a axuda posíbel desde o conce-
llo. A eles e a outras moitas iniciativas 
e asociacións que hai e que ás veces 
non se coidan dabondo. 

O teu 
xornal en 
galego

Pida su Cita

O Balneario de Mondariz celebra o
 Día da Muller cun recoñecemento

 ao seu labor innovador

As traballadoras do Balneario de Mondariz

Mondariz Balneario

Mondariz Balneario

O Premio Beauty Contact destaca o 
traballo do equipo termal, integrado 
polo 100% de mulleres, que conver-
ten este destino wellness galego en 
todo un exemplo de saúde natural a 
partir das súas augas mineromedi-
cinais. O Día da Muller contou este 
ano cunha celebración moi especial 
no Balneario de Mondariz ao redor 
do galardón recentemente recibido 
que destaca o traballo de innovación 
en saúde, benestar e beleza do de-
partamento termal que está formado 
polo 100 % de mulleres. Na actuali-
dade o persoal xeral de Balneario 
de Mondariz está formada nun 80 % 
por mulleres, estando en mans delas 
toda a parte da esencia do mesmo. 
O premio xorde do sector da beleza 
profesional, estética e medicina esté-
tica que recoñece co Premio Beauty 
Contact a traxectoria da vila termal 
ao longo de tres séculos de saúde 
natural a partir da auga mineiro medi-
cinal e o labor da adaptación do ter-
malismo tradicional ás necesidades 
do século XXI. Unha ampla carta de 
tratamentos, a investigación I+D do 
valor da auga nos mesmo, así como 

a utilización dos recursos naturais ga-
legos en prol do benestar dos clien-
tes foron algunhas das razóns deste 
novo galardón que recolleu a directora 
médica, Laura Gómez San Miguel en 
Santiago de Compostela. O premio 
tamén fai fincapé no feito de que Bal-
neario de Mondariz soubo levar todo o 
máis alto o concepto spa, entendendo 
como ninguén o que o termalismo re-
presenta á saúde, o benestar e a bele-
za. Todo baixo o marco e maridaxe da 
Galicia máis rural que se fixo un oco 
no turismo de saúde nacional e inter-
nacional. Destaca tamén que Mon-
dariz é un importante expoñente da 
Medicina da Saúde a través da auga, 
da ciencia e o tratamento. Todo nun 
enclave icónico que foi considerado o 
mellor de Europa en 2023, elevando 
a cultura de o wellness a un estadio 
sen competencia, difícil de igualar no 
seu sector. O premio que chega no 
150 aniversario serviu para destacar 
o empeño da dirección de Balneario 
de Mondariz é a súa recuperación 
histórica, brillo e esplendor de outro-
ra, todo como “un destino, un palacio, 
ao que acudir e visitar como paciente 

dunha das expertas indiscutibles da 
denominada Medicina da Saúde”. Os 
Premios Beaty Contact xorden dun 
encontro do sector da beleza e a idea 

de destacar as iniciativas profesionais 
que converten a España en todo un 
líder en beleza profesional, estética e 
medicina estética.

Mondariz recupera o seu 
patrimonio etnográfico

Conclúen os traballos de restauración da Cruz da Igrexa e do Cruceiro da 
Praza Domingo Blanco Lage

 O goberno municipal de Mondariz 
vén de concluír os traballos de res-
tauración de dúas importantes pezas 
do seu patrimonio cultural: a Cruz da 
Igrexa e o Cruceiro da Praza Domin-
go Blanco Lage. Ambos bens foran 
derrubados como consecuencia de 
actos vandálicos durante as festas de 
verán dos anos 2023 e 2022, respec-
tivamente.
 O Concello, despois de valorar os 
traballos de restauración, reclamou 
ás persoas responsables que se fixe-
ran cargo dos gastos de restauración. 
Nun dos casos o goberno municipal 
recuperou a totalidade do custo, pero 
noutro unicamente conseguiu o 75% 
do investimento necesario, xa que o 
autor dos danos era insolvente e foi a 
súa familia a que indemnizou ao Con-
cello polo prexuízo ocasionado a un 
ben público.
 Os traballos de rehabilitación foron 
dirixidos polo mestre canteiro Manuel 
Sestelo que contou co apoio dun res-
taurador e dun arqueólogo. Durante o 
desenvolvemento destes traballos fo-
ron restauradas todas as pezas orixi-
nais, e unicamente se recorreu á rein-
tegración puntual con morteiro de cal 
da mesma cor que a pedra en lugares 
puntuais nos que os danos causados 
ao granito eran irrecuperables.

Monumentos con historia

 A Cruz da Igrexa foi construída no 
ano 1956 e ten 3,16 m de altura. Ér-
guese sobre unha serie de chanzos 
de granito xusto ao lado da igrexa pa-
rroquial de Santa Baia de Mondariz 
e carece de figuración. Este monu-
mento, que non ten inscricións, foi le-
vantado vinte anos despois do golpe 
militar de 1936 co obxectivo de exal-
tar o réxime ditatorial e o seu vínculo 
coa igrexa católica. Co tempo, esta 
cruz perdeu esta significación prede-
mocrática e foi asumida socialmente 
como un símbolo cultural e relixioso 
máis.
 Pola súa parte o Cruceiro da Praza 
Domingo Blanco Lage foi instalado 
neste lugar a mediados do século XX 
procedente da súa localización orixi-
nal, no barrio do Escobeiro, en Mon-
dariz. 
 Segundo Pilar Bouza, veciña deste 
barrio de 84 anos de idade, “a cruz 
repousaba orixinalmente sobre un 
antigo portal de pedra que daba en-
trada a un eido e vivenda no lugar 
de Alén. Cando  morreu o seu último 
propietario sen descendencia, a pro-
piedade foi obxecto dunha poxa pú-
blica entre a vecilñanza do Escobei-
ro, sendo adquirida finalmente polo 
Concello de Mondariz que a instalou 
sobre un bloque de pedra ornamental 
cheo de cavidades naturais”. 

Antón Lorenzo, “Xaque”, veciño da vila

Cousas de Salvaterra

O Forte da Estrela  historia

 Forte da Estrela, desapareci-
do até o de agora, polo menos 
non se aprecian por ningures 
restos arqueolóxicos dos que 
poidéramos chegar a conclu-

sión de pertenceren a dito forte.
 Nembargantes sí existen indicios ou 
pistas que nos levan, con grande pro-
babilidade, saber de que o forte está 
moito máis perto do que puidéramos 
imaxinar, vexamos:
 Cando a fortaleza de Salvaterra e as 
súas murallas (as medievais) foron 
tomadas polos portugueses trala con-
quista o 15 de agosto de 1643, den-
tro do recinto amurallado atopábase a 
igrexa de San Lourenzo, dende entón 
os fregueses da parroquia de Salvate-
rra non puideron escoitar misa, bauti-
zar os fillos, casar, ter funerais,  nen 
ningún tipo de eventos relixiosos du-
rante os 16 anos que durou este do-
minio. Salta entón a pregunta, ¿onde 
o podían facer?, pois que saibamos, 
non había outro lugar que non fose a 
capela de Nosa Señora das Ermitas, 
actual San Bieito, no lugar das Ermi-
tas ou incluso na freguesía máis próxi-
ma, Pedra Furada.
 As Ermitas é un outeiro estra-
téxico no que hoxe en día podemos 
apreciar, aparte da propia ermida, un 
cruceiro cuxa foto xa foi publicada 
polo xornal A Nova Peneira en outu-
bro do 2022. Este cruceiro é para min 
a primeira pista de onde se situaba 
dito forte ou baluarte. Trátase do típi-
co cruceiro con un fuste cadrado, con 
un capitel coroado coa imaxe da cruz 
, pero o máis salientable é a base, 
pois trátase dunha base ampla en for-
ma circular, e enriba deste círculo ten 
unha estrela de cinco puntas.
 Aínda na actualidade  son cinco as fa-
milias que “rexentan” a capela de San 

Bieito. Cada ano unha desas familias 
ocúpase dos actos relixiosos e festi-
vos na honra do santo, vanse turnan-
do anualmente. Podería ser esta unha 
segunda pista.
 Sen dúbida hai outra terceira pista 
fundamental no libro “Armas i Triun-
fos”, páxina 662, seu autor Frai Feli-
pe de la Gándara, ano 1662, (póde-
se consultar na biblioteca Penzol de 
Vigo), que di literalmente “una atalaia 
cerca de este castillo (refírese o Cas-
telo de Aitona), con su recinto, capaz 
de 100 hombres, costó 10.000 duca-
dos”.
 No plano do Castelo de Aitona que lle 
foi enviado o Secretario do rei Carlos 
IV, polo Capitán Xeral de Galiza, Don 
Guillén Ramón de Moncada no 1646, 
no sentido Norte-Sur, a dereita do ci-
tado castelo pode verse unha atalaia 
chamada da Estrela e no centro da 
mesma unha capela, pois ben, entre o 
lugar dos restos do Castelo de Aitona 
e a capela de San Bieito, no lugar das 

Ermitas, hai tan só 
unha distancia de 
600 metros. Esta 
sería a cuarta pista.
 Investigado este 
particular no Arqui-
vo Diocesano de Tui 
o 23 de febreiro pa-
sado, encóntrome 
coa confirmación 
da miña sospeita. 
Na documenta-
ción aportada polo 
Coengo Arquiveiro 
D. Avelino Bouzón 
Gallego, dende o 
primeiro momento, 
xa na portada do le-
gaxo onde se atopa 
a información sobre 

a capela salienta, “Capilla de las Her-
mitas, en el lugar de la Atalaia”, esta é 
a quinta e definitiva pista.
 Por certo que se fala da capela coa 
advocación á “Nuestra Señora de las 
Hermitas”, “en el lugar de Freixendo”. 
De aquí extraio tres conclusións: 
 Primeira, que a capela que hoxe co-
ñecemos “de San Benito ou Bieito”, 
en orixe estaba adicada a devoción 
da Virxe das Ermitas. A advocación 
ou adicación a San Bieito data do ano 
1874, (Arq. Diocesano Tui).
 Segunda, que está situada no lugar 
de Freixendo, (Freixendo, onde hai un 
nacente  de auga, toponímicamente 
falando era unha zona moito máis am-
pla que hoxe en día, abarcaba dende 
o lugar do Couto até o lugar da Laxe 
onde hai outro nacente de auga, moi 
preto do Castelo de Aitona, 200 me-
tros).
 Terceira, a capela foi mandada facer 
polo cura de Salvaterra D. Bartolomé 
Carrillo, pero na freguesía de Santa 
Columba de Pedra Furada, xurisdición 
de Teáns, datado o 06-07 de xaneiro 
de 1730, dí “conceder su beneplá-
cito (do Bispo), para que se pudiera 
fabricar y fundar la dicha capilla cuya 
situación se halla determinada en el 
sitio y territorio que se dice de la Ata-
laya”. (Arq. Diocesano de Tui).
 Na miña opinión, baseándome no 
plano se Santiago de Aitona de 1646, 
onde aparece o forte da Estrela con 
unha capela no medio, indícame que 
a capela construída en 1730, foi en 
realidade a reconstrución dunha ante-

rior, posiblemente en 1644-45, canda 
a Atalaia.
 Todo isto cadra co que se di na páxi-
na 580, libro X, Portugal Restaurado, 
Luís de Menezes, Conde de Ericeyra, 
Lisboa MDCLXXIX, “o Marqués de 
Távora (Enrique Enríquez Pimentel, 
Gobernador e Capitán Xeral da Galiza 
dende Decembro de 1643 até 1645), 
saira de Tui en campaña con dez mil 
Infantes e 600 cabalos, e comezaran 
a fabricar un forte perto de Salvaterra 
no lugar da lagoa de Freixendo”. 
 Seu predecesor no cargo fora Agus-
tín Spínola, Arcebispo de Santiago 
de Compostela, por breve espazo de 
tempo en 1643.
 Dende 1645 continuou no mando  
Guillén Ramón de Moncada y Castro, 
Marqués de Aitona, (Xuño de 1645 – 
1647). Polo tanto, seguindo esta cro-
noloxía, a Atalaia das Ermitas foi er-
guida con anterioridade ó Castelo de 
Aitona, 1646.
 Isto cadra coa información obtida 
do libro X mencionado, páxina 621, 
cando di.. “determinou (Castell Mel-
hor), atacar un forte que os galegos 
levantaran pouco distante de Salvate-
rra, chamado Freixendo”. Cadra asi-
mesmo co que dí na mesma páxina, 
“enterouse (Castell-Melhor), de que 
o Conde de San Estevo, Gobernador 
nesa altura das Armas da Galiza, sai-
ra de Tui a visitar os fortes da Fillaboa 
e de Freixendo con 1500 Infantes e 
400 cabalos”. 
 A vista desta nova información debo 
rectificar o publicado en Decembro 
do ano pasado cando dicía, “na opi-
nión de quen isto transcribe, sen dú-
bida é unha inexactitude xeográfica, 
referíanse o Castelo de Santiago de 
Aytona, terminado en 1646,  sito o 
norte do actual pazo das Barreiras, a 
lagoa era a da Laxe, (da que a lagoa 
de Freixendo fica a 900 metros), e no 
medio debía estar o Forte da Estrela, 
actual lugar das Ermitas”
 Evidentemente non se referían o 
Castelo de Aitona, senón a Atalaia 
das Ermitas.
 Como xa teño dito, eu non son his-
toriador, o que fago é investigar nos 
textos antigos así como nos Arquivos, 
polo tanto, cós datos aportados cóm-
prelle os historiadores de seu confir-
mar ou non a miña investigación so-
bre este particular.

O

Propostas do BNG de As Neves

Novo ridículo do goberno 
municipal de As Neves

Por Tino lago 

 O oito de marzo do ano 1908 un gru-
po de traballadoras do sector téxtil na 
cidade de New York protagonizaban 
unha folga que rematou coa morte de 
129 delas como resultado dun incen-
dio provocado polo dono da fábrica na 
que traballaban. Dous anos despois 
ese día pasou a ser proclamado como 
Día Internacional da Muller Traballado-
ra, agora Día Internacional da Muller, 
cuxa primeira celebración aconteceu 
un ano máis tarde en catro países:Aus-
tria, Alemaña , Dinamarca e Suíza. Na 
actualidade o significado desta data 

espallouse a moitos 
países.
 Ao longo da historia da 
humanidade a socieda-
de artellouse de manei-
ra que o home asumía 
o papel de suxeito e 
para a muller quedaba 
reservada a función de 
obxecto para satisfa-
cer as necesidades do 
suxeito. Ata hai nada a 
muller no estado espa-
ñol non podía ter nin se-
quera unha conta ban-
caria ao seu nome sen 
o permiso do home. E 
hoxe son aínda ducias 
as mulleres que ano 
tras ano son asasina-
das polas súas parellas 
ou as súas ex parellas, 
e centenares as que so-
fren maltratos físicos, 
psicolóxicos ou son 
agredidas sexualmente. 
Noutras zonas do mun-

do o “adulterio” feminino castígase coa 
morte da muller, milleiros de nenas son 
obrigadas a casar contra a súa vonta-
de con homes maiores e outras moitas 
sofren a mutilación dos seus órganos 
xenitais.
 A reivindicación de que entre a muller 
e o home debe de existir igualdade 
plena é necesaria, está plenamente 
vixente e segue a ser imprescindible 
pois ata que non se acade non vivire-
mos nunha sociedade digna e decente. 
A humanidade está formada por dous 
sexos e non é aceptable ningún tipo de 

discriminación. O 8-M debe ser unha 
data de reivindicación contra a discri-
minación, os abusos,a violencia ma-
chista, as agresións sexuais, as fendas 
salariais.....
 E ao novo goberno de As Neves non 
se lle ocorre outra cousa que organizar 
un 8-M con tres actividades das que as 
dúas últimas son:

Costura.
Cociña.

 Eu non sei se é insolvencia,mala fe ou 
as dúas cousas, quero ser xeneroso e 
pensar que se trata de insolvencia en 
grao superlativo, pero resulta máis que 
lamentable. Imaxinen amigos e amigas 
que en calquera lugar da América pro-

funda se organizara un seminario para 
reivindicar a dignidade da loita dos es-
cravos negros que loitaron pola súa 
liberdade , para dignificar a súa memo-
ria e para esixir que semellante mons-
truosidade nunca se volva a repetir. E 
que cando vaiamos ver as actividades 
previstas no devandito seminario unha 
delas fose:

Técnicas de recollida 
do algodón para negros.

 Sería un auténtico disparate, verda-
de?.Pois igual de disparatado é orga-
nizar un 8-M facendo costura e cociña. 
Este goberno merece un suspenso ra-
dical e precisa de maneira urxente for-
mación en feminismo.

Polígono Industrial de Arbo, parcelas 3 y 4
Arbo - Pontevedra

Silvina Rivera González cumpre 101 
acompañada dos seus

Esta veciña da parroquia de Godóns naceu un 16 de marzo de 1923

 O Concello de Covelo a través do 
seu alcalde, Pablo Castillo, felicitou a 
Silvina Rivera González polo seu 101 
cumpreanos. Nada o 16 de marzo de 
1923 Silvina vivíu sempre no barrio de 
As Covilloas lugar do Coto, na Bugari-
ña, parroquia de Godóns ata que hai 
catro anos marchou vivir coa súa neta 
para Vigo.
 Na súa parroquia natal vivíu coas súas 
dúas fillas Amelia e Felicita mentres 
seu home, José Prado Domínguez, ga-

ñaba cartos na emigración en Portugal 
e Madrid. Salientan dela a súa capaci-
dade para adaptarse á vida e supera-
ra as adversidades, “cando finou miña 
nai trouxémola para Vigo e adaptouse 
perfectamente. A perda das súas dúas 
fillas pésalle moito pero aínda así é 
alegre e unha boa compañeira da súa 
familia”, explica a súa neta Cristina Do-
mínguez.
 Agora ten catro netos e dous bisne-
tos e goza cada intre nos que os pode 

acompañar. Non rexeita un paseo pola 
cidade nin saír tomar café coa súa neta 
porque Silvina aos seus 101 anos está 
chea de vida. Traballadora incansable 

no campo volve á aldea sempre que a 
súa familia pode levala e alí recorda os 
tempos vividos na súa casa que, se-
gundo indica, é anterior ao ano 1800.

Covelo

Ponteareas
Silvina (centro) coa súa familia

Os IES de Ponteareas e o CIFP A Granxa 
reúnense coas familias para o deseño do 

futuro das súas fillas e fillos
A FANPO e a ANPA Val do Tea en colaboración cos equipos de di-
rección e orientación dos centros informarán sobre a oferta educativa, 
itinerarios a seguir, prazos de matrícula, niveis educativos dende os que 
acceder á Formación Profesional, ensinanza para adultos e Escola Oficial 
de Idiomas

 “Que fago ao rematar secundaria ou 
que pasa se non me gusta o ciclo ou 
carreira que elexín?” é unha das pre-
guntas máis frecuentes ás que teñen 
que dar resposta as familias nesta 
etapa. Coñecer a extensa lista de po-
sibilidades que existen, entender que 
temos o dereito a equivocarnos, com-
prender que un estudo pode non reunir 
as expectativas agardadas, definir quen 
toma a decisión sobre o itinerario e es-
tudos que quere cursar o alumno/a, non 
facer dunha decisión un conflito ou im-
posición ou como retomo os meus es-

tudos son algunhas das cuestións que 
abordarán as/os profesionais dos nosos 
centros educativos na III Xornada de Iti-
nerarios e Orientación organizada pola 
Asociación de Nais e Pais do IES Val do 
Tea de Ponteareas e o equipo de direc-
ción en colaboración coa Federación de 
Asociacións de Nais e Pais (FANPO).
 O vindeiro martes 23 ás 18 horas terá 
lugar no salón de actos do instituto unha 
xornada informativa na que os equipos 
de dirección e de orientación dos tres 
institutos de Ponteareas e do CIFP A 
Granxa e a xefa de estudo da sección 

Rúa Castelao, 33- Salvaterra

hega a primavera e con ela 
unha morea de floreos polí-
ticos, deses que cando nos 
brotan diante dos fouciños 
fannos espirrar. A semente 

estaba aí, enterrada, pero non se vía, 
o talo comezaba a subir e entre as 
malas herbas, camuflábase, e seguía 
sen verse, pero sempre chega o día 
no que todo abrocho florece e sae á 
vista de todos.
E así, un tal Koldo, un tal Ábalos, 
unha Francina, un Oscar, un Begoña 
e algún/algunha máis,            rífanse 
hoxe o título dunha trama nos medios 
de comunicación, por ter presunta-
mente mercadeado con cartos alleos 
e metido nos petos a mans cheas.
No medio deste xardín do Partido 
Obreiro Español, hai unas semanas, 
no Concello da Cañiza, o voceiro do 
Partido Popular sinalaba co dedo ao 
actual alcalde da Cañiza, por un su-
posto negocio persoal que o alcalde 
tería coa contratación da luces. Acu-
sación que se fixo constar en acta no 
propio pleno e por ambas partes. 
A verdade é que parece que exis-
te unha defensa receosa de máis, 
por levar este asunto das luces cara 
adiante, custe o que custe e caia 

opinión

Trama, entramado, entrampado 
e outros sinónimos

Marta Domínguez, secretaria do PP da Cañiza

quen caia: desde unha condena por 
parte do xulgado por ocultar infor-
mación á oposición sobre estes (e 
outros) expedientes, que o propio 
condenado (alcalde) decide incum-
prir co único presunto obxectivo, de 
que esa documentación non chegue 
en ningún momento ás mans do Par-
tido Popular, aínda que iso poida ter 
como consecuencia unha posible in-
habilitación para cargo público de va-
rios anos, para o rexedor municipal. 
Por outra banda, está o tema da in-
tervención das contas municipais por 
parte de Estado, que se tivo que apli-
car por non ter presentado un plan 
de axuste en tempo e forma, e que 
Luís Piña xustificou como unha con-
secuencia irremediable ao ter que 
pedir un préstamo para poder pagar 
unhas luces para as que non tiña 
partida orzamentaria. Se aplicaba 
o plan de axuste non podería pedir 
dito préstamo. Así que, axudado po-
los seus concelleiros que, ou ben por 
descoñecemento, ou ben por omi-
sión, votaron a favor de todos estes 
movementos axedrexísticos de Piña, 
preferiu comprometer seriamente as 
contas municipais, así como a súa 
propia permanencia na alcaldía.

A simple vista, parece unha manobra 
desproporcionada para levar a cabo 
un cambio de luminarias que xa su-
pera os dous millóns de euros. Unha 
operación que se aprobou, en contra 
dos informes da intervención  munici-
pal que xa predecía por aquel entón, 
o quebranto das arcas públicas da 
Casa do Concello, se se insistía en 
levala a cabo. Unha operación, que 
sempre se viu afectada pola oculta-
ción máis absoluta, ata sobrepasar o 
límite de ignorar unha sentenza xu-
dicial sen importar as consecuencias 
legais que iso tería. Demasiadas mo-
lestias por unhas simples farolas.
Se hai detrás unha posible trama de 
política local ou non, será cuestión de 
tempo que tamén floreza. Polo pron-
to, Domínguez, xa lle lanzou o guante 
a Piña e agora falta saber que pasos 
vai a dar este último.
O anterior alcalde da Cañiza, ao que 
Piña lle leva atribuído todos os pro-
blemas económicos actuais (cinco 
anos despois de ter chegado el ao 
goberno), pero que aínda non houbo 
xulgado algún que confirmase estas 
teorías, tería bastante interese en 
que este asunto comezase a saír á 
luz, e estaría levando a cabo todas 
as pescudas correspondentes para 
poder promover o inicio dunha inves-
tigación xudicial sobre o tema das 
luces.
Parece que as presuntas tramas de 
corrupción do PSOE, ramifícanse 
dunha forma máis alá do imaxinable, 
e desde o máis grande ao máis pe-
queno, pasando por familiares e ami-
gos, entrampados, conspiracións e 
enganos… Unha morea de sinónimos 
que só teñen presuntamente un único 
fin: encher os bolsos propios cos car-
tos dos demais.

c

da EOI asesorán as familias dos múlti-
ples itinerarios que pode seguir o alum-
nado.
 O persoal orientador informará sobre 
as ofertas educativas de cada centro, 
explicará as características máis sa-
lientables do bacharelato, da oferta de 
educación para maiores de 18 anos, da 
FP, da Escola Oficial de Idiomas e dou-
tras posibilidades que axuden a tomar 
decisións sobre un itinerario académi-
co-profesional, acorde ao alumno/a e 
ao seu contexto sociofamiliar.
 “Equipos directivos e de orientación do 
IES Val do Tea, IES do Barral, IES Pe-
dra da Auga e CIFP A Granxa, falarán 
coas familias co obxectivo de resolver 
dúbidas, axudar na toma de decisións  
e ofrecer ferramentas para decidir en 
familia” explican dende a ANPA A Ponte 
do IES Val do Tea. 
 Información sobre a oferta pública de 
ciclos, pautas para seguir diferentes iti-
nerarios, accesos á universidade sen 
cursar bacharalato, educación para 
adultos e alternativas para alumnado 
con necesidades son algúns dos temas 
que abordarán.
 Orientadoras dos catro centros traba-
llaron xuntas no deseño deste encontro 
no que ademais de ofrecer toda a in-
formación dispoñible sobre formación 
profesional, conversarán coas familias 
sobre o mellor xeito de abordar o futuro 
educativo do alumno/a.

“A comida chinesa é moi diferente á que podemos atopar 
en calquera restaurante chinés de por aquí”

Galegas e Galegos polo mundo 1

Natural de de Queimadelos, entidade local menor do concello de Mondariz e na actualidade a parroquia máis pequena do concello con menos de 100 
habitantes. Alma é graduada en xornalismo. Fixo a carreira en Madrid e o seu espírito aventureiro e a súa inmensa curiosidade por aprender levárona 
a visitar distintos lugares do mundo. Estivo por exemplo en Alemaña ou nos países Baixos ata que os camiños da vida conducírona a residir 11 anos na 
capital da China, entre o 2008 e o 2019, exercendo o seu oficio de xornalista no país asiático. Agora de volta en Galicia gáñase a vida como profesora 
de chinés na escola oficial de idiomas da cidade de Lugo.

Alma López,  xornalista

Alma López na China
Por Tino lago 

Alma nunha foto no seu periplo chinés

      Por que decidiches estudar xor-
nalismo?
 Sempre me gustou escribir  pero a 
miña vocación non era moi clara pois 
eran varios os campos que me resul-
taban moi atractivos. Se cadra a idea 
romántica do xornalismo como un ser-

vizo público que tivera unha función 
social, contar historias que puideran 
axudar a mellorar a vida dos demais.
      Ben, supoño que o teu carácter 
aventureiro tamén influíu?
 Penso que si. De feito os meus pri-
meiros referentes, estouche a falar dos 

meus anos de adolescencia, eran os 
correspondentes de guerra.
        Antes de ir a China estiveches 
en varios sitios , verdade?
 Si, ao longo da carreira fixen prácticas 
e cursos en Alemaña  nos Países Bai-
xos e en Londres.
         Deféndeste en alemán?
 Xa perdín bastante pero algo aínda si.
      En España fixeches prácticas 
nalgún medio?
Si, en TVE e en ABC.
         E como chegaches á China?
 Estamos falando dos primeiros meses 
do 2088.Aínda non había signos da cri-
se tan importante que comezou nese 
ano pero no sector do xornalismo xa 
existía bastante precariedade. Eu na-
quel momento estaba co currículo no 
bolso permanentemente.
       Ha ha ha. Supoño que será unha 
metáfora?
 Non, é literal. Total e absolutamente 
literal. E en Madrid na casa de Améri-
ca a casualidade fixo que me sentara a 
carón dun xornalista da axencia EFE.    
E eu sen coñecelo de nada e con todo 
o “morro” pois deille o meu CV e pedin-

lle que o levara á súa empresa.
      Vaia. E chamáronte?
 Pois si. Pasados uns días chamou-
me un editor da axencia EFE que viu 
o meu CV e lle chamou a atención a 
experiencia internacional.
       Que che ofreceu?
 Ir a China a traballar nunha axencia de 
noticias. Quedamos un día para coñe-
cernos, explicoume as condicións e alí 
me fun cun contrato dun ano.
       En que cidade estiveches?
 En Pequín. Sempre estiven nesa ci-
dade.
       Falabas algo de chinés?
 Non, en aquel momento non. Pero a 
min sempre me interesaran as linguas. 
De feito alén do inglés e do alemán 
tamén tiña algún estudo de árabe. A 
min sempre me atraeron as culturas 
exóticas. Acabei en China como pui-
den rematar en calquera outro sitio.
       Chegas a Pequín no 2008, sen fa-
lar nin palabra de chinés,  unha cida-
de de varios millóns de habitantes 
completamente descoñecida para ti. 
Como foi todo ao principio?
 Eu chego en abril do 2008 e ese mes-

mo verán a cidade celebraba os xogos 
olímpicos. Naquel momento todo esta-
ba dominado por aquel evento. Polas 
redes sociais puiden conseguir unha 
habitación nun piso compartido con ou-
tros dous rapaces españois.
       Coñecías de algo a eses dous 
mozos?
 Non, de nada.
       Caramba fuches un pouco ou-
sada?
 Pois si, pensándoo agora si que o fun.          
Pero naquel momento non eras cons-
ciente.
       Comezaches xa a aprender chi-
nés?
 Si, desde o primeiro momento fun a 
unha academia. Logo collín un profesor 
particular e fun progresando aos pou-
cos.
        Estaba ben pagado o traballo?
 Si, incluso permitía aforrar. Tamén é 
certo que naquel momento o nivel de 
vida era bastante máis barato. As con-
dicións laborais dos estranxeiros eran 
semellantes ás dos países de orixe. Ti-
ñamos un mes de vacacións por contra-
to e un billete de ida e volta para visitar 
o noso país.
         Canto dura o voo directo Pequín 
Madrid?
 Dura moito. Entre 12 e 13 horas. A ver-
dade é que é bastante canso, pero aca-
bas por afacerte.
        Como é a comida?
 É totalmente diferente do que podemos 
atopar en calquera restaurante chinés 
de Galicia.
          Ah si.?
 Si. Pero tamén é certo que China tamén 
é moi grande e depende da zona na que 
esteas haberá pratos diferentes. Porén 
maioritariamente predominan os sabo-
res picantes e incluso moi picantes. Por 
exemplo o “ rollito de primavera”, que se 

cadra é o prato máis característico dos 
restaurantes chineses da nosa contor-
na. alí non o encontras en ningún sitio.
         Hai algo nas comidas que che 
chamara especialmente a atención?
 Si, os almorzos. Naquel momento era 
imposible atopar un sitio para tomar un 
café. Eles almorzan totalmente salga-
do:sopas, arroz...
         A que horas son as súas comi-
das?
 Sobre as 7/8 da mañá o almorzo, sobre 
as 12:00 a comida e arredor das 19:30 
a cea. Os choques culturais dos espa-
ñois alí eran moi intensos. Se quedabas 
con alguén para cear a partir das 20:30 
non era posible.
        Sentícheste sempre ben tratada?
 Si, sempre.
        China é país inmenso no que 
conviven distintas nacionalidades. 
Tes constancia dalgún tipo de pro-
blema interno ao respecto?
 A China é un territorio moi diverso. 
Aínda que máis do 90% da poboación 
sexa de etnia han, hai recoñecidas 55 
minorías étnicas. A pesar dese reco-
ñecemento oficial de nacionalidades, 
a situación do Estado chinés non se 
pode comparar á do Estado español. 
As manifestacións identitarias que van 
máis aló do folclórico están reprimidas, 
xa que se consideran un perigo para 
a unidade nacional. Nas rexións autó-
nomas do Tíbet e de Xinjiang, no ex-
tremo occidental da China, son as que 
máis resistencia e conflito teñen neste 
sentido. Neses territorios teñen máis 
consciencia identitaria, crenzas diferen-
ciadas, episodios históricos de relativa 
independencia que permiten articular 
un discurso colonial.
       Hai algunha zona en concreto na 
que o conflito sexa máis intenso?
 Se cadra cos tibetanos e cos uigures.

       Estes últimos  son musulmáns, 
verdade?
 Si, son un pobo que ten unha lingua 
propia que está relacionada co grupo 
de linguas túrquicas.
      Poden falala con liberdade ou es-
tán reprimidos?
 Nunca estiven pero teño a sensación 
de que o nivel de represión é cada vez 
máis elevado.
       Sobre a cuestión de Taiwan que 
nos podes dicir?
 Na retórica política, esta é unha cues-
tión fundamental. Considérase a Tai-
wan unha illa rebelde que forma parte 
da China e a reunificación é un obxec-
tivo sempre presente. As relacións, con 
todo, non son tan malas. A nivel eco-
nómico e empresarial existen moitos 
vínculos que a ningunha das partes 
lle convén romper cunha guerra. Non 
desboto que pase algo parecido ao que 
aconteceu con Hong Kong e a vaian ga-
ñando aos poucos.
      Os habitantes de Taiwan son da 
etnia han?
 Si, a maioría si.
       E falan o chinés estándar?
 Teñen unha variedade lingüística par-
ticular algo máis conservadora que o 
estándar sobre todo no que se refire á 
lingua escrita.
        A seguridade xurídica para unha 
persoa estranxeira que vai vivir a 
China como é?
 Nese aspecto hai un nivel de inseguri-
dade moi elevado.
        A sanidade como é?
 En xeral se vas a un hospital tes que 
pagar por todo. Incluso unha taxa por 
entrar .Cando aparecen enfermidades 
que precisan tratamentos de longa du-
ración para moitas familias ao drama 
da enfermidade haille que engadir o da 
catástrofe económica que ven como 

consecuencia da enfermidade. Alí léva-
se moito o de pedir cartos  a familiares 
e amigos porque a política social é moi 
mellorable. De feito desde hai uns anos 
os líderes chineses formulan sempre o 
obxectivo de mellorar nese terreo.
       Hai pobreza extrema?
 Nos últimos anos eliminouse a pobreza 
extrema, pero aínda se manteñen des-
igualdades sociais e territoriais. As pro-
vincias máis do interior tamén están moi 
afectadas polo cambio climático.
        Os chineses son relixiosos?
 Si, pero nun sentido diferente ao de 
aquí. Alí conflúen varias relixións que 
máis se poderían cualificar como siste-
mas de pensamento. Son: o Budismo( 
se cadra a máis estruturada como reli-
xión), o Taoismo e o Confuncianismo. A 
xente , en liñas xerais, máis que relixio-
sa é supersticiosa. Tamén hai comuni-
dades cristiás e musulmás pero o país 
é oficialmente ateo.
        A situación das mulleres é mellor 
ou peor que aquí?
 Está peor. Calquera reclamación femi-
nista é reprimida. Hai violencia contra a 
muller, si, por suposto que si.
          A moral?
 É moi diversa, depende da persoa e do 
contexto. Pero alí as aparencias impor-
tan moito máis que aquí.
         Ti xa tes a vida feita aquí, es 
profesora de chinés, pero volverás a 
China?
 Si, claro que volverei. De feito quero 
conservar os meus vínculos con China. 
Este ano estou comezando ou douto-
ramento na Universidade de Vigo cen-
trado no estudo dos medios de comuni-
cación de China. Tamén teño pensado 
volver cada certo tempo.
   
 Moitas grazas Alma. Encantoume 
conversar contigo de novo.

Nenas e nenos de Ponte Caldelas crearán 
un bosque de 2 hectáreas no Coto do 

Carrizo, en Forzáns

 Participará alumnado do Ceip Cordo Boullosa e o Ceip A Reigosa e ha-
berá animación musical para completar a xornada!
 Plantaranse máis de 1.000 árbores: 300 castiñeiros, 500 carballos ameri-
canos, 200 cerdeiras e outras especies autóctonas donadas polos veciños 
de Forzáns
 O proxecto, liderado pola Comunidade de Montes de Forzáns, faise en 
colaboración cos Axentes Ambientais do Distrito XIX e o concello de 
Ponte Caldelas

Licitación da Mellora da Eficiencia 
Enerxética na Casa do Concello

 A obra consiste no cambio de cuberta e a substitución da actual caldeira 
de gasoil por unha de biomasa
 O prezo de licitación é de 88.800,71 euros
 A obra pagarase con fondos europeos. Competimos en igualdade de con-
dicións con concellos de toda Europa e, con proxectos de calidade, conse-
guimos as subvencións
 As empresas interesadas poden presentar ofertas ata o 3 de abril

Pontevedra

O BNG rexistra unha iniciativa instan-
do a  sr Cubela a garantir que a “fibra 

óptica” chegue a todo o concello

O xefe provincial de Educación compara 
ao Goberno cos nazis e chama autócrata 
ao presidente Sánchez durante unha 

charla nun centro docente de Soutomaior

A ex-deputada socialista Leticia Gallego considera vergoñenta a inter-
vención: “Se este señor é o responsable da Educación pública na nosa 
provincia hai que preguntarse en mans de quen estamos”

Pontevedra

 Unha charla sobre o Parlamento 
de Galicia, celebrada esta mañá 
no colexio Santiago Apóstol de 
Soutomaior, organizada polo 
Parlamento e pola Asociación de 
Ex-Parlamentarios/as derivou en 
graves insultos ao Goberno de 
España e ao seu presidente. O 
xefe territorial de Educación, Cé-
sar Pérez Ares, que participou 
en calidade de ex-parlamentario 
do Partido Popular afirmou que 
o Goberno de España é “como o 
réxime nazi”, que España é unha 
“república bananeira” e que o pre-
sidente, Pedro Sánchez, é “un au-
tócrata”.
 Na charla participaron tamén a 
ex-deputada socialista, Leticia 
Gallego, e o ex-deputado do BNG 
e actual alcalde de Soutomaior, 
Manuel Lourenzo, e asistiu o 
alumnado de cuarto da ESO e de 
Bacharelato.
Leticia Gallego recriminou a Pé-

rez Ares a súa “lamentable in-
tervención” alegando que supón 
un evidente desprezo polas máis 
elementais regras da democracia. 
Pérez Ares verteu estes insultos 
na resposta que deu á pregunta 
dun alumno sobre o proxecto de 
lei de amnistía.
 A ex-deputada socialista pregun-
touse se alguén que utiliza argu-
mentos ultra, que insulta e que 
deslexitima ás institucións diante 
do alumnado está capacitado para 
ostentar o cargo de xefe territo-
rial da Consellería de Educación. 
“Educar en valores é básico e se 
un responsable público, con esta 
responsabilidade tan concreta, 
fala con esta baixeza dos piares 
mesmos da democracia, algo está 
fallando”. “Se este señor é o res-
ponsable da Educación pública na 
nosa provincia non queda outra 
que preguntármonos en mans de 
quen estamos”.

